
ዓርብ 82ኛ ዓመት ቁጥር 132 ጥር 12  ቀን  2015   ዓ.ም   ዋጋ 10:00 ብዕራችን ለኢትዮጵያ ህዳሴ ይተጋል!

በጥምቀት በዓል ... ወደ ገጽ 4 ዞሯል

በጥምቀት በዓል የታየው የአንድነትና የመተሳሰብ 
ስሜት ሊጠናከር ይገባል 

የጥምቀት አከባበር በኢትዮጵያውያን 
ባሕል እንዲሳቡ እንዳደረጋቸው የውጭ 

ሀገር ዜጎች ተናገሩ

ጌትነት ተስፋማርያም

አዲስ አበባ፡- የጥምቀት በዓል ትውፊቱን በጠበቀ 
መልኩ የተከናወነበት መንገድና በበዓሉ የታየው 
የአንድነትና የመተሳሰብ ስሜት ተጠናክሮ ሊቀጥል 
እንደሚገባ የኃይማኖት አባቶችና ከፍተኛ የመንግሥት 
የሥራ ኃላፊዎች ገለጹ። 

የኢትዮጵያ ኦርቶዶክስ ተዋሕዶ ቤተክርስቲያን 
ሊቀ ጳጳስ አቡነ ማቲያስ ቀዳማዊ ፓትርያርክ ርዕሰ 
ሊቃነ ጳጳሳት ዘኢትዮጵያ ዘአክሱም ወእጨጌ ዘመንበረ 

ተክለኃይማኖት በጃንሜዳ ጥምቀት በዓል ላይ 
መልዕክታቸውን አስተላልፈዋል።

ብፁዕ አቡነ ማቲያስ በዚሁ ወቅት እንደገለጹት፤ 
በበዓሉ የታየውን አንድነት ለሁልጊዜ ማጉላት 
ያስፈልጋል። በመላው ዓለም የሚገኙ ኢትዮጵያውያንም 
ሰላምና አንድነታችን እንዲጠናከር በአርቆ አሳቢነትና 
በወንድማዊ ፍቅር ሊተባበሩ ይገባል። 

ለሁሉም የሚበጀው ትብብርና ቅን ሃሳብ ነው 
ያሉት ብፁዕ አቡነ ማቲያስ፤ በጎ ሥራን በተቀበለ ንጹሕ 

-	 ብፁዕ	ካርዲናል	ብርሃነ	ኢየሱስ	ሱራፌል
	 የኢትዮጵያ	ካቶሊካዊት	ቤተ	ክርስቲያን	ሊቀ	ጳጳስ

«በኢትዮጵያ የተበሰረው የሰላም 
ምሥራች እንዲጸና ሕዝበ ክርስቲያኑ 

በጸሎት ሊደግፍ ይገባል»

ገጽ 4 ገጽ 4

«የጥምቀት በዓል ጉዳት የደረሰባቸውን 
ወገኖቻችንን የምናቋቁምበትና ይቅርታ 

የምናደርግበት ነው»
-	ዶክተር	ይልቃል	ከፋለ	
የአማራ	ክልል	ፕሬዚዳንት

የጥምቀት በዓል ውበት 
ሃይማኖታዊ ሥርዓቱ በመሆኑ 

ሁላችንም ልንጠብቀው ይገባል



አዲስ ዘመን    ዓርብ ጥር 12 ቀን 2015 ዓ.ምገጽ 2

ዜና

የጥምቀት በዓል በተለያዩ የሃገሪቱ አካባቢዎች 
በድምቀት ተከብሯል

በጋዜጣው ሪፖርተር

አዲስ አበባ፡- የጥምቀት በዓል በትናትናው ዕለት 
በተለያዩ የሃገሪቱ ክፍሎች በድምቀት ተከብሮ መዋሉ 
ተገለጸ።

በትግራይ ክልል ሰላምና መረጋጋት በመፈጠሩ 
የዘንድሮው የጥምቀት በዓል በደማቅ ሁኔታ መከበሩን 
የርዕሰ አድባራት ወገዳማት አክሱም ጽዮን ማርያም 
አስተዳዳሪ ቆሞስ ንቡረ ዕድ አባ መሐሪ ሀብቴ ተናግረዋል።

በአደባባይ የሚከበረው የጥምቀት ክብረ በዓል 
ከሃይማኖታዊ በዓልነቱ ባሻገር ባሕላዊ እሴቱን በጠበቀና 
ባመረ መልኩ መከበሩን አስተዳዳሪው ተናግረዋል።

የርዕሰ አድባራት ወገዳማት አክሱም ጽዮን 
ማርያም አስተዳዳሪ ቆሞስ ንቡረ ዕድ አባ መሐሪ 
ሀብቴ እንደተናገሩት፤ በተፈጠረው ሰላምና መረጋጋት 
የዘንድሮው የጥምቀት ክብረ በዓል የቀድሞውን ክብር 
ጠብቆ በድምቀት ተከብሯል።

አክሱም የጥምቀት መጀመሪያ እና ከጥንትም ጀምሮ 
ለዘመናት ጥምቀትን በድምቀት ስታከብር መኖሯን 
አስታውሰው ከነበረው ግጭትና ስጋት በመውጣት 
ዘንድሮ በደማቅ ሁኔታ መከበሩን ገልጸዋል።

የሰላም ጉዳይ የሁሉም መሠረትና የመኖር ዋስትና 
መሆኑን የተናገሩት ቆሞስ ንቡረ ዕድ አባ መሐሪ ሀብቴ፤ 
ለተጀመረው ሰላም ዘላቂነት ሁላችንም የድርሻችንን 
ልንወጣ ይገባል ብለዋል።

የኢትዮጵያ ኦርቶዶክስ ተዋሕዶ ቤተክርስቲያን 
ፀሎት ሁልጊዜም ስለ ሰላም፣ ፍቅርና አብሮነት መሆኑን 
ጠቅሰው ዘላለማዊ ሰላምንም ተመኝተዋል።

የጥምቀት በዓል በሀዋሳ ከተማም በድምቀት 
ተከብሯል።

በደብረ ምጥማቅ መድኃኔዓለም ቤተክርስቲያን 
በተካሄደው የጥምቀት ክብረ በዓል ላይ የሲዳማ ፣የጌዴኦ 
፣አማሮና ቡርጂ እንዲሁም የምዕራብ አርሲ አህጉረ 
ስብከት ሊቀ ጳጳስ ብፁዕ አቡነ ዮሴፍ ተገኝተዋል።

ብፁዕ አቡነ ዮሴፍ ቃለ ምዕዳን እና ቡራኬ በሰጡበት 
ወቅት ጌታችንና መድኃኒታችን ኢየሱስ ክርስቶስ በባሕረ 

ዮርዳኖስ የተጠመቀው የሰው ልጆችን የዕዳ ደብዳቤ 
በመደምሰስ ከባርነት ቀንበር ነፃ ለማውጣት ነው ብለዋል።

በክርስቶስ ያገኘነውን ነፃነታችንን ጠብቀን ለመኖር 
ራሳችንን መግዛትና ከክፋት ማራቅ ይጠበቅብናል 
ያሉት ብፁዕ አቡነ ዮሴፍ፤  ሰላምና ለሰው ልጆች ሁሉ 
ፍቅርን መስጠትን ዋንኛ የሕይወት መርሕ ማድረግ 
እንደሚያስፈልግም አመልክተዋል ።

በተያያዘም የጥምቀት በዓል በድሬዳዋ ፣ጋምቤላ፣ 

ሐረር፣ አሶሳና ሠመራ ከተሞችም በድምቀት ተከብሯል። 
በተለይ በጋምቤላ ከተማና አካባቢው 44 ታቦታት 

ባረፉበት ባሮ ወንዝ አካባቢ ሕዝቡ በመሰባሰብ በዓሉን 
እንዳከበረ የኢዜአ ዘገባ አመልክቷል።

የጥምቀት በዓል ከነዚህም ባሻገር በተለያዩ የሃገሪቱ 
ክፍሎች በድምቀት ተከብሮ መዋሉን ከየአካባቢዎቹ 
የኮሙኒኬሽን ጽሕፈት ቤቶች የተገኙ መረጃዎች 
አመልክተዋል።

ሄርሞን ፍቃዱ 

አዲስ አበባ፡- በትግራይ ክልል በሚገኙት መቀሌ እና 
ውቅሮ ከተሞች የሰላም ሁኔታው እየተሻሻለ በመምጣቱ 
ሕዝቡ ወደመደበኛ እንቅስቃሴ መመለሱን የአካባቢው 
ነዋሪዎች ተናገሩ።

በትግራይ ክልል መቀሌ ከተማ፣ በኲሓ ክፍለ ከተማ 
ነዋሪ የሆነው ወጣት በረከት ኪሮስ ለኢትዮጵያ ፕሬስ 
ድርጅት እንደተናገረው፤ የሰላም ስምምነቱ ከተደረገ ወዲህ 
በከተማዋ ከቀን ወደ ቀን መሻሻል እያሳየ ነው።  የነዋሪዎች 
ማኅበራዊ  ኑሮ እና የፀጥታ ሁኔታ ወደ ተሻለ ደረጃ ደርሷል።

ወጣት በረከት፣ ከዚህ በፊት በነበረው ሁኔታ የምግብ 
ፍጆታዎች ዋጋ በከፍተኛ ሁኔታ አሻቅቦ እንደነበር ገልፆ፤ 
በአሁኑ ጊዜ ቅናሽ እየታየ መሆኑን አብራርቷል። በተለይ 
የጤፍ እና ጥራጥሬ ዋጋ ከነበረበት በ30 በመቶ መቀነሱን 
ጠቁሞ ለአብነትም በመቀሌ ከተማ የአንድ ኩንታል ጤፍ 
ዋጋ ከአስር ሺህ ብር ወደ ሰባት ሺህ መቀነሱን ተናግሯል። 
ይህም ሊሆን የቻለው በዋናነት በተገኘው ሰላም አማካኝነት 
እንደሆነ ጠቁሟል።

የመቀለ ከተማ የዓይደር ክፍለ ከተማ ነዋሪ የሆኑት 
መምህርት ብርኽቲ ተዓረ በበኩላቸው፤ በመምህርነት ሙያ 
የሚተዳደሩ እና የቤተሰብ ኃላፊ መሆናቸውን ገልጸው፤ 
አሁን ላይ የተፈጠረው ሰላም እጅግ እንደሚያስደስታቸው 
ተናግረዋል። 

በከተማዋ ያለው የሰላም ሁኔታ ከጊዜ ወደ ጊዜ 
እየተስተካከለ ነው ያሉት መምህርቷ፤ ሆኖም ለ19 ወራት 
ደመወዝ አለማግኘታቸው ኑሯቸውን እንደከበደባቸው 
ጠቁመዋል።

የአካባቢውን ሰላም ይበልጥ ለማሻሻልና ለኑሮ 
መሠረታዊ የሚባሉት ግብዓቶች እንዲሟሉ ከባለድርሻ 
አካላት ጋር ትኩረት ተደርጎ ቢሠራ የተሻለ መሆኑን 
የጠቆሙት መምህርቷ፤  አሁን የተገኘው የሰላም አየር 
መሠረታዊ በመሆኑ ከፍተኛ ደስታ ፈጥሮልኛል ብለዋል።

ሌላኛው የኲሓ ክፍለ ከተማ ነዋሪ ወጣት ይርጋ ካሳ 

የአካባቢው ሰላም በመመለሱ ሕዝቡ ወደመደበኛ እንቅስቃሴ 
መመለሱን የመቀሌና ውቅሮ ነዋሪዎች ተናገሩ

እንዳለው፤ በየሰፈሩም ይሁን በከተማው የነበረው የፀጥታ 
ስጋት ሙሉ ለሙሉ በሚባል ደረጃ ተቀርፏል። 

ወጣቱ ይህ ለውጥ የመጣው የሰላም ስምምነቱን ተከትሎ 
እንደሆነ በማስታወስ፤ የነበርንበትን ሁኔታ አስከፊ ያደረገው 
ዋነኛ ምክንያት የሰላም እጦት ቢሆንም ያንን ተከትሎ 
የመጣው የኢኮኖሚ ውድቀት ግን አሁንም ባለመቀረፉ 
በቀጣይ ልማቱ ላይ ማተኮር እንደሚገባ አሳስቧል። 

ሰላሙን በማስቀደም መሠረታዊ የምግብ እና ምግብ ነክ 
አቅርቦቶች ትኩረት ቢሰጣቸውና ወደ ተሻለ ሕይወት ብንገባ 
ይመረጣል ሲል ተናግሯል። 

የውቅሮ ከተማ ነዋሪው አቶ ሰለሞን አብርሃ በበኩላቸው፤ 
በከተማዋ ቀደም ሲል በነበረው የፀጥታ ችግር የዘረፋ ወንጀል 
የተበራከተበት ሁኔታ እንደነበረ በማስታወስ፤ አሁን ላይ ግን 
የሰላም ሁኔታው እየተሻሻለ እንደሆነ ጠቁመዋል።

የአካባቢ ሰላም ሲሰፍን ቅድሚያ ተጠቃሚ የሚሆነው 
ሕዝቡ ነው ያሉት አቶ ሰለሞን፤ ነዋሪዎች ከዚህ ቀደም 
የነበራቸው ፍርሃትና ስጋት እንደማይሰማቸው እና ሰላማዊ 
ማኅበራዊ ሕይወታቸውን እየቀጠሉ እንደሆነ ተናግረዋል።

በአሁኑ ወቅት የአካባቢው ነዋሪዎች እንደ ትልቅ ችግር 

የሚያነሱት ነዳጅ እና ዘይት እንደልብ አለመገኘት እና  
የትራንስፖርት አገልግሎት እጥረት ፈታኝ መሆኑን ጠቅሰው፤ 
በተመሳሳይ ለመንግሥት ሠራተኞች ለበርካታ ወራት 
ደመወዝ ባለመከፈሉ ኢኮኖሚያዊ ጫና እንደፈጠረባቸውም 
ተናግረዋል።

አሁን እየተሻሻለ የሚገኘው የሰላም ሁኔታ በዚሁ 
እንዲቀጥል እና ሰላምን የሚያደናቅፉ ነገሮችን ባይፈጠሩ 
መልካም ነው ያሉት ነዋሪው፤ ያለፈው ሰቆቃና ጭንቀት 
እጅግ ከባድ በመሆኑ ከዚህ በላይ የሚችል ማኅበረሰብ 
እንደማይኖር ተናግረዋል።

በአጠቃላይ የክልሉ ሰላም  እንዲሻሻል ሕዝቡ ግምባር 
ቀደም ሆኖ የተገኘውን ሰላም ሊጠብቅና ሊያስጠብቅ 
እንደሚገባ የተናገሩት ነዋሪው፤ ቀደም ሲል በተፈጠረው 
ችግር ቅድሚያ የተጎዳው ሕዝቡ ራሱ መሆኑን በመገንዘብ 
አሁንም ከሰላም ለመጠቀም እና ልጆቹን በሰላም ለማስተማር 
የሚጠበቅበትን ሁሉ ማድረግ አለበት ብለዋል። የከተማዋ 
ነዋሪ ትርጉም ያለው ሕይወት ለመምራትና ወደ ተሻለ 
ሕይወት ለመሻገር አበክሮ ሰላምን ሊጠብቃት እንደሚገባም 
አሳስበዋል።

ሞገስ ተስፋ

አዲስ አበባ፡- በኢትዮጵያ የመጀመሪያ የሆነውን 
ዘመናዊ የእንሰት መፋቂያና ማብላያ ማዕከል ሥራ 
ማስጀመሩን የአርባ ምንጭ ዩኒቨርሲቲ አስታወቀ። 
ቴክኖሎጂው በባሕላዊ መንገድ ሲፋቅ 45 በመቶ ይባክን 
የነበረውን ምርት ሙሉ በሙሉ በመቅረፍ ከሦስት ሺ 
በላይ አርሶ አደሮችን ተጠቃሚ የሚያደርግ ነው።

በአርባ ምንጭ ዩኒቨርሲቲ በተፈጥሮ ሳይንስ ኮሌጅ 
መምህር፣ ተመራማሪና የእንሰት ፕሮጀክት ዋና አስተባባሪ 
ዶክተር አዲሱ ፍቃዱ ለኢትዮጵያ ፕሬስ ድርጅት 
እንደገለጹት፤ ዩኒቨርሲቲው የእንሰትን ተክል በአግባቡ 
ጥቅም ላይ ለማዋል መጠነ ሰፊ ምርምሮችን በመሥራት 
ቴክኖሎጂዎችን በማበልጸግና እንሰትን በማባዛት ለአርሶ 
አደሮች ሲያሰራጭ ቆይቷል።

እንደ ዶክተር አዲሱ ገለጻ፤ አሁን ላይ የተሠሩት 
የእንሰት መፋቂያና ማብላያ ቴክኖሎጂዎች በቀጥታ አርሶ 
አደሩ  እንዲጠቀም የሚያስችል ሲሆን ቴክኖሎጂዎችን 
በማሻሻል በተግባር በመሞከር  በብዛት በማምረት ለአርሶ 
አደሮች የማዳረስ ሥራ ተሠርቷል። በተለይ ባለፉት 
ስድስት ወራት ቴክኖሎጂዎችን በከፍተኛ ትኩረት 
በማባዛት ለአርሶ አደሩ እየተሰራጩ ነው።

ትልቁ ስኬት በኢትዮጵያ የመጀመሪያ የሆነውን 
እንሰትን በዘመናዊ መንገድ የሚፍቁና ማብላላት 
የሚያስችሉ ቴክኖሎጂዎችና ማሽኖችን የያዙ ማዕከላት 
ተገንብተው ሙሉ ለሙሉ አገልግሎት መስጠት ጀምረዋል። 

ቴክኖሎጂው እንሰት አብቃይ የሆኑ የአርሶ አደሮችን 
ድካም ከመቀነስ ባሻገር ከ24 እስከ 45 በመቶ ይባክን 
የነበረውን ምርት ሙሉ በሙሉ መቅረፍ  የሚያስችል 
መሆኑን ዶክተር አዲሱ ገልጸዋል።

በጋሞ ዞን ላይ የተገነባው የእንሰት መፋቂያና ማብላያ 
ማዕከል ግንባታ ሙሉ በሙሉ የተገነባው በተባበሩት 
መንግሥታት የልማት ፕሮግራምና በኢኖቬሽንና 
ቴክኖሎጂ ሚኒስቴር ሲሆን አንድ ሺ 500 አርሶ አደሮችን 
ተጠቃሚ ያደረገ ነው።

 በተመሳሳይ በወላይታ ዞን የተለያዩ ግብረሰናይ 
ድርጅቶች ከአውሮፓ ኅብረት ጋር በመተባበር ያስገነቡት 
ማዕከል ከአንድ ሺ 200 በላይ ለሆኑ አርሶ አደሮችን 
ተጠቃሚ ማድረጉ ተገልጿል። ባለፉት ስድስት ወራት 
ውስጥ ከሦስት ሺ በላይ ለሆኑ አርሶ አደሮች እንሰትን 
በዘመናዊ መንገድ የሚፍቁበትና ማብላላት የሚችሉበት 
መንገድ መፈጠሩን ተመራማሪው ገልጸዋል። 

ዶክተር አዲሱ እንደተናገሩት፤ አርሶ አደሩ እንሰትን 
በዘመናዊ መንገድ ሲጠቀም የምግብ ዋስትናን ለማረጋገጥ 
ከፍተኛ አስተዋፅዖ ያበረክታል። ምክንያቱም አርሶ አደሩ 
እንሰትን በቴክኖሎጂ ሲፍቅና ሲያብላላ በባሕላዊ መንገድ 
የሚባክነውን በመቀነስ 55 በመቶ ምርቱ እንዲጨምር 
ያስችላል።  ስለሆነም ቴክኖሎጂው አርሶ አደሩ ከእንሰት 
የሚያገኘውን የምግብ መጠን በከፍተኛ ደረጃ ያሻሽላል። 

የእንሰት መፋቂያና ቴክኖሎጂ ትኩረት የሚፈልግ 
በመሆኑ በሌሎች እንሰት አብቃይ አካባቢዎች አርሶ 
አደሮች ጥራቱን የጠበቀ የእንሰት ምርት ለገበያ 
እንዲያቀርቡ ማድረግ ያስፈልጋል። በሁሉም ክልሎች 
እንሰትን ለማስፋፋት የመንግሥትና አጋር አካላትን 
ትብብርና ትኩረትም ይፈልጋል። በመሆኑም እንሰት 
አብቃይ አርሶ አደሮችን የቴክኖሎጂ ተጠቃሚ ለማድረግ  
በሚደረገው ጥረት ባለድርሻ አካላት ድጋፍ ሊያደርጉ 
ይገባል ሲሉ  ዶክተር አዲሱ ጥሪ አቅርበዋል።

ዩኒቨርሲቲው በኢትዮጵያ የመጀመሪያ 
የሆነውን ዘመናዊ የእንሰት መፋቂያና 

ማብላያ ማዕከል ሥራ አስጀመረ

- ማዕከሉ ከሦስት ሺ በላይ አርሶ አደሮችን 
ተጠቃሚ የሚያደርግ ነው

የጥምቀት አከባበር በአክሱም



በዳግማዊት ግርማ 

ሕይወት ክፉ ጎኗን ያስጎበኘችው በተወለደ በስምንት 
ወሩ እናቱን፣ በሁለት ዓመት ተኩል ደግሞ አባቱን በሞት 
በመንጠቅ ነበር። እትብቱ የተቀበረው በቀድሞው አጠራሩ 
ሐረርጌ ክፍለ ሀገር ነው። በወበራ አውራጃ በጎሮ ጉቱ ትንሽ 
የገጠር ቀበሌ መስከረም 29 ቀን 1929 ዓ.ም ተወለደ። በሰባት 
ዓመቱ ደደር የሚገኙት የቤተሰቦቹ ርስት ጠባቂዎች ተስፋዬን 
የማሳደግ ኃላፊነቱን ተረከቡ። እዛው ዘመዶቹ ቤት ዳዊት 
በመድገም የእውቀትን ሀሁ ቆጠረ።

ይህችን ምድር የተቀላቀለው ጣሊያን በገባ በዓመቱ 
ነበርና የውልደት ቀኑ የትችቶች ሰበብ ሆነበት። ቅላቱና 
የጸጉሩ ሉጫነት ብዙ መዘዝ አምጥቶበታል፤ የመልኩ መቅላት 
በሌሎች ዘንድ ተጠርጣሪ አድርጎት ኖሯል። ኧረ እንደውም 
ብዙዎች የጣሊያን ልጅ ነው ሲሉም አምተውታል።

እሱን ለማናደድ የሻተ ሁሉ “ክልስ” ወይም “ቹሊ”  ብሎ 
መጥራት ብቻ ነው የሚጠበቅበት። በዚያ የልጅነት ዕድሜው 
ቅስሙን ሰባሪ እልፍ ቃላት ከኋላው ይወረወሩበት ነበር። 
“ቹሊ” በከበደ ሚካኤል ግጥም ውስጥ የሚገኝ የጣሊያን 
ድቅል የሆነ ገጸ ባሕሪ ነው። እሱ ክልስ ነኝ አይልም፤ 
ኢትዮጵያዊ ነኝ እንጂ። ከቅድመ አያት በፊት ባለው እርሱ 
በማያውቀው ዘመን አንድ የአውሮፓ ዘር ሊኖር እንደሚችል 
ግን ያስባል። 

ደፋር ነበር። ሥነ ጥበብን ከዋኝ ሁሉ አዝማሪ 
በሚባልበት በዛ ዘመን ቀዳማዊ ኃይለ ሥላሴ ዩኒቨርሲቲ 
ገብቶ አጠቃላይ የትምህርት መስክ /general arts/ ማጥናትን 
የደፈረ፤ ከአቢሲኒያ ምድር በመውጣት የውጪ ምድር ላይ 
ቴአትር ለመማር ጀግኖ ለመጀመሪያ ጊዜ የነጮቹን ቀዬ 
የረገጠ፤ በቺካጎው ኖርዝ ዌስተርን ዩኒቨርሲቲ ቴአትርን 
የተማረ፤ ወደ አሜሪካ ሄዶ በቴአትር ትምህርት ሁለተኛ 
ዲግሪውን ለመቀበል የቻለ ሰው ነው። 

እሱ የ”ስካውት ቦይ” አባሉ፣ እሱ የተፈሪ መኮንን 
ትምህርት ቤት ደቀ መዝሙሩ፣ እሱ በትምህርት ቤቱ 
ከሚዘጋጁ ቴአትሮች ያልተሳተፍኩበት የለም ባዩ፣ እሱ 
በሚዘጋጁ ቴአትሮች ውስጥ በከበደ ሚካኤል ተውኔት ውስጥ 
የሕጻን ገጸባሕሪ ወክሎ ተጫዋቹ፤ እሱ ረዳት ፕሮፌሰር 
አርቲስት ተስፋዬ ገሠሠ። 

በቴአትሩ ዘርፍ ብዙ ሠርቷል። ቴአትርን በዘመናዊ 
መንገድ አዘጋጅቶ በማቅረብ በኅብረተሰቡ ዘንድ እንዲለመድና 
ተወዳጅ እንዲሆን ብዙ ጥሯል። ረዳት ፕሮፌሰር ተስፋዬ 
በሙያው የተውኔት ጸሐፊ፣ ገጣሚ፣ ተርጓሚ፣ የአጭርና 

የረጅም ልብ ወለድ ደራሲ፣ ተዋናይ፣ የቴአትር አዘጋጅና 
የቴአትር ጥበብ መምህር ነበር።

የሕይወትን ደግ ደጓን እንጂ ክፋቷን የሚመለከትበት 
ጊዜ የለውም። በተለያዩ ጊዜያት ላበረከተው አስተዋፅዖ 
ሽልማቶችን ባያውቅም ሰው ለሥራዬ እውቅና አልሰጠኝም 
ብሎ ሳያኮርፍ ልቡን ጊዜውን ገንዘቡንና እድሜውን ለጥበብ 
ሰውቶ ኖሯል።  የሀገሪቷን ትልልቅ ቴአትር ቤቶች ሀገር 
ፍቅርንና ብሔራዊ ቴአትርን መምራት ችሏል። በቴአትር 
ቤቶቹም ተውኔት በመጻፍ፣ በማዘጋጀትና በመተወን 
የበኩሉን አስተዋፅዖ አበርክቷል። ከሁለት ቀን በላይ 
ለመታየት ያልታደለውንና እግር ተወርች ያሳሰረውን “እቃው” 
የተሰኘውን ተውኔቱን ጽፎ በማዘጋጀት ለመድረክ አብቅቷል። 
ብቻ ቃል ይሰንፋል እንጂ ስለ ተባባሪ ፕሮፌሰር ተስፋዬ ገሠሠ 
ብዙ የሚባል ነበር።

የአዲስ አበባ ባሕልና ቱሪዝም ቢሮ ኃላፊዋ ዶክተር 
ሂሩት ካሳው ስለ ተባባሪ ፕሮፌሰር ተስፋዬ ገሠሠ የሚሰጡት 
የምስክርነት ቃል አላቸው። ለእሳቸው ጋሽ ተስፋዬና 
መሰሎቻቸው የሥጋ እንጂ የታሪክ ሞትን አይቀምሱም። 
ሥራዎቻቸው ትውልድን አልፈው በብዙ ዓመታት 
እንዲዘከሩ ያደርጓቸዋልና። ዘመንን በሥራ መሻገር ለነጋሽ 
ተስፋዬ አይነቶቹ ቀላል ሥራ ነው። ብቻ ጋሽ ተስፋዬ ምድር 
ላይ ከኖረበት እድሜ የሚልቁ ሥራዎች ባለቤት። ሕይወትን 
አጣጥሞ መኖር የቻለ። ለብዙዎች ትምህርት መሆን የሚችል 
የጥበብ ሰው መሆኑ በቢሮ ኃላፊዋ ተመስክሮለታል።

በበኩር ልጁ ገሰሰ ተስፋዬ ገሰሰ የሚመራ የተስፋዬ 
ገሰሰ ፋውንዴሽን ተመሥርቶ ሕጋዊ ሰውነት ካገኘ ቀናትን 
አስቆጥሯል። ድርጅታችንም ስለ አባትህ ምን ትላለህ ሲል 
ለልጅ ጥያቄ አቀረበለት። በፋውንዴሽኑ ምረቃ ዕለት 
የአርቲስቱ አሻራ ያረፈባቸውን አርቲስቶችን ለምስክርነት 
በመጥራት ስለ አርቲስቱ የሚሰማቸውን የሚተነፍሱበት ዕድል 
ተመቻችቷል አለን። ገሠሠ ያለፉትን መዘከር ለወደፊት ስንቅ 
ነው ባይ ነው። ሌሎች አርቲስቶች ሲያርፉ ዝክራቸው ይዘከርና 
ቋሚ ማስታወሻ ሲገነባላቸው አይስተዋልም። እሱ ግን ባገኘው 
ዕድል አባቱ እንዳይረሳ ለማድረግ ብዙ ርቀቶችን ተጉዟል።

ለአርቲስቱ ልጅ ኢትዮጵያ ውስጥ ብዙ አሻራ ማሳረፍ 
የቻሉ የሀገር ዋርካዎች ሲያርፉ ጊዜያዊ ዝክር ከማድረግ ውጪ 
ቋሚ የሆነ ተቋም መገንባት ላይ ክፍተት አለ። ከአርቲስት 
ተስፋዬ ፋውንዴሽንና ግለ ታሪክ ሌሎች የአርቲስት ቤተሰቦች 
ትምህርት ሊወስዱ ይገባል። አቶ ገሠሠ በተባባሪ ፕሮፌሰር 
ተስፋዬ ገሠሠ ስም የሕዝብ ቤተመጽሐፍትም ሊገነባ መሆኑን 
ተናግሯል። 

በሥራው ሞትን የረታው ተስፋዬ

አዲስ ዘመን   ዓርብ ጥር 12 ቀን 2015 ዓ.ም ገጽ 3

የጥምቀት አከባበር በኢትዮጵያውያን ባሕል እንዲሳቡ 
እንዳደረጋቸው የውጭ ሀገር ዜጎች ተናገሩ

ቃልኪዳን አሳዬ

አዲስ አበባ፡- ውብ የሆነው የጥምቀት በዓል አከባበር 
በኢትዮጵያውያን ባሕል እንድንሳብ የሚያደርግ ስሜትን 
ይፈጥራል ሲሉ በጃንሜዳ ባሕረ ጥምቀት የተገኙ የውጭ 
ሀገር ዜጎች ተናገሩ።   

የጥምቀት በዓልን ለማክበር ከአሜሪካን ሀገር 
የመጣችው ባርባራ ሂንዲን የጥምቀት በዓል ደማቅ 
ሥነሥርዓቶች በኢትዮጵያውያን ባህልና ትውፊት ይበልጥ 
እንድሳብ አድርጎኛል ስትል ለኢትዮጵያ ፕሬስ ድርጅት 
ሃሳቧን ሰጥታለች።

ከኢትዮጵያውያን ጋር አብሬ ይህን በዓል በማክበሬ 
ደስተኛ ነኝ ያለችው ባርባራ፤ የባሕረ ጥምቀቱ ፀበል 
በሚረጭበት ወቅት እንዲሁም ሃይማኖታዊ ሥርዓቶች 
በሚከናወኑበት ወቅት ሁሉም ሰው በደስታ ሲሳተፍ 
ነበር። ይህ ለሃይማኖታቸው ያላቸውን ፍቅርና ቦታ ያሳያል 
ብላለች።

ሁሉም ሰዎች ጥምቀትን ለማክበር በአንድ ላይ 
መሰባሰባቸው ትኩረት የሚስብና ለበዓሉም ልዩ ድምቀትን 
የሚፈጥር ነው። ክብረ በዓሉ ካለው አስደናቂ ሥነሥርዓትና 
መስህብነት አንጻር በሚገባው ልክ አልተዋወቀም። እኔም 
ወደሃገሬ ስመለስ በቻልኩት ሁሉ ለማስተዋወቅ እጥራለሁ 
ስትል ተናግራለች።

ኢትዮጵያውያን ይህን ዓይነት የአደባባይ በዓልና 
ሥነሥርዓት ስላላቸው ሊኮሩ ይገባል ያለችው ባርባራ፤ ይህን 
አስደናቂ ባሕል ጠብቆ ለቀጣዩ ትውልድ ማስተላለፍ ይገባል 
ብላለች። 

ሌላኛው የበዓሉ ተሳታፊ የውጭ አገር ዜጋ ደግሞ ኪት 
ቦወርስ የተባሉ እንግሊዛዊ ናቸው። ኑሮአቸውን ኢትዮጵያ 
በማድረግ በአዲስ አበባ ዩኒቨርሲቲ የጋዜጠኝነት እና 

ተግባቦት ክፍል መምህር መሆናቸውን ገልጸው፤ የጥምቀት 
በዓል ላይ መታደም ልዩ ስሜትን እንደፈጠረላቸው 
ተናግረዋል። 

የበዓሉ አከባበር ሥነሥርዓት ልዩ ሕብር እንዳለው 
የተናገሩት እንግሊዛዊው ኪት ቦወርስ፤  የካህናት ዝማሬ፣ 
የታዳሚዎቹ ባሕላዊ አለባበስና ሃይማኖታዊ ሥነሥርዓቶች 
በርካታ ቱሪስቶችን የመሳብ አቅም እንዳላቸው ገልጸዋል።

ይህ የኢትዮጵያውያን የጥምቀት በዓል አከባበር 
ለበርካታ ዓመታት የቆየና ትውፊቱን ያልለቀቀ መሆኑን አይቶ 
መረዳት ይቻላል። ሃይማኖታዊ ሥርዓቱ ይበልጥ ተወዳጅ 

እንዲሆን በተገቢው መንገድ ማስተዋወቅና ትውፊቱን 
ጠብቆ መቀጠል ይጠይቃል ሲሉ ሃሳባቸውን ሰጥተዋል።

ከዚህ በኋላ ሌሎች የውጭ ዜጎች ወደኢትዮጵያ 
እንዲመጡ አበረታታለሁ። ኢትዮጵያውያን እንግዳ 
ተቀባይና ጥሩ ሕዝቦች ናቸው። በተለያዩ አካባቢዎችም 
አስደናቂ ሰው ሰራሽና የተፈጥሮ መስህቦች አሉ። ይህንን 
የቱሪዝም ሃብት ደግሞ በአግባቡ ለመጠቀም ሰፊ ሥራ 
መከናወን አለበት ሲሉ ተናግረዋል።

ሌላኛው እንግሊዛዊ የበዓሉ ታዳሚ ዊልያም ሄልዚ 
በበኩሉ ወደኢትዮጵያ ሲመጣ የመጀመሪያው መሆኑን 

ገልፆ ፤ በጥምቀት በዓል ላይ ያየው ሃይማኖታዊና ባሕላዊ 
ሥነሥርዓት ከኢትዮጵያ ውጪ በየትኛውም አገር አይቶት 
እንደማያውቅ ተናግሯል።

ለቱሪስቶች አይን የሚስቡ በርካታ ሥነሥርዓቶችን 
የያዘውን የጥምቀት በዓል መመልከቱ ስለኢትዮጵያ ያለውን 
በጎ አመለካከት እንዲጨምር እንዳደረገው አስረድቷል።

የዚህ መሰል ትውፊታዊ ሥነሥርዓቶች ባለቤት የሆነው 
የኢትዮጵያ ሕዝብ በዓላቱ ጥንታዊ አከባበራቸውን እንደያዙ 
እንዲቀጥሉ የሚያደርግበትን መንገድ አጠናክሮ ሊቀጥል 
እንደሚገባ መልዕክቱን አስተላልፏል። 

አቶ ገዛኸኝ አባተ

ሄለን ወንድምነው

አዲስ አበባ፡- በኢትዮጵያ የሆቴል ዘርፍ በተገቢው 
መንገድ ሰልጥነው ወደሥራ የገቡት አስተናጋጅ ባለሙያዎች 
32 በመቶ ብቻ መሆናቸውን የሆቴልና ቱሪዝም ማሰልጠኛ 
ኢንስትቲዩት አስታወቀ።

የሆቴልና ቱሪዝም ማሰልጠኛ ኢንስትቲዩት ምክትል 
ዋና ዳሬክተር አቶ ገዛኸኝ አባተ ለኢትዮጵያ ፕሬስ ድርጅት 
እንደገለጹት ፤በሀገሪቱ ባሉት የሆቴል ኢንዱስትሪዎች 
ከተሠማሩት ባለሙያዎች መካከል በሙያው ሰልጥነው 
ወደሥራ የገቡት 32 በመቶዎቹ ብቻ መሆናቸውን ጥናቶች 
ያመላክታሉ።

እንደ አቶ ገዛኸኝ ገለጻ፣ በዘርፉ የሰለጠኑ ብቁና 
የመስተንግዶ ባለሙያዎችን በብዛት ማፍራት ካልተቻለ 
የሆቴል ዘርፍ ኢንዱስትሪውን ዕድገት ማፋጠን 
አይቻልም። 

ሆቴሎች ኢትዮጵያን በኢኮኖሚው ዘርፍ ተጠቃሚ 
ለማድረግና ለማስተዋወቅ ጉልህ ሚና ያላቸው በመሆኑ 
ከአገልግሎት በተጨማሪ በዘርፉ የሰለጠኑ ባለሙያዎችን 
ለማፍራት ሊሠሩ ይገባል ብለዋል። 

በርካታ የሀገር ውስጥና የውጭ እንግዶች የሚያርፉት 
በተለያዩ ሆቴሎች ውስጥ ነው፤ በመሆኑም የሆቴል 
አስተናጋጆች የሀገሪቱ ቱሪዝም እንዲያድግ ጭምር 
አምባሳደሮች መሆነው መሥራት ይችላሉ። በመሆኑም 
በዘርፉ የሰለጠኑና በሙያው ግንዛቤ ያላቸው መሆን 
ይገባቸዋል ሲሉ አቶ ገዛኸኝ ገልጸዋል።

እንደ ሀገር ብቁ ሙያተኞችን በማፍራት ረገድ ያለው 
አፈጻጸም አመርቂ ባለመሆኑ ወደፊት የተሻለ ለመሥራት 
ትኩረት ሰጥተን ልንሠራ ይገባል ብለዋል።  

በሚቀጥሉት 10 ዓመታት ውስጥ በሆቴል 
ኢንዱስትሪው ዘርፍ መስተንግዶ የሰለጠኑ ባለሙያዎችን 
ቁጥር ወደ 60 በመቶ ለማሳደግ ታቅዷል ያሉት አቶ 
ገዛኸኝ ፤ ማሰልጠኛ ተቋማትን በሀገር አቀፍ ደረጃ 
በማስፋፋት ቴክኒክና ሙያ ኮሌጆች ላይ ተከታታይና 
አጫጭር ስልጠናዎችን በመስጠት የሰለጠነን የሰው ኃይል 
ለማፍራት እየተሠራ እንደሚገኝ ጠቁመዋል። 

ሀገሪቱ ቀድሞ የምትታወቅበትን የእንግዳ ተቀባይነት 
ባሕሏን ለማስጠበቅና ወደፊትም አጠናክሮ ለማስቀጠል 

የሆቴል አስተናጋጆች በሙያው የሰለጠኑ መሆን 
አለባቸው። ለዚህም የሚረዳ ሥራ በትብብር ማከናወን 
ያስፈልጋል ብለዋል። 

ሆቴል ላይ አገልግሎት ፈልገው የሚሄዱ እንግዶች 
ቤታቸውን ሊተካ የሚችል አገልግሎት ማግኘት የሚችሉት 
በዘርፉ የሰለጠኑ፣ ሙያ፣ እውቀት፣ፍላጎትና ሥነምግባር 
ያላቸውን ባለሙያዎችን ማፍራት ሲቻል እንደሆነ 
አንስተው፤ ለዚህም ሁሉም የበኩሉን ድርሻ ሊወጣ ይገባል 
ሲሉ ተናግረዋል። 

ሆቴል ላይ በሰለጠኑ ባለሙያዎች አገልግሎት 
መስጠት ሲቻል በርካታ ቱሪስቶችን ማግኘት ይቻላል። 
ይህ ደግሞ የሆቴል ባለቤቶችንም ሆነ ሀገሪቱን የበለጠ 
ተጠቃሚ የሚያደርግ መሆኑን ጠቁመዋል። 

ማሰልጠኛ ኢንስቲትዩቱ በበኩሉ በሆቴልና ቱሪዝም 
ዘርፍ ከአጫጭር ስልጠናዎች ጀምሮ እስከ ዲግሪ መርሐ 
ግብር በሚደርሱ ዘርፎች ፍላጎትን መሠረት ያደረገና 
የኢትዮጵያውያንን ባህል የጠበቀ ስልጠና እየሰጠ መሆኑን 
አስታውቀዋል።

በመስተንግዶ፣በምግብ ዝግጅት፣ በምግብና መጠጥ 
ደንብ ቁጥጥር፣ በቤት አያያዝና በላውንደሪ አገልግሎት እና 
በሌሎች የሆቴል ዘርፎች ላይ ባለሙያዎች ናቸው ብለዋል።   

ምክትል ዋና ዳይሬክተሩ እንዳስታወቁት፤ ክልሎች 
ላይ የሚገኙ የሆቴልና ቱሪዝም ማሰልጠኛዎችን እንደ 
ልህቀት ማዕከል በመጠቀም በተያዘው በጀት ዓመት 10 
ፖሊ ቴክኒኮችን ብቁ ባለሙያ እንዲያፈሩ ጥረት ይደረጋል። 
በተለይ በዘርፉ የሚሠሩ ፖሊ ቴክኒኮች በግብዓት፣በሰው 
ኃይልና በአቅም ለማብቃት እቅድ ተይዞ እየተሠራ ይገኛል።  

በሆቴል አስተናጋጅነት ሰልጥነው ወደሥራ 
የገቡት ባለሙያዎች 32 በመቶ ብቻ ናቸው

ባርባራ ሂንዲን ኪት ቦወርስ ዊልያም ሄልዚ

ዜና

ከ1ኛው ገፅ የዞረ

«በኢትዮጵያ የተበሰረው የሰላም ምሥራች እንዲጸና 
ሕዝበ ክርስቲያኑ በጸሎት ሊደግፍ ይገባል»

ዘላለም ግዛው  

አዲስ አበባ:- በኢትዮጵያ የተበሰረው የሰላም 
ምሥራች እንዲጸና ሕዝበ ክርስቲያኑ ከጥምቀት በዓል ጎን 
ለጎን በጸሎት እና በሚችለው ሁሉ በመደገፍ ሊያከብረው 
እንደሚገባ የኢትዮጵያ ካቶሊካዊት ቤተ ክርስቲያን ሊቀ 
ጳጳስ ብፁዕ ካርዲናል ብርሃነ ኢየሱስ ሱራፌል ገለጹ።  

የጥምቀት በዓል በኢትዮጵያ ካቶሊካዊት ቤተ 
ክርስቲያን በልደታ ማርያም ካቶሊክ ቤተ ክርስቲያን 
ትናንት በድምቀት በተከበረበት ወቅት፤ ጥላቻና ቂም 
በቀል ተወግዶ ከሁለት ዓመት በኋላ የተበሰረው ሰላም 
እንዲጸና፣መደጋገፍ፣ ፍቅር እንዲሆን መተሳሰብ እና 
መከባበር እንዲሰፍንም ሊቀ ጳጳስ ብፁዕ ካርዲናል ብርሃነ 
ኢየሱስ ሱራፌል ተመኝተዋል።  

የተበሰረው የሰላም ምሥራች እንዲጸና፣ መሪዎች 
ስምምነት በማድረግ መፈራረማቸውን በማስታወስም፤ 
በጦርነት ወቅት ቂም በቀል ስለነበረ ይቅር ለእግዚአብሔር 
የምንልበትን መንፈስ ከእግዚአብሔር የምንለምንበት 
ወቅት ሊሆን ይገባል ሲሉም መልዕክት አስተላልፈዋል። 

ሰላም ዘላቂ የሚሆነው፤ ሰው ሲረጋጋ፣ ወደ አካባቢው 
እና ወደ አምልኮ ስፍራ ሲመለስ ነው። ሰላም የሚሰጠው 
እግዚአብሔር ሰላም እንዲያሰፍን እንጸልያለን።   

‹‹ብዙ ወገኖች ተጎድተዋል፣በርካቶች ተፈናቅለዋል፤ 
የተፈናቀሉት ወገኖችን ወደ አካባቢያቸው እንዲመለሱ 

ሁላችንም የድርሻችንን መሥራት ይጠበቅብናል›› ብለዋል። 
ክርስቲያኖች በኅብረትና በአንድነት የጌታን 

ቃል ሰምተው በሕይወታቸው ሊተረጉሙ ይገባል። 
የተቸገሩትን በመርዳት፣ በመጠየቅና በመደገፍ በደስታ፣ 
በፍቅር እና በአንድነት ሊያከብሩት ይገባል ሲሉም 
አሳስበዋል።

ወጣቶች በጥምቀት በዓል ያደረጉትን ተሳትፎ 
በማድነቅም፤ ወጣቶች ለእምነታቸው ጠንካራ 
መሆናቸውን እንደሚያሳይም ነው የገለጹት። ‹‹እምነት 
ትልቅ የእግዚአብሔር ስጦታ ነው። እምነት አንድ 
የሚያደርገን፣ የሚያከባብረንና የሚያደጋግፈን እንጂ 
የሚለያይ ሊሆን አይገባም›› ብለዋል።

መንግሥትም ሆነ ምዕመኑ ወጣቱን መደገፍ፣ 
በተለይም የሥራ ፈጠራ ላይ በስፋት መሠማራት፣ ወጣቱ 
በአገሩ ላይ ተደስቶ የሚኖርበት እንዲሆን ማበረታታት 
እና ተስፋ እንዲሰንቅ ማድረግ ያስፈልጋል ያሉት ብፁዕ 
ካርዲናል ብርሃነ እየሱስ፤ ኢትዮጵያ ወጣቱ ጥሎ 
የሚሰደድባት ሳትሆን ኮርቶ የሚኖርባት ለማድረግ 
ትኩረት መስጠት እንደሚያስፈልግም ነው የመከሩት። 

ኢትዮጵያ ታሪካዊና የአማኞች አገር ናት ያሉት ሊቀ 
ጳጳስ ብፁዕ ካርዲናል ብርሃነ ኢየሱስ፤ ጥምቀት የመላው 
ዓለም በዓል እንደመሆኑ አውሮፓውያን መጥተው 
የሚሳተፉት በዚህ መንፈስ መሆኑንም ገልጸዋል።  

እንደርሳቸው ማብራሪያ፤ አፍሪካውያንም መጥተው 

እነርሱም እንዲጋሩት ማድረግ ይገባል። ኢትዮጵያ 
የአፍሪካ ኅብረት መቀመጫ እና የነጻነት ጮራ እንደመሆኗ 
በዚህ ላይ በትኩረት መሥራት ያስፈልጋል። 

“የእየሱስ ክርስቶስ መጠመቅ የእግዚአብሔርን 
ፍቅር ያሳያል። እኛን ስለወደደን አንድ ልጁን ልኮ 
በአዳም ኃጥያት የተዘጋብንን የገነት በር ሊከፍትልን ነው 
የመጣው። ጥምቀትም እያንዳንዳችንን የእግዚአብሔር 
ልጆች የሚያደርገን ታላቅ ምስጢር ነው። በሕጻንነት 
የምንጠመቀውም ለዚህ ነው” በማለትም ሃይማኖታዊ 
ፋይዳውን አመልክተዋል።

ከጥምቀት በኋላ ጌታችን እየሱስ ክርስቶስ ወደምድር 
የመጣበትን ወንጌልን መስበክ፣ የእግዚአብሔር መንግሥት 
ቀርባለችና ንስሐ ግቡ በማለት ወደ እግዚአብሔር 
የጠራበት ነው። እየሱስ ክርስቶስ ሊጠመቅ ሲሄድ በታላቅ 
ትሕትና ከሌሎች ጋር ተሰልፎ በመሆኑ ትሕትናንም 
ያስተማረበት እንደሆነ አመልክተዋል።

በጥምቀት ላይ ጌታ ሲጠመቅ መንፈስ ቅዱስ በርግብ 
አምሳል ወርዶ ታየ፣ እንዲሁም የተዘጋውም ሰማይ 
ተከፍቶ ይህ የምወደው ልጄ ነው እርሱን ስሙት በማለት 
ከሰማይ የተናገረውን መልዕክት የሰማንበት ስለሆነ 
የሁላችን የደስታችን ዕለት ነው በማለትም ነው የገለጹት።

የአምልኮና የቅዳሴ ሥርዓቱ ከተከናወነ በኋላ 
የጥምቀት ባሕር ቡራኬ ተከናውኖ የጥምቀት በዓል 
አከባበር ሥርዓቱ ተጠናቅቋል። 

- ብፁዕ ካርዲናል ብርሃነ ኢየሱስ ሱራፌል
 የኢትዮጵያ ካቶሊካዊት ቤተ ክርስቲያን ሊቀ ጳጳስ

- ዶክተር ይልቃል ከፋለ 
የአማራ ክልል ፕሬዚዳንት

ፀጋዬ ጥላሁን 

ጎንደር፦ የጥምቀት በዓል በልዩ ልዩ ምክንያቶች ጉዳት 
የደረሰባቸውን ወገኖቻችን የምናስታውስበት፣ የምንረዳበት፣ 
የምናቋቁምበት እና ይቅርታ የምናደርግበት ነው ሲሉ 
የአማራ ክልል ፕሬዚዳንት ዶክተር ይልቃል ከፋለ ተናገሩ።

የአማራ ክልል ፕሬዚዳንት ዶክተር ይልቃል በጎንደር 
የጥምቀት በዓል ላይ ተገኝተው ባደረጉት ንግግር፤ የሀገሪቱን 
ውብ እና ድንቅ ቅርሶች በመንከባከብ እና በመጠበቅ የልማት 
አቅም አድርጎ መጠቀም አንዱ የትኩረት አቅጣጫዎች 
ሊሆን ይገባል ብለዋል።

ውብና ድንቅ ቅርሶች በመንከባከብ እና በመጠበቅ 
ማኅበረሰቡ የገጠመውን ችግር ሁሉ በዓላቱ በሚሰጡት 
ትምህርት እና ዓላማ እርስ በርስ በመረዳዳት እና በመተጋገዝ 

ችግሮችን መፍታት ይገባል ብለዋል።
እየተከበረ የሚገኘውን የጥምቀት በዓልም በልዩ ልዩ 

ምክንያቶች ጉዳት የደረሰባቸውን ወገኖችን በማስታወስ፣ 
በመርዳት እንዲቋቋሙ ከማድረግ በተጨማሪ ይቅርታ 
የሚደረግበት መሆን ይገባዋል ሲሉ አስገንዝበዋል።

በክልሉ የሰሜኑ የሀገሪቱ ክፍል ጦርነት ያደረሰውን 
ግፍ እና መከራ በመርሳት ወደ መደበኛ ሕይወት በመመለስ 
ሃይማኖታዊ እና  ሕዝባዊ በዓላትን በልዩ ትኩረት በማክበር 
የከተሞች የቱሪዝም እንቅስቃሴና የሕዝብ ሕይወት 
እየተነቃቃ ይገኛል ያሉት ፕሬዚዳንቱ፤ በድምቀት በተለያዩ 
አካባቢዎች የተከበረው የጥምቀት በዓል ሕዝቡ ያለውን 
እሴት የማሳደግ እና የማበልጸግ ቁርጠኝነቱን ከትውልድ 
ትውልድ የማሻገር ብቃቱን አረጋግጧል ሲሉ ገልጸዋል። 
የብርሃነ ጥምቀቱ በዓል ሃይማኖታዊና ባሕላዊ ታላቅ በዓል 

ነውም ሲሉ አክለዋል። 
በርካታ ተፈጥሯዊ እና ሰው ሰራሽ የቱሪስት መስህቦች 

የአገሪቱን ታላቅነት የሚያስመሰክሩ እና ከትውልድ ትውልድ 
እየተላለፉ መሆኑን የሚያሳዩ መሆናቸውን በመጠቆምም 
እነዚህ ሀብቶች የሕዝቡን እና የሀገሪቱን ዕውቀት፣ ታላቅነትና 
ፅናት መገለጫዎች ናቸው ብለዋል። 

እንደ ፕሬዚዳንቱ ገለጻ፤ የጥምቀት በዓል የሰላም 
አማራጭ የተጀመረበት በመሆኑ ከመቼውም ጊዜ በላይ 
እንግዶች በስፋት እንዲገቡ በማድረግ በጦርነት እና በኮቪድ 
የተቀዛቀዘውን የቱሪዝም እንቅስቃሴ የሚያጠናክርና 
የሚያበረታታ ነው። የጎንደር ከተማ ነዋሪ ለእንግዶች 
ያደረገው የተለመደ እንክብካቤ የተሞላበት አቀባበል 
አርያነት ያለው መሆኑን በመጥቀስ ለሕዝቡ ምስጋና 
አቅርበዋል።

«የጥምቀት በዓል ጉዳት የደረሰባቸውን ወገኖቻችንን 
የምናቋቁምበትና ይቅርታ የምናደርግበት ነው»

ሳሙኤል ወንደሰን 

ባቱ:- የጥምቀት በዓል ውበት ሃይማኖታዊ ሥርዓቱ 
በመሆኑ ሁላችንም ልንጠብቀው እንደሚገባ የባቱ ሐመረ 
ብርሃን ቅዱስ ገብርኤል ገዳም የካህናት ማሰልጠኛ ርዕሰ 
መምህር አሳሰቡ።

የባቱ ሐመረ ብርሃን ቅዱስ ገብርኤል ገዳም የካህናት 
ማሰልጠኛ ርዕሰ መምህር መጋቤ ሀዲስ ወብሉይ አባ 
አትናቴዎስ ወልደ ጎርጎርዮስ ባስተላለፉት መልዕክት 
የጥምቀት በዓል ለክርስትና እምነት ተከታዮች ትልቅ 
የእምነት ተምሳሌት በመሆኑ በድምቀት የሚከበር በዓል 
ነው። 

እየሱስ ክርስቶስ በዮርዳኖስ ወንዝ ራሱን ዝቅ አድርጎ 
በመጥምቁ ዮሐንስ እጅ መጠመቁም ትሕትናን የሚያሳይ 
በመሆኑ አንዱ ለሌላው ትሕትናን ማሳየት እንዳለበት 
አሳስበዋል።

የጥምቀት በዓል ውበቱ ሃይማኖታዊ ሥርዓቱ 
በመሆኑም ይህንን ጠብቆ ማቆየት እንደሚገባ ርዕሰ 
መምህሩ አሳስበዋል።

በበዓሉ ላይ በሐራ ደንበል ሐይቅ የባቱ ከተማ የቅዱስ 
ጊዮርጊስ፣ ኪዳነ ምሕረት እና በርካታ የቤተክርስቲያን 
አገልጋዮች በዓሉን በዝማሬ እያደመቁ የፀበል መርጨት 
ሥነ ሥርዓቱን በጀልባ ላይ በመሆን አከናውነዋል። 

በፀበል ሥነ ሥርዓቱ ወጣቶች፣ ሕፃናትና አዛውንት 
በደስታ ፀበል እየተረጩ በሐይቁ ሲዋኙ ቆይተዋል። 
ከውጭ ሀገራት የመጡ ታዳሚዎችም በዓሉን ፀበል 
በመረጨት በደስታ አክብረዋል። ካህናትና ዲያቆናትም 
ከሐይቁ የሚቀዳውን ፀበል ለታዳሚዎቹ በማቀበል 
ምዕመኑን ፀበል ረጭተዋል። 

የባቱ ከተማ ከንቲባ አቶ ገዛኸኝ ደጀኔ በጥምቀት 
ሥነ ሥርዓቱ ወቅት ባስተላለፉት መልዕክት የጥምቀት 
በዓል ውበት ሃይማኖታዊ ሥርዓቱ በመሆኑ ሁላችንም 

ልንጠብቀው ይገባል ብለዋል።  
የጥምቀት በዓል በዩኔስኮ የተመዘገበ እና ኢትዮጵያ 

የምትታወቅበት በመሆኑ በዓሉንና ትውፊቱን መጠበቅ 
አለብን። የባቱ ከተማ የጥምቀት በዓል ሥነ ሥርዓት 
ለከተማዋ እድገት ወሳኝ ነው ሲሉም ገልጸዋል።  

እኛም እንደመንግሥት ከተማው በኢኮኖሚ 
እንዲያድግና በርካታ የሥራ ዕድል ለመፍጠር 
ተዘጋጅተናል ያሉት  አቶ ገዛኸኝ፤ የሐራ ደንበል ሐይቅ 
ዳርቻን በማልማት ላይ ነን፤ በዚህም ከ7 ሺህ በላይ ሰዎች 
የሥራ ዕድል ይፈጠራል ብለዋል። የከተማዋ ነዋሪዎችም 
ከከተማ አስተዳደሩ ጋር በመቀራረብ እንዲሠሩ 
አሳስበዋል።

የጥምቀት በዓልን ስናከብር በመከባበር፣ በመዋደድ 
እና ለተራበ በማብላት መሆን አለበት ያሉት ከንቲባ 
ገዛኸኝ፤ የባቱ ከተማ ነዋሪዎች የጥምቀት በዓልን ሲያከብሩ 
በጎ ሥራዎችን በማድረግ መሆን እንዳለበት አሳስበዋል። 

የባቱ ከተማ የጥምቀት በዓል የጀልባ ጉዞ ያለው 
በመሆኑና ሐይቅ ዳር ስለሚከበር ልዩ ያደርገዋል ብለዋል። 

የበዓሉ ታዳሚ ወጣቶች በበኩላቸው፤ በጥምቀት 
በዓል የታየው አንድነት፣ ፍቅርና መተሳሰብ የዘወትር 
ተግባር ሊሆን ይገባል ብለዋል።   

ወጣት አስናቀ ደቻሳ እንደገለጸው፤ የጥምቀት በዓል 
በባቱ ከተማ ከኦርቶዶክስ እምነት ተከታዮች ባለፈ የሌላ 
እምነት ተከታዮች የሚሳተፉበት ነው። 

እንደ ወጣት አስናቀ ገለጻ፤ የእስልምና እምነት 
ተከታዮች የጥምቀት በዓል በሰላማዊ ሁኔታ እንዲከናወን 
የበጎ ፍቃድ ሥራ ሲሠሩ ነበር። ይህም የኢትዮጵያውያንን 
ኅብረ ብሔራዊ አንድነት የሚያሳይ ነው። 

ትላንት በጀልባ ጉዞ ሐራ ደንበል ሐይቅ ዳርቻ 
የመጡት የባቱ ታቦታት ወደ ቋሚ ማደሪያቸው በሰላም 
ተመልሰዋል። በዚህም ወጣቶች፣ ካህናትና የሰንበት 
ተማሪዎች  ለፈጣሪ ዝማሬ አቅርበዋል። 

የጥምቀት በዓል ውበት ሃይማኖታዊ ሥርዓቱ በመሆኑ ሁላችንም ልንጠብቀው ይገባል

አዕምሮ መንቀሳቀስ ያስፈልጋል። ዘመናችንን መልካም 
በማድረግ ልናሳልፈው ይገባል ብለዋል። 

ብፁዕ አቡነ ማቲያስ እንዳሉት፤ በጎ ነገር አድርገናል 
ወይ የሚለውን እራሳችንን መጠየቅ ያስፈልጋል። 
የራስ ወዳድነት፣ የእልክና የክፋት መንገዶች ጥፋትን 
አስከትለዋል። ከቀድሞ ጥፋት ለመዳን እርቅ አድርገን 
በንስሐ መኖር ያስፈልጋል። 

በመሆኑም በአንድነት ስሜት በመጓዝ “እርቅ ደም 
ያደርቅ” የሚለውን የአባቶቻችንን አባባል ያለማመንታት 
ተግባር ላይ ማዋል ያስፈልጋል። ይህ ሲሆን የተጣመመውን 
የምናቀናበትና የተጎዳውን የምንክስበት ዕድል እናገኛለን። 
ከዚህ በተጨማሪም ሰላምና አንድነታችንን የምገነባበት 
ጊዜ ሊሆን ይገባል ሲሉ ተናግረዋል። ።

የአዲስ አበባ ከተማ አስተዳደር ከንቲባ ወይዘሮ አዳነች 
አቤቤ በበኩላቸው በበዓሉ ላይ ባስተላለፉት መልዕክት፤ 
ጥምቀት እኛነታችን ደምቆ የሚታይበት የአደባባይ በዓል 
በመሆኑ በበዓሉ የታየው አንድነትና መተሳሰብ ተጠናክሮ 
ሊቀጥል ይገባል።

በአዲስ አበባ ብሎም በኢትዮጵያ ሰላም እንዲሰፍን 
የሃይማኖት መቻቻል፣ ፍፁም ትሕትናና አገልጋይነት 
ያስፈልጋሉ ሲሉም መልዕክት አስተላልፈዋል።

በዓለም አቀፉ የባሕል የሳይንስና የትምህርት ተቋም 
(ዩኔስኮ) የተመዘገበው የጥምቀት በዓል ከኦርቶዶክስ 
ተዋሕዶ ዕምነት ተከታዮች በተጨማሪ የመላው 
ኢትዮጵያውያን በዓል ሆኗል ያሉት ከንቲባ አዳነች፤ በዓሉን 
በፍቅርና በትሕትና ማክበር ይገባል፤ በዓሉ ላይ የታየው 
የአንድነት ስሜትና የትሕትና ስሜት ሊጎለብት ይገባል 
ብለዋል።

በዓሉ ሃይማኖታዊ እሴቱንና ትውፊቱን በጠበቀ መልኩ 
በዝማሬ፣በአምልኮ፣በአብሮነትና በአገልጋይነት ከከተራው 
ዕለት ጀምሮ በመዲናዋ መከበሩን ከንቲባዋ ገልጸው፤ 
የከተማ አስተዳደሩም እንደ ጥምቀት ያሉ ሕዝባዊ በዓላት 
በሰላም እንዲከበሩ ጥረት ሲያደርግ መቆየቱንና በቀጣይም 
ይህን ጥረቱን አጠናክሮ እንደሚቀጥል አስታውቀዋል። 

የባሕልና ስፖርት ሚኒስትር ቀጄላ መርዳሳ 
ባስተላለፉት የእንኳን ደስ ያላችሁ መልዕክት ደግሞ፤ 
የጥምቀት በዓል ከሃይማኖታዊ ትውፊቱ ባለፈ የቱሪዝም 
ዘርፉ ሃብት ነው፤ በመሆኑም በዓሉ በመረዳዳትና 
በአብሮነት ሊከበር ይገባል  ብለዋል። 

ኢየሱስ ክርስቶስ በትሕትና ራሱን ዝቅ በማድረግ 
በመጥምቁ ዮሐንስ እጅ ለመጠመቅ ወደ ዮርዳኖስ ወንዝ 
መውረዱ የሰው ልጅ ራሱን የሚለውጥበትና የሚያድንበትን 
መንገድ እንዲፈልግና መልካምነትን እንዲላበስ ለማሳየት 
ነው። በመሆኑም እኛም ትሕትናና ፍቅርን በተሞላበት 
አንድነታችንን ልናጠናክር ይገባል ብለዋል።

በሁሉም ሃይማኖቶች የሚገኙ ጠቃሚ እሴቶችንና 
መልካም ምግባራትን ለበጎ ነገር እየተጠቀምን ባሕላችንንና 
አገራችንን በጋራ ማሳደግ ይኖርብናል ሲሉም አቶ ቀጄላ 
መልዕክት አስተላልፈዋል። 

በጃንሜዳ በተከበረው የጥምቀት በዓል ላይ በርካታ 
የሀገር ውስጥና የውጭ ሀገራት እንግዶች የተሳተፉበት 
ሲሆን፤ በዓሉ በሰላም እንዲከበር አስተዋፅዖ ላደረጉት 
የከተማው ነዋሪዎች እና የከተማዋ የፀጥታ አካላት ምስጋና 
ቀርቧል።  

በጥምቀት በዓል...

አዲስ ዘመን

የኢትዮጵያ ፕሬስ ድርጅት ዋና ስራ 
አስኪያጅ

ስልክ ቁጥር - 011-126-42-22
ዋና አዘጋጅ

አንተነህ ኃ/ብርሃን ወ/መድህን 
አድራሻ 

ንፋስ ስልክ ላፍቶ ክ/ከ
ወረዳ 06
የቤት ቁጥር 319
ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 
ስልክ - 011-126-43-41
ፋክስ - 011-811-13-15

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12

የማስታወቂያ ሽያጭ ማስተባበሪያ
ስልክ - 011-1-26-43-39

ማከፋፈያ
ስልክ ቁጥር - 011-157-02-70

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ
ስልክ፡- 011 126 4240 
Email:-  wendweson.shimelis@press.et
          wendwesonshimelis@gmail.com 

የአዲስ ዘመን ምክትል ዋና አዘጋጆች 

 • ወርቁ ማሩ

 • ኃይሉ ሣህለድንግል

 • አልማዝ አያሌው

 • እስማኤል አረቦ

ይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች ዙሪያ ዜጎች ነፃ ሀሳባቸውን የሚሰጡበት 
ነው።  በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።  

ነፃ
 ሃ
ሳብ

የጥምቀት በዓል በኢትዮጵያ እና 
በኢትዮጵያውያን

የሕዝብ በዓላት መንፈሳዊ እና ባሕላዊ እሴቶቻቸውን ጠብቀው ከትውልድ ወደ ትውልድ የሚሸጋገሩት 
አጠቃላይ በሆነው ሕዝብ ሁለንተናዊ ጥበቃ ሲደረግላቸው እንደሆነ ይታመናል። በዚህም በመላው ዓለም 
ብዛት ያላቸው ባሕሎች  ትውልዶችን ተሻግረው ዛሬ ላይ መገኘት የሚያስችላቸውን ዕድል አግኝተዋል።

ሀገራችን ኢትዮጵያም በዚህ መልኩ ዘመናትን ተሻግረው አሁን ላይ የቀደመ ሁለንተናዊ ሞገሳቸውን እና 
ክብራቸውን  ተጎናጽፈው የሚገኙ ብዛት ያላቸው የሕዝብ በዓላት ባለቤት ናት። እነዚህ በዓላት ከበዓልነት 
ባለፈ ለሀገራዊ ማንነት   መገለጫ የሆኑ መንፈሳዊና ባሕላዊ እሴቶች መሆናቸው ትውልድ ተሻጋሪ እንዲሆኑ 
አቅም ሆኗቸዋል።  

በየዘመኑ የነበሩ ትውልዶችም በዓላቱ የያዟቸውን መንፈሳዊና ባሕላዊ እሴቶች ከየትኛውም ዓይነት 
ጥፋት ለመታደግ ብዙ ዋጋ ከፍለዋል። “ሃይማኖትህንና ባሕልህን የሚያጠፋ ጠላት ስለመጣ ተነስ ” የሚሉ 
የክተት አዋጆች የዚህ እውነታ አንድ ማሳያ ናቸው።

መላው ሕዝብም የክተት አዋጆቹ የያዙትን ከፍያሉ እሴቶችን ታሳቢ በማድረግ ጨርቄን ማቄን ሳይል 
ውድ ሕይወቱን  መስዋዕት ያደረገባቸው የታሪክ ምዕራፎችና ለዚህም  የተከፈለው ዋጋ  በቀላሉ የሚታይ  
አይደለም። ለማንነትና ለሕልውና የተከፈለ መስዋዕትነት ተደርጎ በታሪክ ምዕራፎች የተዘከረ ነው ።    

አሁን ላይ በአደባባይም ሆነ በጓዳ የምናከብራቸው ብሔራዊ በዓላት ያለ ዋጋ ዘመናትን ተሻግረው እዚህ 
የደረሱ አይደሉም፤ በአንድም ይሁን በሌላ በየዘመኑ የነበሩ ትውልዶችን ዋጋ ያስከፈሉ ፤ የመስዋዕትነት 
ታሪካችን አንድ አካል ናቸው። 

ዛሬም ቢሆን እነዚህን በዓላት እሴታቸውን አስጠብቆ የመሄዱ እውነታ በቀላሉ የሚታይ አይደለም። 
በዓላቱን /በተለይም  / የአደባባይ በዓላትን ለእኩይ ተግባር መዋያ በማድረግ ከበዓላቱ በስተጀርባ ያሉ 

በጥምቀት በዓል አከባበር ላይ የታየው የወጣቶች ተሳትፎ የሚበረታታና 
ምስጋና ሊቸረው የሚገባው ነው!

ታላላቅ መንፈሳዊና ባሕላዊ እሴቶችን  በማደብዘዝ ሁለንተናዊ ሃገራዊ ቀውስ ለመፍጠር  የሚጥሩ የውስጥ 
እና የውጪ ኃይሎች ጥቂት አይደሉም።

በተለይም እንደ ጥምቀት ያሉ መንፈሳዊና ባሕላዊ ዕሴቶቻቸው ከፍ ያሉ የአደባባይ ሕዝባዊ በዓላትን 
የእኩይ ተግባራቸው ሰለባ ለማድረግ በቀደሙት ዓመታት ሆና በዚህም ዓመት ብዙ የጥፋት ኃይላት 
ተንቀሳቅሰዋል። ለዕኩይ ዓላማቸው ስኬትም ብዙ  ርቀት ተጉዘዋል። 

ይህም ሆኖ ግን ሕዝባችን ለበዓላቱ ካለው ከፍ ያለ ከበሬታ፤ ከዚያም በላይ በዓላቱ ማንነቱ/የእኔነቱ 
መገለጫ ከመሆናቸው  የተነሳ ያሰቡት ሳይካላቸው ቀርቷል። በተለይም ወጣቱ ትውልድ እነዚህን ሕዝባዊ 
በዓላት ጠብቆ ለቀጣይ ትውልዶች ከማስተላለፍ አንጻር ያለበትን ኃላፊነት በአግባቡ መወጣት መቻሉ 
የጥፋት ኃይሎቹ ተልዕኮ እንዲመክን ትልቅ ጉልበት ሆኗል።

የዚህ ዓመት የከተራ ሆነ የጥምቀት በዓል በሰላም ተጀምሮ የመጠናቀቁም ምስጢር፣የበዓሉ አከባበር 
ከስጋት ነፃ የሚያደርገው ሃገራዊ ዐውድ ኖሮ ሳይሆን  መላው ሕዝባችን ለበዓሉ በስኬት ተጀምሮ 
እስኪያልቅ ሁለንተናዊ ጥበቃ በማድረጉ ነው። 

ሕዝባችን በዓላቱንና በዓላቱ የተሸከሟቸውን መንፈሳዊና ባሕላዊ ዕሴቶች ጠብቆ ማክበር በመቻሉ 
ነው። ይህ ደግሞ  እንደ ሕዝብ ከማንነቱ ጋር ያለውን የጠበቀ ትስስር በተጨባጭ ያሳየና በከፋፋይ 
ስብከቶች የማይወሰድ ጠንካራ ስብዕና ባለቤት መሆኑን  በአደባባይ ያስመሰከረበት ጭምር ነው።

በተለይም ወጣቱ ትውልድ በዓላቱ በያዟቸው መንፈሳዊና ባሕላዊ ዕሴቶች በተገነባበት ስብዕና በዓላቱን 
ጠብቆ ለትውልዶች ማስተላለፍ በሚያስችል ቁመና ላይ መገኘቱ የጥፋት ኃይሎች ያሰቡትና የተመኙት 
እንዳይሆን አድርጓል። ይህ ደግሞ የሚበረታታና ከፍያለ እውቅና ሊሰጠው የሚገባ ተግባር  ነው! 

ኢትዮጵያ ሃይማኖታዊ እና ባህላዊ በዓላትን 
በአደባባይ በድምቀት ከሚያከብሩ አገራት መካከል 
በግንባር ቀደምትነት ትጠቀሳለች፡፡ በአደባባይ 
ከሚከበሩ በዓላት ደግሞ ጥምቀት አንዱና ዋነኛው ነው።

ጥምቀት ማለት ‹‹አጥመቀ-አጠመቀ›› ከሚለው 
የግእዝ ግስ የወጣ ሲሆን ‹‹መነከር፣ መድፈቅ፣ 
በተባረከው ውሃ ጸበል ውስጥ ሦስት ጊዜ ብቅ ጥልቅ›› 
ማለት እንደሆነ የተለያዩ ድርሳናት ያስረዳሉ፡፡

በየዓመቱ በመላ ኢትዮጵያ የሚከበረው የጥም 
ቀት በዓል፣ ታቦታት ከመንበራቸው ወጥተው፣ 
በየጥምቀተ ባሕሩ የሚከበሩ በመሆናቸው፣ ይህም 
በዓሉ የኢትዮጵያውያን ብቻ ሳይሆን ዓለም አቀፋዊ 
መስህብ በመፍጠሩ፣ ቱሪስቶችን መሳቡ አልቀረም። 
ከአዲስ አበባ እስከ ጎንደር፣ ከላሊበለ እስከ አክሱም 
በሁሉም ስፍራዎች ደምቆ የሚከበረው የጥምቀት 
በዓል፤ ምእመናኑም ሆነ የካህናትና ዲያቆናት አለባበስ 
ፍፁም በሚማርክ ባህላዊ አልባሳት የተዋበ በመሆኑ 
ከውጭም ሆነ ከአገር ውስጥ ለሚመጡ ጎብኚዎች ሁል 
ጊዜ አዲስ ነው፡፡

   ሊቃውንት እንደሚናገሩት፣ ዘመነ አስተርእዮ 
የሚባለው ከጥር 11 ቀን ጀምሮ እስከ ጾመ ነነዌ ጥር 17 
ቀን ያለውን ወቅት ነው፡፡ በዚህ ጊዜ ውስጥ አምላክ 
ሰው ሆኖ በሥጋ መገለጡ፣ በዮርዳኖስ በተጠመቀ 
ጊዜ አንድነትና የሦስትነት ምሥጢር መታወቁ፣ በቃና 
ዘገሊላ በተደረገው ሠርግ ላይ የመጀመሪያው ተአምር 
በመፈጸሙ፣ አምላካዊ ኃይሉ እና መገለጡ፣ እየታሰበ 
ምስጋና ይቀርባል፡፡ ይህ ሁነት ኢትዮጵያ ብሂልን 
ከባህል ጋር አዛምዳ ከሌላው የክርስቲያን ዓለም በተለየ 
አከባበር በዓሉን ማክበሯ፣ አያሌ ቱሪስቶችን ለመሳብ 
አስችሏታል፡፡ 

   የኢትዮጵያ ኦርቶዶክስ ተዋሕዶ ቤተ ክርስቲያን 
ከምታከብራቸው ዘጠኝ ዓበይት በዓላት ውስጥ 
በየዓመቱ ጥር 11 ቀን በመላው ኢትዮጵያ በሚገኙ 
አብያተ ክርስቲያናት ሁሉ፣ በገጠርም በከተማም በታላቅ 
ድምቀት ይከበራል፡፡ 

   የኢትዮጵያ ኦርቶዶክስ ተዋህዶ ቤተክርስቲያን 
መምህር ሊቀ ብርሃናት ኢሳይያስ ወንድምአገኘሁ 
በአንድ ፅሁፋቸው ላይ ሲገልጹ፣ ‹‹የጥምቀት በዓል 
አከባበር ከሁሉም በዓላት ለየት ከሚያደርጉት 
ምክንያቶችና ሁኔታዎች አንዱ ጥር 10 ቀን በዋዜማው 
‹‹ከተራ›› በሚል ስያሜ በሚታወቀው በዚሁ ዕለት ባሕረ 
ጥምቀት ከተዘጋጀ በኋለ በመላው ኢትዮጵያ በከተማም 
በገጠርም በመሐል አገርና በጠረፍ ጭምር ባሉት አብያተ 
ክርስቲያናት የሚገኙ ታቦታት ሁሉ ከመንበራቸው 
ተነሥተው ወደተዘጋጀው ባሕረ ጥምቀት በመውረድ 
እና በተዘጋጀላቸው ድንኳን ውስጥ በማደር በዚያው 
ባደሩበት ድንኳን ማኅሌቱና ሥርዓተ ቅዳሴው ከተከነወነ 
በኋላ ባሕረ ጥምቀቱ ተባርኮ ሕዝበ ክርስቲያኑ ሁሉ 
የበረከቱ ተሳታፊ ከመሆኑም በላይ በዓሉ ከዋዜማው 
ማለትም ከከተራው ቀን ጀምሮ ታቦታቱ ወደየአብያተ 
ክርስቲያናቱ ተመልሰው በመንበራቸው ላይ እስኪያርፉ 

ድረስ ሁለት ቀን ሙሉ በየባሕረ ጥምቀቱና በየመንገዱ 
ሁሉ በድምቀት የሚከበር በዓል በመሆኑ ነው፡፡

ሌላው የጥምቀት በዓል ካህናቱ በማኅሌትና 
በመዝሙር፣ በቅዳሴና በልዩ ልዩ ውዳሴ፤ የሰንበት 
ትምህርት ቤት ወጣቶች በተለያዩ መዝሙራትና 
ሽብሸባዎች ሕዝበ ክርስቲያኑ ደግሞ ወንድ ሴት 
ሽማግሌና ወጣት ሕፃናትም ሳይቀሩ ሀብት ያለው አዲስ 
ልብስ ገዝቶ፣ አቅም የሌለው ደግሞ በቤት ውስጥ ያለውን 
አጥቦና አጽድቶ፤ ነጭ በነጭ ለብሶና አሸብርቆ እጅግ 
በደመቀና ባማረ ሁኔታ ታቦታቱን በማጀብ በዝማሬ፣ 
በሆታና በእልልታ፣ በከበሮ፣ በበገናና በእምቢልታ 
በታላቅ ዝግጅትና ሰልፍ በባሕረ ጥምቀቱ አካባቢና 
ታቦታቱ በሚያልፉባቸው መንገዶች ሁሉ በታላቅ 
ድምቀት የሚያከብረው በዓል በመሆኑ ነው›› ብለው 
ሊቀ ብርሃናት ኢሳይያስ ወንድምአገኘሁ ያስቀምጣሉ፡፡

 ‹‹ለጥምቀት ያልሆነ ቀሚስ ይበጣጠስ›› የሚለው 
ዘይቤም የሚያመለክተው ይህንኑ የጥምቀቱን በዓል 
ታላቅነት ነው፡፡ ነጭ በነጭ ተለብሶ የሚከበር በዓል 
መሆኑም በጥምቀት የሚገኘውን አዲስ ልደትና 
ከሐጢአት ቁራኛነት የመንፃትን ምሥጢር የሚያመለክት 
ስለመሆኑም በመግለፅ ከሃይማኖታዊ ፋይዳው ባሻገር 
በርካታ ማህበራዊ መስተጋብሮች የሚስተዋሉበት በዓል 
ነው፡፡

ይህ በተባበሩት መንግሥታት የትምህርት፣ 
የሳይንስና ባህል ተቋም (ዩኔስኮ) በማይዳሰስ ዓለም 
አቀፍ ቅርስነት የተመዘገበ በዓል በመሆኑ በቱሪዝሙ 
ዘርፍ ለኢትዮጵያ ያለው ፋይዳ እጅግ የጎላ ነው። 
ታዲያ ከዘመን ዘመን እሴቱን ጠብቆ ዛሬ ላይ የደረሰው 
ይህ አኩሪ የሁሉም ኢትዮጵያውያን በዓል ሥርዓቱን 
ጠብቆ ከትውልድ ወደ ትውልድ እንዲሸጋገር መስራት 
የሁሉም 	 ኃላፊነት መሆኑ እሙን ነው፡፡ 

በአጠቃላይ የሀገር አንድነትና ሕዝባዊ ትስስር 
ተጠብቆ እንዲቆይ፣ እንዳይሸረሸር የኢትዮጵያውያን 
አብሮነት፣ ሰላም፣ ፍቅርና መተሳሰብ ጎልቶ እንዲወጣ 
ይህንና መሰል ሕዝባዊና የአዳባባይ በዓላትን ከሁከትና 
ብጥብጥ መጠበቅና የማንም መጠቀሚያ እንዳይሆኑ 
ማድረግ ከሁሉም የበዓሉ ታዳሚ ይጠበቃል፡፡

ሊቃውንት እንደሚናገሩት፣ ዘመነ አስተርእዮ 
የሚባለው ከጥር 11 ቀን ጀምሮ እስከ ጾመ 

ነነዌ ጥር 17 ቀን ያለውን ወቅት ነው፡፡ በዚህ 
ጊዜ ውስጥ አምላክ ሰው ሆኖ በሥጋ መገለጡ፣ 

በዮርዳኖስ በተጠመቀ ጊዜ አንድነትና 
የሦስትነት ምሥጢር መታወቁ፣ በቃና ዘገሊላ 

በተደረገው ሠርግ ላይ የመጀመሪያው ተአምር 
በመፈጸሙ፣ አምላካዊ ኃይሉ እና መገለጡ፣ 

እየታሰበ ምስጋና ይቀርባል፡፡ ይህ ሁነት 
ኢትዮጵያ ብሂልን ከባህል ጋር አዛምዳ ከሌላው 

የክርስቲያን ዓለም በተለየ አከባበር በዓሉን 
ማክበሯ፣ አያሌ ቱሪስቶችን ለመሳብ አስችሏታል

ከመጥምቁ

ነፃ  ሃሳብ

በትረ ሙሴ (መልከ ኢትዮጵ)

እኛ ሀገር ብዙ ተናጋሪዎች አሉ..ስለሀገራቸው 
ሲጠየቁ ከወርቅ ባማረ ከማር በጣፈጠ ቋንቋ የሚናገሩ።  
እኛ ሀገር ብዙ ፖለቲከኞች አሉ ስለ ሀገራቸው ሲጠየቁ 
ከቅዱስ ጳውሎስ ስብከት ባልተናነሰ  የሚሰብኩ።  እኚህ 
ሰዎች ተግባራቸው ሲታይ ግን ምንም ሆኑ ሰዎች ናቸው።  
ሀገር በቃል ሳይሆን በተግባር ነው የምትገለጸው።  በወሬ 
ሳይሆን በስራ ነው የምትገለጸው።  

ማንም ሰው ከመሬት ተነስቶ ሀገሬ እንዲህ ናት እያለ 
ባማረና በተዋበ ቃል ቢያወራ በጎ ተግባር ካልሰራ እንደ 
ይሁዳ ነው።  ይሁዳ ማለት ጌታን ከሚወዱና ጌታን 
ከሚያፈቅሩ ደቀ መዝሙሮቹ አንዱ ነበር።  መጨረሻው 
ግን አላማረም።  ይሁዳ ጌታን ሲሸጠው ወዳጁ ሆኖ 
ነበር።  ይሁዳ ጌታን አሳልፎ ሲሰጠው ስሞና አቅፎ 
ነበር።  ከተግባር ርቀን ስለ ሀገራችን ወሬ ብቻ ከሆንን 
እንደ ይሁዳ ስመን እየሸጥናት ነው።  ከበጎ ሀሳብ ርቀን 
ተናጋሪዎች ብቻ ከሆንን እንደ አስቆሪቱ ይሁዳ እየከዳናት 
ነው። 

የሀገር ፍቅር ጥሩ በመናገር ሳይሆን ጥሩ በመስራት 
የሚገለጽ ነው።  ሀገር መውደድ ለሀገር ምርጡን ነገር 
በማድረግ የሚጀምር ነው።  ተግባር የሌለው በጎ 
ቃላት፣  ሀሳብ የሌለው በጎ ፍቅር ከማስመሰል እኩል 
ነው።  እናም ሀገራችንን ሀሳብና እርቅ፣ ፍቅርና አንድነት 
በሌለው የቃላት ጋጋታ እንወድሻለን ብንላት፣ ብንስማት፣ 
ብናቅፋት፣ ብናሞካሻት፣ ብናቆለጳጵሳት እንደ ይሁዳ 
ነን።  አለም በውድድር ውስጥ ናት።  የውድድሩ መድረክ 
ደግሞ ወሬ ሳይሆን ተግባር ነው።  

ጠንክሮ በመስራት ውስጥ ብቻ ነው ድህነት ታሪክ 
ሊሆን የሚችለው።  ጠንክሮ በማውራት ውስጥ ታሪክ 
የለም።  የስልጣኔ ታሪካችንን፣ የልማት ታሪካችንን 
ተግባራችን ውስጥ እንፈልገው።  እንደ ሀገር የማደግና 
የመበልጸግ ምኞታችንን ከወሬ በዘለለ ትጋትና ልፋት 
እንመዝነው።  ፖለቲከኞቻችን እያወሩ ህዝቡን ወሬኛ 
እያደረጉት ነው።  

በዝምታ በመቆም ውስጥ ያለውን ሀይል ያለውን 
ልዕልና መለማመድ አለብን።  እንደ ፖለቲከኛ ምን 
መናገር እንዳለብን ሳይሆን ምን መስራት እንዳለብን 
ነው ለህዝቡ ልናስተምረው የሚገባን።  ምን መስራት 
እንዳለበት የተለማመደ ትውልድ ሀገር የመፍጠር 
ስብዕናው የተገነባ ነው።  

በአሁኑ ሰዓት ኢትዮጵያ ሀገራችን ከእኔና ከእናንተ 
ከሌላውም ሰው የምትፈልገው ነገር እጆቻችንን ለስራ፣ 
አንደበቶቻችንን ለምርቃት፣ ልቦቻችንን ለፍቅር መክፈት 
ነው።  ለእርግማን እና ለትችት የተከፈቱ አንደበቶቻችን 
እንዲመርቁና እንዲያመሰግኑ ልናስተምራቸው ይገባል።  

ስራ ፈተው የእንጀራ ጠርዝ የሚያደማቸውን 
እጆቻችንን ስራ ማስለመድ ሀገር የመውደድ አንዱ 
መገለጫ ነው ።  በመነጋገር ልዩነቶቻችንን እየፈታን 
የምንሄደው ፖለቲካዊና ማህበራዊ ልምድ አዲሲቷን 
ኢትዮጵያ የሚፈጥር የመጀመሪያው የለውጥ ምዕራፍ 
ነው፡፡ በአጉል እምነት የዳበሩ፣ ሳይንሳዊ ማስረጃ 
የሌላቸውን እንዲህና የመሳሰሉ ወደፊት የማያራምዱ 
አመሎቻችንን ጥለን አዲስ ስብዕናን መላበስ ከራስ አልፎ 
ለሀገር የሚትርፍ ማንነት ነውና ልንለማመደው ይገባል። 

አበው ሲተርቱ ‹ወሬ የለውም ፍሬ› ይላሉ።  ታላቁ 
መጽሀፍም በምሳሌ መልዕክቱ ‹አስተዋይ ግን ዝም 
ይላል› ይለናል።  እውነት ነው ወሬ የለውም ፍሬ።  ወደ 
ጦርነት ስንገባ ብዙ አውርተን፣ ብዙ ተዛዝተን ነበር።  
እነዛን ጊዜያቶች ስለሰላም ብናወራባቸው፣ ስለፍቅርና 
ወንድማማችነት ብንነጋገርባቸው ዛሬ መልካችን ሌላ 
በሆነ ነበር።  

አንዳንዶቻችን በጣም አስገራሚዎች ነን..
ስለጦርነት ሲሆን ብዙ አውርተን ስለሰላም ሲሆን 
አንደበት የሚያጥረን ነን።  ስለ ጥላቻ ብዙ ሀሳብ እያለን 
ስለአንድነት እውነት የሚጎድለን ነን።  ካወራን ስለሰላም 
እናውራ።  ካወራን ሀገራችን ከፍ ስለምትልበት፣ 
ህዝባችን ከድህነት ስለሚወጣበት እንናገር።  ካወራን 
አንድ ስለሚያደርጉን የጋራ እሴቶቻችን እናውራ።  ሀገር 

የምትቆመው በአስተውሎት ነው።  አስተዋይ ሰው 
ዝም ይላል እንደተባለው ስለ ክፉ ዝም እያልን ስለበጎ 
የሚበረታ አንደበት ሊኖረን ይገባል።  

ኢትዮጵያ በእኛ የውሸት ወሬ ታክቷታል..ነፍስ 
ቢኖራት ኖሮ እባካችሁ በማይሆን ወሬ አትሸንግሉኝ።  
እኔ የሚያስፈልገኝ እውነት፣ ሰላምና ፍቅር ነው› ትለን 
ነበር።  እውነት ነው የሚጠቅመንን እስክናገኝ ድረስ 
ሀገራችንን በብዙ ቃል ሸንግለናታል።  እውነት ነው 
ሆዳችንን ለመሙላት፣ ቀዳዳችንን ለመድፈን ነውር በሆነ 
በብዙ የማስመሰል ወሬ አሽሞንሙነናታል። 

ይሄ በሀገርና በህዝብ፣ በፖለቲካና በፖለቲከኛ፣ 
በመሪና በተመሪ  መካከል የተፈጠረ ያልተጣጣመ ወሬ 
ነው ከከፍታችን አውርዶ ጠባቂዎች ያደረገን።  ሀገር 
ቃል አትፈልግም ሀገር ትንሽ እያወራ ብዙ የሚሰራላት 
ሰው ነው የምትፈልገው።  ሀገር ወሬ አትፈልግም 
ለአመል እያወራ ብዙ የሚተጋላትን ነው የምትፈልገው።  
ሀገር ተናጋሪ አትፈልግም ሙያ በልብ ብሎ ስለሰላሟ፣ 
ስለአንድነቷ የሚደክምላትን ነው የምትሻው።  
ውጥንቅጣችን የወጣው ውጥንቅጡ በወጣ የህይወት 
ልምድ ነው። 

አስገራሚዎች እኮ ነን።  ብዙ ማውራት ስንወድ ብዙ 
መስራት ግን አንወድም።  ብዙ መናገር ስንለምድ ብዙ 
መስራት ግን አለመድንም።  ለዚህ ነው ድሀ የሆንነው።  
ለዚህ ነው እልፍ የሆነውን ተፈጥሮ ሀብታችንን መጠቀም 
ያልቻልነው።  ለዚህ ነው ብዙሀነታችንን መጠቀም 
ያልቻልነው።  ለድህነታችን፣ ለኋለ ቀርነታችን ከዚህ 
የተሻለ አስተማማኝ ምክንያት አናገኝለትም።  

ሰላም ለማጣታችን፣ ተነጋግሮ ላለመግባባታችን 
ከዚህ የላቀ ምክንያት አናመጣም።  ሀገራችን እንድትቀየር 
እኛ መቀየር አለብን።  የእኛ ለውጥ ነው የሀገራችንን 
ለውጥ የሚሰጠን።  ራሳችንንም ሆነ ሀገራችንን ለመቀየር 
ተዐምር መጠበቅ የለብንም።  ለውጣችን በውስጣችን 
ነው ያለው።  ውስጣችንን በስንፍና፣ በጦርነት፣ በጥላቻ 
ካደከምንው ለለውጥ የሚሆን ሀይል አናገኝም።  
ውስጣችንን በወሬ፣ በውሸት፣ በማስመሰል ካደከምነው 
ለማሸነፍ የሚሆን አቅም አናገኝም።  

ሀገራችን ሰፊ ናት..እኛም ልጆቿ ሰፊዎች ነን።  
ይሄን ስፋታችንን ለመጠቀም ከጥበት መውጣት 
አለብን።  ጠባብነት ሰፊነትን የሚሰውር የነውር 
ቋት ነው።  ጠባብነት አንደነበረ የሚያኖር፣ ከዘመኑ 
የሚያርቅ የኋላቀርነት አለቃ ነው።  ጠባብነት 
ከወሬኝነት የሚፈልቅ፣ ለጥላቻና ለጦርነት በር የሚከፍት 
የውንብድና መንገድ ነው።  ጠባብነት ሀገርን ከሙላት፣ 
ህዝብን ከስልጣኔ፣ ትውልድን ደግሞ ከመልካም መንፈስ 
የሚያጎል የሰይጣን ቁራጭ ነው። 

 እንደ ሀገራችን መስፋት አለብን።  እንደ 
ብዙሀነታችን በሀሳብና በተግባር መላቅ አለብን።  
እንደ ታሪካችን፣ እንደ ባህላችን በሰውነታችንም ወንዝ 
መሻገር አለብን።  አለምን እንደ ቀለመ፣ አፍሪካን 
እንዳሳመረ ስማችን ከዚህም በላይ ከፍ ማለት አለብን።  
እንደ ወንድማማችነታችን፣ ዘመን እንዳስቆጠረው 
አብሮነታችን ከፍ ማለት አለብን።  ከፍ ካላልን ከፍ 
ላሉት መወጣጫ ነው የምንሆነው።  ከፍ ካላልን ከፍ ላሉ 
ሀገራት ማላገጫ ነው የምንሆነው።  በላቀ ሀሳብና በላቀ 
ምግባር ሀገራችንን ከዝቅታ ማውጣት አለብን።  ጦርነት 
ባልገባበት ሰላም፣ ጥላቻ ባልነካው ፍቅር ትውልዱን ከፍ 
ማድረግ ከእያንዳንዳችን ይጠበቃል። 

ሰፊዋ ሀገራችን፣ ከዚህ እስከዛ የሌላት ምህዳረ ሰፊዋ 
ኢትዮጵያ ምግባር በሌለው ወሬ መጥበብ የለባትም።  
ለድህነቷ ምክንያት ሆነን እስከመች እንራመዳለን? 
እርምጃችንን ማስተካከል አለብን..ከወሬ የበረታ ተግባር፣ 
ከጥላቻ የራቀ ፍቅር ያስፈልገናል።  ከማስመሰል የራቀ 
እውነት፣ ከውሸት የተለየ የሀገር ፍቅር ያስፈልገናል።  ኮሽ 
ባለ ቁጥር ጎራዴአችንን ከአፎቱ መምዘዝ፣ መትረየሳችንን 
ከመስቀያ ማውረድ ሳይሆን በመነጋገር መስማማትን 
መልመድ አለብን። 

ኮሽ ባለ ቁጥር ውረድ እንውረድ ሳይሆን በጠረጴዛ 
ዙሪያ መቀመጥን ባህል ማድረግ አለብን።  ኮሽ ባለ ቁጥር 
ይዋጣልን ሳይሆን ስለድሀ ሀገራችን ስንል ልዩነቶቻችንን 
ማጥበብን ልንማር ይገባል።  ሰው ወሬ ካበዛ እየጠበበ 

ነው።  ፖለቲከኛ የህዝብን ጉዳይ ቸል ካለ እየጠበበ 
ነው።  ከጥበት ለመውጣት አገልጋይነትን መለማመድ 
አለብን።  ከጥበት ለመውጣት ከዛሬ የራቀ ነገን ማለም 
አለብን።  

ከጥበት ለመውጣት የመስፋትን ሚስጢር ማወቅ 
ግድ ይለናል።  ዛሬም እኛ ነን.. ነገም በእኛ በኩል 
የሚመጡ ልጆቻችን ናቸው ኢትዮጵያን የሚወርሷት።  
የዛሬ ጠባብነታችን የነገውን የልጆቻችንን እድል 
ከማጥበብ ባለፈ የሚጠቅመን የለም።  እናም መስፋት 
አለብን።  በሀሳብ በፍቅር መትረፍረፍ አለብን።  

ኢትዮጵያ የእኛን አንድ መሆን፣ የእኛን በፍቅር 
መተቃቀፍ እየጠበቀች ነው።  በአንድነት በቆሙና 
በፍቅር በተቃቀፉ ነፍሶች መካከል የሚገባ ምንም ሀይል 
የለም።  ፍቅር የሰላም የብረት በር ነው..ይሄን የብረት በር 
አልፎ የሚገባ ምንም ምድራዊ ሀይል የለም።  ሰላማችንን 
መጠበቅ የሀገራችንን መጻኢ እድል ማስጠበቅ ነው።  
ሰላማችንን ማስጠበቅ ተስፋዎቻችንን ማስጠበቅ ነው።  

ይቺን ድንግል ሀገር በሰላም ካልሆነ፣ በበጎ ተግባር 
ካልሆነ በምንም ከፍ አናደረጋትም።  አንድ ቦታ 
እየረገጠች የባከነችባቸው ብዙ ዘመናት አሉ..እነዛ 
ዘመናት የሚታከሙት ዛሬ ባለን የሀገር ፍቅር ስሜት 
ልክ ነው።  ከመናገር ወጥተን ወደ ስራ መግባት አለብን።  
ከመተቸት ወጥተን ወደ ተግባር መሰማራት አለብን።  

እስከዛሬ ድረስ ስለሀገራችን ብዙ ተናግረናል፣ 
ብዙ ጽፈናል።  የንግግራችንን ሩቡን ግን አልሰራንም።  
የወሬአችንን ግማሹን ግን አለፋንም።  ከወሬአችን እኩል 
ብንለፋ ወይም ደግሞ እያወራን ብንሰራ ለሀገራቸው 
ውለታ ከዋሉ ጥቂት ሰዎች ውስጥ እንመደብ ነበር። 

ስለኢትዮጵያ በተነገሩ መልካም ንግግሮች ልክ 
ሰርተን ቢሆን ኖሮ፣ ማይክ ስንጨብጥ በምንናገራቸው 
የተመረጡ ወሬዎች ልክ የተመረጡ ስራዎችን ሰርተን 
ቢሆን ኖሮ ዛሬ አለምን በኢኮኖሚያቸው ከሚመሩት 
ሀገራት ጎን እንቆም ነበር።  እስኪ እንማር ሀገር መውደድ 
ማለት ተግባር እንደሆነ ይግባን።  ሀገር ማፍቀር ማለት 
ለሀገር መልፋት እንደሆነ ይገለጥልን። 

የሀገር ፍቅር ማለት ከሀገሬ በፊት እኔን ማለት 
እንደሆነ እንወቅ።  አሁን ላይ ሀገራችን ለእኛ 
የምትከፍለን ነገር የላትም።  እኛ ነን ለሀገራችን መክፈል 
ያለብን።  የሀገር ክፍያ ከኪስ የሚወጣ ሳይሆን ከልብ 
የሚወጣ ነው።  የሀገር ክፍያ ከካዝና የሚመነዘር ሳይሆን 
ከጭንቅላት የሚፈልቅ ነው።  የሀገር ክፍያ በጎ ሀሳብን፣ 
መልካም ምኞትን መስጠት ነው።  እውቀትን፣ ጉልበትን፣ 
ገንዘብን መስጠት ነው።  

የሀገር ክፍያ በተሰማራንበት ማናቸውም ቦታ 
ላይ በታማኝነት ማገልገል ነው።  ሳንሰርቅና ሳንዘርፍ 
ሳናጭበረብርም መቆም ነው።  የሀገር ክፍያ ኮሽ ባለ 
ቁጥር ወደጦርነት መግባት ሳይሆን በሰላማዊ መንገድ 
ችግሮችን መቅረፍ ነው።  የሀገር ክፍያ ሰላም ያለበትን 
ሀሳብ፣ ፍቅር ያለበትን ተግባር፣ እውነትና ፍትህ 
የበዙበትን ማዋጣት ነው። 

ለሀገራችን ይሄን ስንሰጣት ነው ከሰጠችን አብልጣ 
የምትሰጠን።  ለሀገራችን ይሄን ስንከፍላት ነው 
ከከፈለችን የሚበልጥ ብዙ ነገር የምትከፍለን።  ምንም 
ባልሰጠንበት ሁኔታ ከሀገራችን ለመቀበል እጃችንን 
መዘርጋት አይጠበቅብንም።  ምንም ባለፋንበት 
ሁኔታ ሀገራችን እንድትለፋልን ማስገደዳችን ፤ ምንም 
ባልከፈልንበት ሁኔታ እንድትከፍለን መጠበቃችን አሳዛኝ 
ነው።  መች ሰጠናትና እንቀበላለን? መች አገለገልናትና 
እንድታገለግለን እንፈልጋለን? መጀመሪያ የሚጠበቅብንን 
እናድርግ።  

መጀመሪያ እንደ ዜጋ ሀላፊነታችንን እንወጣ።  
ዜግነት አገልግሎ መገልገል ነው።  ዜጋ የሆንው 
ሀገራችንን አገልግለን  ለመገልገል ነው።  ዜጋ የሆነው 
ሰጥተን ለመቀበል ነው።  ይሄ ባልሆነበት ሁኔታ ላይ 
የምንፈጥረው አዲስ ነገር የለም።  አዲስ ነገር ለመፍጠር 
የሀገርና ህዝብን እውነተኛ ቁርኝት መረዳት ይኖርብናል።  
ሀገር በዜጎች የምትፈጠር ናት..ዜጎች በሀገር የሚደምቁ 
ናቸው..የምንቀበለው ለሀገራችን የሰጠነውን ነው..
ቁርኝቱ ይሄ ነው።   

ሀገር በዜጎች የምትፈጠር ... ዜጎች 
በሀገር የሚደምቁ ናቸው

በአሁኑ ሰዓት ኢትዮጵያ ሀገራችን 
ከእኔና ከእናንተ ከሌላውም 
ሰው የምትፈልገው ነገር 

እጆቻችንን ለስራ፣ አንደበቶቻችንን 
ለምርቃት፣ ልቦቻችንን ለፍቅር 
መክፈት ነው።  ለእርግማን እና 
ለትችት የተከፈቱ አንደበቶቻችን 
እንዲመርቁና እንዲያመሰግኑ 
ልናስተምራቸው ይገባል

       የጥምቀት በዓል በኢትዮጵያ ከታላላቆቹ 
በዓላት አንዱና ዋነኛው ነው፡፡ ይህ በዓል በየዓመቱ 
የሚከበር ሲሆን ጌታችን መድሃኒታችን ኢየሱስ ክርስቶስ 
በፈለገ ዮርዳኖስ፣ በመጥምቁ  ዮሃንስ የተጠመቀበትን 
ለማስታወስ የሚከናወን ታላቅ መንፈሳዊ በዓል ነው። 
ጥምቀት በአክሱም ዘመነ መንግሥት በስድስተኛው 
ክፍለ ዘመን መከበር መጀመሩን ታሪክ ያስረዳል፡፡ 
በተጨማሪም በዓሉ በንጉሥ ላልይበላ እና በአፄ ገብረ 
መስቀል ጊዜ ይከበር እንደነበርና ለረዥም ዘመናት በዓሉ 
ይከበር የነበረው ግን በአብያተክርስቲያናት አጥር ግቢ 
ውስጥ ብቻ ተወስኖ እንደነበር ነው በበዓሉ ዙሪያ የተፃፉ  
ሰነዶች የሚገልፁት፡፡  በኋላ ግን ነገሮች እየተቀየሩ 
ሄደው በየኩኑ ዓምላክ ዘመነ መንግሥት ታላቁ መንፈሳዊ 
አባት አቡነ ተክለ ኃይማኖት በፈቀዱት መሠረት ታቦታቱ 
በጥምቀተ ባሕር ውለው እንዲያድሩ ተደረገ፡፡ እናም 
ከዚያ ጊዜ ጀምሮ በዓሉ በሁሉም የአገሪቱ አካባቢዎች 
በአደባባይ ደምቆ የሚከበር ሃይማኖታዊና ባህላዊ 
ትዕይንት ሆኖ ቀጥሏል፡፡ 

በተባበሩት መንግሥታት የትምህርት፤  የሳይንስና 
የባህል ድርጅት ዩኒስኮ በማይዳሰስ ቅርስነት 
የተመዘገበው የጥምቀት በዓል ዛሬም እንደጥንቱ 
በተለያዩ ሃይማኖታዊና ባህላዊ ክዋኔዎች ታጅቦ ነው 
የሚከበረው። በዓሉ በድምቀት ከሚከበርባቸው የአገሪቱ 
አካባቢዎች መካከል ደግሞ ጎንደር ከተማ  ቀዳሚዋ ናት። 
ጥምቀትን በጎንደር መታደም ልዩ ስሜት እንደሚፈጥር    
የብዙሃኑ የእምነቱ ተከታዮች ይመሰክራሉ፡፡  ጥምቀትና 
ጎንደር የገጠሙ እለት እንኳንስ ለጎብኚዎች ለነዋሪዎችም 
ጭምር ሁሌም አዲስ ነው የሚሆኑት፡፡ 

    የጎንደር ጥምቀት በዓል ከመላ ኢትዮጵያ አከባበር 
የሚለይባቸው በርካታ ምክንያቶች ቢኖሩም በዋናነት 
ግን ከቀድመው የመሳፍንት እና የአፄው ሥርዓት ጋር 
በተያያዘ ከተማዋ ለረዥም ዓመታት መናገሻ ከተማ ሆና 
መቆየቷ፣ በጊዜው የነበረው ኃይማኖታዊ መንግሥት 
በመሆኑ አብዛኛው ነዋሪ ጥብቅ የኦርቶዶክስ ክርስትና 
ኃይማኖት ተከታይ ከመሆኑ ጋር በተያያዘ ከሌላው 
አካባቢ (ከተማ) በተለየ መልኩ “የአርባ አራቱ ታቦታት” 
መገኛ መሆኗ እንደሆነ አንዳንድ ፃህፍት ያስረዳሉ፡፡

 በተጨማሪም  ደግሞ በ 17ኛው መቶ ክፍለ 
ዘመን አጋማሽ ከአፄ  ፋሲል ቤተ-መንግሥት ምስረታ 
በኋላ ከቤተ- መንግሥቱ በስተ ምዕራብ በኩል አራት 
ኪሎ ሜትር ርቀት ላይ በ18 ሺ ካሬ ሜትር ምድረ 
ግቢ ውስጥ በግሩም የሥነ ሕንፃ ውበት ለጥምቀተ 
ባህር መዋኛና ታቦታት ማደሪያ ተብሎ በአፄ ፋሲል 
የተሰራው የፋሲለደስ መዋኛ መገኘቱና ለበዓሉ ድምቀት 
የጎላ ተፅዕኖ ማሳደሩ የጎንደርን የጥምቀት በዓል የተለየ 
ያደርገዋል ባይ ናቸው፡፡ የፋሲለደስ መዋኛ ስፋት 50 
ሜትር በ30 ሜትር ሲሆን፣ ጥልቀቱ ደግሞ 2 ነጥብ 5 
ሜትር ይሆናል፡፡  በእርግጥም እንደዚህ አይነት ስፋት 
ያለው መዋኛ ገንዳ በዚያ ዘመን መገንባቱ በራሱ ድንቅ 
ያደርገዋል፡፡

    ከዛሬ አራት ከፍለ ዘመን (400 አመት ) በፊት 
የተሰሩት የጎንደር ቤተ መንግሥቶች አስገራሚ ጥበብ 
ዛሬ ድረስ ውበትና ግርማ ሞገስ ይታይባቸዋል፡፡  የዚያን 
ዘመን ሰማይ ጠቀስ ቤተ መንግሥቶችን አስገንብተው 
የጎንደርን ከተማ በመቆርቆራቸው የሚታወቁት አጼ 
ፋሲል አገሬው በዓሉን የሚያከብርበትን የመዋኛ ቅጥር 
ግቢ ከልለው ያሰሩ ብልህ መሪ ነበሩ፡፡  ይህም የያኔው 
ብልህ መሪ ለጥምቀት የሰጠውን ልዩ ክብር አመልካች  
እንደሆነ ብዙዎች የሚስማሙበት ጉዳይ ነው፡፡  አጼ 
ፋሲል በቀሃ ወንዝ ዳርቻ ያሰሩት የመዋኛ ገንዳ ዛሬ ድረስ 
ለጎንደር ጥምቀት መድመቅ ፈርጥ ሆኖ ዘመን ሲነጉድ 
የዚያ ዘመን የሥልጣኔ አሻራ ያስቃኘናል፡፡     

አፄ ፋሲል ከመዋኛው አንድ ጫፍ ታቦተ ጽላቱ 
በክብር የሚያርፍበት መቅደስ አሰርተዋል፡፡ በዚያ 
የጸሎት ቤት ሥርዓተ ቅዳሴ ፤ ማህሌት ሽብሸባው 
ጥምቀት በመጣ በሄደ ቁጥር ይከወንበታል። ግርማ 
የተላበሰውን ይህን መዋኛ  ሶስት ፎቅ ህንጻ አስገራሚ 
ጥበብ ይታይበታል። ጥምቀት በጥንታዊዋ መዲና 
በጎንደር ሲከበር የጥበብና የሥልጣኔ አሻራ ሲከበር 
ለበአል አክባሪዎቹ  ብዙ መልዕክትን ማጫሩ  አይቀርም።  

ማህሌት አብዱል 

የአጼ ፋሲል የቀደመ ሥልጣኔ ቅሪት ውብ ህንጻዎች 
የጥንቱን ማንነታችን ከማውሳት ባሻገር የቀደሙትን 
አባቶቻችን  የሥልጣኔ ፈርቀዳጅነት ይመሰክሩልናል፡፡  

   በዓሉን በከተማዋ ለማሳለፍ ብዛት ያላቸው 
የአገር ውስጥና የባህር ማዶ ጎብኚዎች በበዓለ ጥምቀቱ 
ላይ መታደማቸው ከላይ ከተጠቀሱት ምክንያቶች 
በተጨማሪነት የጎንደርን ጥምቀት ከሌላው አካባቢ 
አከባበር የተለየ ያደርገዋል የሚሉም አሉ፡፡ በተለይም 
ይህች እድሜ ጠገብ በርካታ የታሪክና  የባህል ሀብት ያላት 
ከተማ  በድንቁና  በደማቁ የጥምቀት አካባበሯ ምክንያት  
በወርሃ ጥር በርካታ እንግዶችን  ታስተናግዳለች። 
የአብሮነት መገለጫ የሆነች ከተማ ዘወትር በወርሃ ጥር 
ትደምቃለች፤ ትዋባለች፡፡  በነዋሪዎቿ ማራኪ መስተንግዶ 
እንግዶቿንም በሃሴትና በምቾት እንዲቆዩ ታደርጋለች፡፡

 የጎንደር አባቶችና እናቶች ባማረ የባህል ልብሶቻቸው 
ተውበውና ደምቀው ጎንደርና ጥምቀትን ያደምቋታል። 
ጥምቀት ገና ከጥንት ከጠዋቱ  የውጭ አገር ጎብኚዎችን 
ቀልብ ከሚስቡት በዓላት ትልቁን ድርሻ ይወስዳል። 
አባቶች ጥንግ ድርብ እና አልፎ አልፎም ቀደምቱን ያማራ 
በርኖስ የባህል ልብሳቸውን ለብሰው ጥምቀትን ደምቀው 
ሲያደምቁት ፣ የቀረው ነዋሪም አቅሙ በፈቀደ መጠን  
አዲስ ልብስ ገዝቶ ይለብሳል። በጥምቀት የጎንደር ስመ 
ጥሩ የአርባ አራቱ ታቦት ፣ ሊቃውንት፤ ስመጥር  የደብር 
አለቆችና ካህናት በሚያምረው ልብሰ ተክህኖ አምረውና 
ደምቀው ይታያሉ፡፡  በነጭ የባህል ልብሳቸው ላይ ጣል 
ከሚያደርጉት ጥቁር ካባቸውንና በራሳቸው ጥምጣም 
የሚታወቁት በጎንደር የቅኔ ፤ የመወድስና የአቋቋም 
ዝማሬ ሊቃውንት ባማረው አንደበታቸው የውዳሴ 
መዝሙር ጣዕመ ዜማ፣ ወረብና ሽብሸባውን በአደባባይ 
የሚያሰሙበት ልዩ አጋጣሚ ቢኖር ይህ የጥምቀት በአል 
ነው፡፡ 

   በተለይም ደግሞ ኃይማኖት ያዛመዳቸው አማኞች 
ከከተራ በዓል እስከ ጥምቀት ባህር መልስ (የሚካኤል 
ንግስ) ድረስ ታቦቱን አጅበው ይጓዛሉ፡፡ በያሬዳዊ ዜማም 
አምላካቸውን ያመሰግናሉ፡፡ እነዚህ አማኞች በቡድንና 
በተናጠል ጧፍ፣ ዘቢብና መሰል ስጦታዎችን በታቦቱ 
ፊት ይጥላሉ፡፡  ሌሎች ደግሞ በልጃገረዶች ደረት ላይ 
ሎሚ ለመወርወር ይጣጣራሉ፡፡ በሺዎች የሚቆጠሩ 
የባህር ማዶ ጎብኚዎች ደግሞ ትዕይንቱን እየተከታተሉ 
በካሜራና በብርሃን አሰናስለው ይቀርፃሉ።በግል 
ማስታወሻቸውም ይከትባሉ፡፡ 

   የጎንደርን ጥምቀት በልዩ ድምቀት ከሚያከብሩ 

የፊት መስመር ተሰላፊዎች ውስጥ የሚመደቡት 
ያለም አጫዋቾች (አዝማሪዎች) ሲሆኑ፣ የበዓሉ ቀን 
ፈጣሪን የሚያመሰግኑ ዘለሰኛ ግጥሞችን ቢጫወቱም 
የማታ ማታ የማህበራዊ ሞገድ ሰለባ ናቸውና ፈጣሪን 
ባመሰገኑበት መሰንቆ ለዓለማዊ ጉዳዮች ሲገጥሙ 
ሌሊቱን ያጋምሳሉ፡፡  በጥቅሉ ጥምቀት ለኃይማኖቱ 
ተከታዮች ከኃጢያታቸው የሚነፁበትና አምላካቸውን 
የሚያመሰግኑበት ኃይማኖታዊ በዓል፣ ለባህር ማዶ 
ጎብኚዎች ታይቶ የማይጠገብ ልዩ ባህለ- ኃይማኖታዊ 
የትዕይንት መድረክ ሆኖ ነው የሚያልፈው፡፡

ጥምቀት በጎንደር ሁሉም ኢትዮጵያዊ ታዳሚ 
ለመሆን የሚጓጓለት ትልቅ ኹነት ነው። ጥምቀት 
ጎንደርን በጥር ወር ከሚያደምቋት በዓላት ዋነኛው 
ነው። ለጥምቀት ብዙዎች ወደ ጎንደር ለመሄድ ልባቸው 
ይሻል። የቻሉት በቦታው ተገኝተው በሚያዩት ነገር ሁሉ 
ተገርመው ሀሴትን ይሸምቱበታል። እድሉን ያላገኙት 
ደግሞ በሩቅ ሆነው ይናፍቁታል። በዚህ ረገድ የነገሥታቱ 
ከተማ ጎንደር  የዘንድሮውንም በዓል በተለየ ድምቀት 
ለማክበር ዝግጅቷን ያጠናቀቀችው ከሳምንታት ቀደም 
ብላ ነው፡፡ በተለይም ይህንን  የዓለም ሀብት የሆነው 
የጥምቀት በዓል ለከተማ አማራጭ የገቢ ምንጭ 
እንዲፈጥር ታስቦም ከተማ አስተዳደሩ ከጥር እስከ 
ጥር በሚል መርሃግብር ባለሀብቶችን ለመሳብ ሰፊ ስራ 
አከናውኗል፡፡ 

    ይህንን ሃይማኖታዊ በዓል ምክንያት በማድረግ 
ከተማዋን መዳረሻቸው ለሚያደርጉ እንግዶች 
የቆይታቸውን ጊዜ ለማራዘም የተለያዩ ሁነቶችን ከተማ 
አስተዳደሩ አዘጋጅቶም ነበር፡፡  ከእነዚህም መካከል 
ከጥር 6 ጀምሮ የተለያዩ  የአፄ ቴዎድሮስ የልደት በዓል፤ 
ለፋሲል ከነማ እንሮጣለን በሚል በርካታ የፋሲል ከነማ 
ደጋፊዎችና ሕብረተሰቡ የሚሳተፉበት ታላቅ ሩጫ 
ተካሂዷል፡፡

 የታላቁን ንጉሥ የአጼ ቴዎድሮስን የልደት በዓል 
ከማክበር እስከ አዝማሪዎች ፌስቲቫል እና የባሕል 
ፌስቲቫል፣ ከባዛርና ኤግዚቢሽን እስከ ወይዘሪት ቱሪዝም 
የሳምንቱ የጎንደር ድምቀት ሁነቶች ናቸው። በጥር 9 
ደግሞ ታዋቂ የኪነ-ጥበብ ባለሙያዎችን ያሳተፈው 
"ግጥም በማሲንቆ" የኪነ-ጥበብ መድረክ በታሪካዊቷ 
ጎንደር ተደግሷል። ግጥምን በማሲንቆ የኪነ-ጥበብ 
ምሽት በጎንደር ከተማ አርቲስት ዓለምፀሐይ ወዳጆ ፣ 
የአምባሰሏ ንግሥት ማሪቱ ለገሰ ፣ ገጣሚ አበባው መላኩ 
እና በርካታ ታዋቂ የኪነ -ጥበብ ሰዎች፣  የጎንደር ከተማ 

የእንግዶቿ ድምቀት ሆና የሰነበተችው ጎንደር

ነዋሪዎችና የመንግሥት የሥራ ሃላፊዎች ተግኝተውም 
ነበር።  ከእነዚህም መካከከል የጎንደር ከተማ ተቀዳሚ 
ምክትል ከንቲባ ዘውዱ ማለደ አንዱ ሲሆኑ  ኪነ-ጥበብ 
የባሕል፣ የሥልጣኔ ፣ የአመለካከትና የማንነት መግለጫ 
ነውና እንዲህ አይነት ሁነቶችን ለሚያዘጋጁ አካላት ድጋፍ  
የሚያደርግ መሆኑንም ነው በእለቱ ያበሰሩት፡፡ 

ተቀዳሚ ምክትል ከንቲባ ዘውዱ  የግጥም በማሲንቆ 
ፕሮግራም በጎንደር አዘጋጆች ለአምባሰሏ ንግሥት 
ለክብርት ዶክተር ማሪቱ ለገሰ ፣ለአርቲስት ዓለምፀሐይ 
ወዳጆ በኪነ ጥበብ ዘርፍ ላበረከቱት አስተዋጽኦ የምስጋና 
የምስክር ወረቀት አበርክተዋል። በተጨማሪም  በዚህች 
እድሜ ጠገብና የታሪክ ማማ በሆነችው ጎንደር ከተማ 
የጥምቀት በዓልን ለማክበር የመጡ እንግዶችን ምቾት 
ለመጠበቅ አማራጭ ማረፊያዎችንና መሰል ማህበራዊ 
አገልግሎቶችን ቀደም ብሎ በማሟላትም ነው የበዓሉን 
ታዳሚዎች ሲጠባበቁ የቆዩት፡፡ በፀጥታ ረገድም 
የከተማዋን ሰላም አስተማማኝ  ለማድረግ  ከፍተኛ 
ስራ ከፀጥታ አካላትና ክህብረተሰቡ ጋር ተሰርቷል። 
በዚህም ከወትሮ በላቀ ቁጥር  ከውጭም ሆነ ከአገር 
ውስጥ  የዘንድሮውን የጥምቀት በዓል ለመታደም  የመጡ 
የከተማዋ  እንግዶች ምንም አይነት ስጋት ሳይገባቸው 
ማክበር ችለዋል፡፡ 

 የከተማዋ የሆቴልና ሬስቶራንት ባለሀብቶችም ከሌላ 
ጊዜው በተሻለ ዝግጅትና መስተንግዶ እንግዶቻቸውን 
የተቀበሉ ሲሆን በተለይም ከተለ መደው  አገልግሎታቸው 
ባሻገር ባህላዊ  ይዘታቸውን የጠበቁ ክዋኔዎችን  በማዘጋጀት 
የበርካታ ቱሪስቶችን ቀልብ መሳብ ችለዋል፡፡ የባህል 
ምሽት ቤቶችም እንደተለመደው ሁሉ የከተማዋ ሌላኛው 
ድምቀት ሆነው የሰነበቱት፡፡  አስጎቢኚ ድርጅቶችና 
የከተማዋ ወጣቶች እንግዶቹም በበኩላቸው በከተማዋ 
ባይተዋርነት እንዳይሰማቸውና በነፃነት እንዲቀሳቀሱ የበጎ 
ፍቃድ ስራዎችን በመስራት አኩሪ ተግባር ፈፅመዋል፡፡ 

በሌላ በኩልም ከተማ አስተዳደሩ የዘንድሮውን 
የጥምቀት በዓል ምክንያት በማድረግ ማልማት ለሚፈልጉ 
ባለሀብቶች 100 ሄክተር መሬት ማዘጋጀቱንና ምቹ 
ሁኔታዎችን መፍጠሩን ሰምተናል፡፡ ይህና መሰል የከተማ 
አስተዳደሩ ጥረት ታካዊቷ ከተማ ጎንደር   በቱሪዝም  
ኢኮኖሚያዋን እንድታሳድግ፤ ለነዎሪዎቿ የምትመች 
ከመሆኑም ባሻገር  ዳግም እንደጥንቱ ገናና የሥልጣኔ 
ፊትመሪነቷን ይዛ እንድትቀጥል በር ከፋች ነው ባይ ነኝ፡፡  
የከርሞ ሰው ይበለን እያልኩ   ለዛሬ  ያሰናዳሁትን በዚሁ 
ላብቃ፤ ቸር እንሰንብት፡፡ 

ወጣቶች  
ማህበራዊ 

«አርሂቡ ኮምቦልቻ»
 የኮምቦልቻ ሪጆ ፖሊታን ከተማ ተፈጥሮ ያደላት፣ 

በሰንሰላታማ ተራሮች የተከበበች፣ ቦርከና ወንዝን 
የመሰለ ብዙ የተዜመለት፣ ብዙ የተነገረለት ስመ 
ጥር ወንዝ ከነግርማ ሞገሱ በክረምት እየተገማሸረ፤ 
በበጋ እየተስረገረገ የሚያቋርጣት፤ የአየር ንብረቷ 
ተስማሚና ከአራቱም ማዕዘናት የሚመጡ እንግዶቿን 
ለማስተናገድ ፈገግታ የማይለያት የስራ፤ የኢንዱተስትሪ 
እና የንግድ ከተማ ናት፡፡ 

ነዋሪዎቿ አቃፊና እንግዳ ተቀባይ፤ ‹‹አርሂቡ›› 
ካፋቸው የማይነጥሉ፤ ያላቸውን ያለስስት የሚያካፍሉ 
እንግዳ ተቀባዮች፣ መከባበርና መዋደድን በተግባር 
ያስመሰከሩላት የሁሉም  ከተማ ናት፡፡

ታዲያ ይህች ‹‹አሪሂቡ›› ብላ አድንግዶቿን 
በምትቀበለው ከተማ በጦርነት ውስጥ ቆይታች፡፡ 
ታዲያ ከዕለታት በአንዱ ቀን በጦርነት ቁዘማ ውስጥ 
የነበረችውን ኮምቦልቻ ከተማ ለማነቃቃት በማሰብ 
በተዘጋጀው የሩጫ እና የማነቃቂያ መርሐ ግብር ላይ 
ለመሳተፍ ወደ ከተማዋ አመራሁ፡፡ በማለዳው ‹‹አርሂቡ 
ኮምቦልቻ›› የፍቅር ሩጫ እየተካሄደ በነበረበት ወቅት 
የሰውነት ማሟሟቂያ ከሚያሰሩ ወጣቶች ከአንዱ ጋር 
አስተዋወቀችኝ፡፡

ኤፍሬም- ኮምቦልቻ
ኤፍሬም ይትባረክ ይባላል፡፡ ተወልዶ ያደገው 

በኮምቦልቻ ከተማ ውስጥ ነው፡፡ የመጀመሪያ ደረጃ 
ትምህርቱን የተማረው በቁጥር ሁለት አንደኛ ደረጃ 
ትምህርት ቤት ሲሆን ሁለተኛ ደረጃ ትምህርቱንን 
ደግሞ በሚሊኒየም 2ኛ ደረጃ ትምህርት ቤት 
ነው፡፡ የመጀመሪያ ዲግሪውን ኮምቦልቻ ከተማ 
በሚገኝ ኢንዱትሪያል ፖሊቴክኒክ ኮሌጅ በአውቶ 
ሞቲቭ ቴክኖሎጂ /Auto motive Technology/ 
ተምሯል፡፡ ሁለተኛ ዲግሪውን እንዲሁ ኮምቦልቻ 
ከተማ በሚገኘው ወሎ ዩኒቨርሲቲ በኤሌክትሪካል 
ኢንጂነሪንግ ፓወር ስትሪም ነው የተመረቀው፡፡

ኤፍሬምና ስፖርት ቁርኝታቸው የላቀ ነው፡፡ 
‹‹ስፖርት የጀመርኩት ልጅ እያለሁ አክሽን ፊልሞችን 
በጣም አይ ነበር እና ፍላጎቴ ጨመረ፤ በአጋጣሚም 
በምኖርበት አካባቢ ብላክ ስታር ሾቶካን ጃፓን ካራቴ 
ክለብ በሚባል ተቋም ውስጥ ኢንስትራክተር ሰንሴ 
ኡስማን አህመድ ያሰለጥን ነበር እዛ ክለብ ውስጥ 
ተመዝግቤ ሥልጠና ጀመርኩ፡፡ በሥልጠና ወቅት 
በፋይናንስ እና በማቴሪያል ቤተሰቦቼ ይደግፉኝ ነበር፡፡ 
በአሰልጣኜ ሰንሴ ኡስማን አህመድ አማካኝነት በርካታ 
ውድድሮችን በመሳተፍ ከተማዬን፣ ዞኔን፣ ክልሌን 
በመወከል እስከ መላው ኢትዮጵያ የወርቅ ሜዳሊያን 
አምጥቻለሁ፡፡ ከእነዚህ ውጤቶች ጀርባ የአሰልጣኜ 
ሶንሴ ኡስማን አህመድ አስተዋፅዖ እጅግ በጣም 
ከፍተኛ  ነበር›› ሲል የስፖርት ጅማሮ እና ጉዞውን 
በማስታወስ በአጋጣሚው ልባዊ ምስጋናዬን ማቅረብ 
እፈልጋለሁ ይላል፡፡

ኤፍሬም ከዚህም በተጨማሪ በቦክስ የስፖርት 
ዘርፍ በከተማና ዞን የተዘጋጁ ውድድር ላይ 
በመሳተፍ የብር ሜዳሊያ አምጥቷል፡፡ በሰልጣኝነት 
ሰባት ዓመታትን ካሳለፈ በኋላ ወደ ‹‹ብለድ 
ካራቴና ኤሮቢክስ›› ክለብን ለመክፈት አንዳንድ 
ቅድመ ሁኔታዎችን ማሟላት  ጀመረ፡፡ የስፖርት 
ክለቡን ለመክፈት እጅግ በጣም ብዙ ፈተናዎች 
አጋጥመውታል፡፡ ከነዚህም መካከል የቦታ ችግር ነበር፤ 
ይህንን ችግር ለማቃለል ሁለት አመት ወስዶበታል፡፡ 

    ከሁለት ዓመት በኋላ በርበሬ ወንዝ ቀበሌ 05 
ግቢ ውስጥ ጊዜያዊ ቦታ ማግኘት ቻለ፡፡ ቦታውን ካገኘ 
በኋላ ግንባታውን በግል ወጪ መገንባት እንዳለበት 
ተነገረው፡፡ ይህ ደግሞ ሁለተኛው ፈተና ነበር፡፡ 
ይህንን ችግር ከቤተሰቦቹ ጋር በመሆን ከቅርብ ጓደኞቼ 
ጋር እንዲሁም ከአንዳንድ መልካም ሰዎች ጋር በመሆን 
ብለድ ካራቴ ክለብን ለመክፈት በቃ፡፡

ስፖርት የትም ለማንም
   ስፖርት እና ጤና የአንድ ሳንቲም ሁለት 

ገጽታዎች ናቸው የሚለው ኤፍሬም፤ ስፖርት ማለት 
ተላላፊም ተላላፊ ያልሆኑትንም በሽታዎች ያለምንም 

መድኃኒት ማዳን የሚችል ትልቅ ኃይል ያለው ነገር 
ነው፡፡ ስፖርት ስኳር፣ አስም፣ ደም ግፊት፣ የደም 
መርጋት እንዲሁም የወገብ ህመም እና የጭንቅላት 
በሽታን ያለምንም መድኃኒት ማዳን ወይንም መከላከል 
የሚችል ትልቅ ኃይል ነው፡፡

‹‹ሱሰኛ ማለት እንደኔ አመለካከት ረጅም ዓመታት 
ተፈርዶበት እንደታሰረ ሰው ነው የምቆጥረው›› 
የሚለው ወጣት ኤፍሬም፤ ይሄ የታሰረ ሰው 
ቤተሰቦቹን፣ ጓደኞቹን መርዳት መጠየቅ ቢፈልግ 
ወይንም ልጆቹን ተከታትሎ አስተምሮ ለትልቅ ማዕረግ 
ማብቃት ቢፈልግ ይህንን ለማድረግ አይችልም፡፡ 
ምክንያቱም ስለታሰረ ሱሰኛም ሙሉ አካል እያለው 
መስራት፣ የቤተሰቦቹን እና የማህበረሰብን ሕይወት 
መቀየር የማይችል ሰው ማለት ነው፡፡ በመሆኑም   ሱስ 
እጅግ በጣም የሚጠላ እና የሚወገዝ ተግባር ነው፡፡ 
ከሱስ የፀዳ ብሩህ አዕምሮ ያላቸውን የነገ ሀገር ተረካቢ 
ትውልዶችን የምንፈጥርበት ትልቅ ተቋም ነው፡፡

ይህንኑ መሰረት በማድረግም ኤፍሬም በሱስ 
የተጠመዱ የኮምቦልቻ ወጣቶችን ለመታደግ 
እየሰራ መሆኑን ይናገራል፡፡ ያለውን ክህሎት 
በመጠቀም ወጣቶች ጊዜያቸውን አልባሌ ቦታ 
ከማዋል እንዲቆጠቡ የቅስቀሳ ስራ ጭምር በመስራት 
በርካቶችን ከሱስ ማላቀቁን ይናገራል፡፡

ኮከቡ አሰልጣኝ
   ስፖርት ክለባችን እስካሁን የመጣሁበትበት 

መንገድ እንደ ስፖርት ክለብ ከተማችንን፣ ዞናችንን 
እና ክልላችንን በመወከል በርካታ ሜዳሊያዎችን 
እና ዋንጫዎችን አምጥተናል የሚለው ይህ ወጣት፤ 
እኔም እንደ አሰልጣኝ የአማራ ክልል በካራቴ ዘርፍ 
ኮከብ የፕሮጀክት አሰልጣኝ መሆን ችያለሁ ይላል፡፡ 
በዚህ ወደፊት ኢትዮጵያ በመወከል  የወርቅ ሜዳሊያ 
ለማምጣት ሃሳብ እንዳለውም ኤፍሬም ይገልጻል፡፡

የዘርፈ ብዙ ሙያ ባለቤት የሆነው የኮምቦልቻ ወጣት 

ኤፍሬም እና ጥበብ
    ኤፍሬምና ጥበብ ነብስያቸው በእጅጉ የተሳሰሩ 

ናቸው፡፡ በእርግጥ ስፖርትም ጥበብ  ነው፡፡ ግን 
ደግሞ በስፖርት ውስጥም ሌላ ጥበብ አለ የሚል 
እምነት አለው፡፡ ታዲያ ኤፍሬም ከዕለታት በአንዱ 
ቀን ከስፖርት በተጨማሪ በፊልም ዓለም ራሱን 
ለመፈተን ወሰነ፡፡  ‹‹ፊልም ለመስራት ያነሳሳኝ ነገር 
አንድ የሕይወት ፍልስፍና አለኝ ያም ሁሉም ነገር 
ይቻላል (i can do it every thing)  የሚለውን መርህ 

ስለማምንበት ነው›› ይላል፡፡ ሰው የሰራው ነገር ለእኔ 
አይከብደኝም ጊዜ ሊወስድብኝ ይችል ይሆናል እንጂ 
የሚል እምነት አለው፡፡ 

   ገና በልጅነቱ  ፅሁፎችን ይፅፍ ስለነበር የሆነ 
ጊዜ ላይ በቴሌቭዥን፣ በሬድዮ እና በተለያዩ የሶሻል 
ሚዲያዎች ላይ በአዲስ አበባ፣ በአዳማ እና እዚሁ 
በቅርብ በደሴ ከተማ ስለ ህሕፃናት ስርቆት በስፋት 
ይዘገብ ነበር፡፡ እናም ድሮ ከፃፋቸው በመነሳትና 
አሁናዊ ሁኔታዎችን በማጣመር እንዲሁም ከሰውኛ 
ሕይወት ጋር በማዋሀድ ይህንን ሃሳብ ለምን ወደ ፊልም 
አልቀይረውም በማለት ፊልም ለመስራት ወሰነ፡፡

አይረቴው ኤፍሬም ፊልሙን ለመስራት ሲነሳ 
በጣም ብዙ ፈተናዎች ነበሩበት፡፡ አንደኛው እንደዚህ 
ዓይነት ስራ ከዚህ በፊት በኮምቦልቻ ከተማ ላይ 
አልተሰራም፡፡ ስለዚህ ባለሙያዎችን ለማግኘት 
እንዲሁም ለቀረፃ የሚያስፈልጉ ማቴሪያሎችን 
ለማግኘት ከብዶትም ነበር፡፡ በዚህም ምክንያት ለቀረፃ 
የሚያስፈልጉ ማቴሪያሎችን እና ባለሙያዎችን ከአዲስ 
አበባ እና ከደሴ በመምጣት ፊልሙን መስራት ጀመርን 
ይላል፡፡

 በቀረፃ ወቅት በጣም ብዙ ሰዎች ይቀልዱባቸው 
ነበር፡፡ እርሱ ግን ዓላማ የማቻለውን እንደሚቻል 
ማሳየት ስለነበር እልህ በተሞላበት ስሜት ፊልሙን 
በርካታ ገንዘብ በማውጣት መስራት ጀመረ፡፡

ፊልም ቀረፃ ላይ
በቀረፃ ወቅት በርካታ ችግሮች ገጥመውናል  

የሚለው ወጣት ኤፍሬም፤ ከገንዘብ እና ቁሳቁስ  
ችግር ባሻገር ስራው ሌት ተቀን መስራትን ይጠይቅ 
ነበር። እነዚህን ችግሮችን በመቋቋም በኮምቦልቻ 
ታሪክ የመጀመሪያ የሆነውን ‹‹ንፍታሌም›› የተሰኘውን 
የአማርኛ ፊልም ሰርቶ አስመረቀ፡፡

በፊልሙም፤ ስፖርት ለማህበረሰቡ እና ለአገር 
ግንባታ አስፈላጊ እንደሆነ፣ የቤተሰብ ፍቅርን፣ የአገር 
ፍቅርን እንዲሁም መረዳዳትና መተጋገዝን፣ የህፃናትን 
እንክብካቤና ክትትል፣ ማህበረሰቡ ወንጀልን በጋራ 
መከላከል እንዳለበት የሚያስረዱ ጭብጦችን የያዘና 
ተገቢውን  መልዕክት  ለማስተለላፍ የተሞከረበት 
ስለመሆኑም ይናገራል፡፡

ማህበራዊ ኃላፊነትን መወጣት
ማህበራዊ ኃላፊነት በመወጣት ረገድ ‹‹ብለድ 

ካራቴና ኤሮቢክስ ክለብ›› በኮምቦልቻ ከተማዋ 
ታዋቂ ሆኗል፡፡ በበርካታ የበጎ አድራጎት ስራዎች 
ላይ ይሳተፋል፤ አሁንም በመሳተፍ ላይ ይገኛል፡፡ 
ለአብነትም ከተማ ማፅዳት፣ የችግኝ ተከላ፣ ለአቅመ 
ደካሞች የገንዘብ ድጋፍ፣ ለተማሪዎች የትምህርት  
ቁሳቁስ ድጋፍ፣ የአልባሳት ልገሳ፣ የደም ልገሳ፣ 
እንዲሁም ያለክፍያ በኮንዶሚኒየሞች ላይ የአካል 
ብቃት እንቅሰቃሴ በቋሚነት ማሠራት፣ በኮሮና ቫይረስ 
ወረርሽኝ ወቅት ደግሞ የአፍና አፍንጫ መሸፈኛ 
(ማስክ)፣ ሳኒታይዘር እና የገንዘብ ድጋፍ ሲሰጡ 
እንደነበርና ለዚህም ብዙ ምስጋና እደተቸራቸው 
ይናገራል፡፡

የቸገረን ነገር
በዚህ ወቅት ኤፍሬምን የገጠመው ችግር 

የማሰልጠኛ ቦታ ነው፡፡ ብለድ ካራቴና ኤሮቢክስ 
ክለብ ከ 80 በላይ ህፃናትን ከ 60 በላይ ወጣቶችን 
እንዲሁም ዕድሜያቸው ከ35 ዓመት የሆኑ ከ180-
200 የሚደርሱ ሰልጣኞችን አቅፎ የያዘ ትልቅ ክለብ 
ቢሆንም የማሰልጠኛ ቦታ ችግር አለበት። ለሥልጠና 
የሚያስፈልጉ ግብዓቶች ችግር ሌላኛው ፈተና ነው። 
‹‹ይሁንና እነዚህ ማቴሪያሎች ቢሟሉልን ከፍተኛ 
ውጤት በማምጣት ከተማችንን፣ ክልላችንን እንዲሁም 
አገራችንን ማስጠራትና ማኩራት እንችላለን›› ይላል - 
ወጣት ኤፍሬም። 

ረጅሙ ህልም
ወደፊት ማሳካት ከሚፈልገው ነገሮች መካከል 

የኢትዮጵያን ሰንደቅ ዓላማ በካራቴ ስፖርት ዘርፍ ከፍ 
አድርጎ ማውለብለብ እና ለከተማዋ ማህበረሰባችን 
ኩራት ለወጣቶች ደግሞ ተስፋ መሆን ነው። ከሱስ 
የፀዳ ብሩህ አዕምሮ ከከልል አልፎ በአገር ደረጃ 
ኢትዮጵያን የሚያስጠሩ ወጣቶችን ማፍራት ዋነኛ 
ህልሙ መሆኑን በመናገር ሃሳቡን ቋጭቷል፡፡ 

ክፍለዮሐንስ አንበርብር



አዲስ ዘመን   ዓርብ ጥር 12 ቀን 2015 ዓ.ም  ገጽ 9

የምድር በረከት

ኢትዮጵያ በማእድን ሀብት የበለጸገች ስለመሆኗ 
መረጃዎች ያመለክታሉ። በአገሪቱ የሚመረተው ወርቅ፣ 
የከበሩ የጌጣጌጥ ማእድናት፣ የግንባታ ግብአቶች ለእዚህ 
በአብነት ሊጠቀሱ ይችላሉ። ለኢንዱስትሪ ኃይል 
ማመንጫነት የሚያገለግለው የድንጋይ ከሰልም እየተመረቱ 
ካሉ የማእድን ሀብቶች አንዱ ለመሆን በቅቷል። 

ከዚህ በተጨማሪ ደግሞ የብረት፣ የተፈጥሮ ጋዝ፣ 
ወዘተ፣ ማእድናት ባለቤት ስለመሆኗና  ማእድናቱ በአገሪቱ 
የተለያዩ አካባቢዎች በስፋት ስለመገኘታቸውም መረጃዎች 
ያመለክታሉ። 

አገሪቱ ይህን የማእድን ዘርፉን እምቅ አቅምና ፋይዳ 
በሚገባ በመገንዘብ በአገር በቀል ኢኮኖሚ ማሻሻያው 
የአስር አመት መሪ እቅድ ትኩረት ከሰጠቻቸው አምስቱ 
ዘርፎች አንዱ የማእድን ዘርፍ እንዲሆን አድርጋለች። ይህን 
ተከትሎም አገሪቱ ከማዕድን ሀብቷ ይበልጥ ተጠቃሚ 
ለመሆን መጠነ ሰፊ እንቅስቃሴ እያደረገች ትገኛለች።   

አገሪቱ ከእነዚህ የማእድን ሀብቶች ይበልጥ ተጠቃሚ 
ስትሆን የሚታየው ግን ከወርቅ ማእድን ነው። ልማቱ 
በባህላዊ መንገድና በኩባንያዎች እየተካሄደ ሲሆን፣ ምርቱ 
ለብሔራዊ ባንክ እየቀረበ ለአገሪቱ ከፍተኛ መጠን ያለው 
የውጭ ምንዛሬ እያስገኘ ነው። 

በቀጣይም ከዚህ ማእድን ይበልጥ ተጠቃሚ ለመሆን 
እየተሰራ ነው። ኢትዮጵያ በሚቀጥሉት ስድስት ዓመታት 
510 ሺህ ኪሎ ግራም ወርቅ ለማምረት እየሰራች መሆኑን 
የማእድን ሚኒስትር ዴኤታው አቶ ሚሊዮን ማቲዎስ 
በቅርቡ በተለይ ለኢፕድ ተናግረዋል።  

በኢትዮጵያ በሚቀጥሉት ስድስት ዓመታት ከ510 
ሺህ ኪሎ ግራም የማያንስ ወርቅ በኩባንያዎች ደረጃ 
እንደሚመረት ሚኒስትር ዴኤታው ጠቁመዋል።  ይህንን 
ሥራ የሚያከናውኑት ኩባንያዎች በቅርቡ ሥራ ይጀምራሉ 
ያሉት አቶ ሚሊዮን፤ ለአብነትም በጋምቤላ ያለው 
ኢትዮማይንስ በሦስት ወራት ወደ ሥራ እንደሚገባና 
በቤኒሻንጉል ጉሙዝ ያለው ኩርሙክ የወርቅ ኩባንያ 
በአምስት ዓመታት ውስጥም ወደ ምርት ይገባል ሲሉ 
አብራርተዋል።

በአገሪቱ የወርቅ ልማት በስፋት እየተንቀሳቀሱ የሚገኙት 
ባህላዊ ወርቅ አምራቾች ናቸው። አምራቾቹ ከፍተኛ መጠን 
ያለው ወርቅ በማምረት ይታወቃሉ። ለአብነትም ባለፈው 
በጀት አመት ከቤኒሻንጉል ጉሙዝ ክልል 22 ኩንታል ወርቅ 
ተገኝቷል። ዘንድሮም ክልሉ 34 ኩንታል ወርቅ ለማስገባት 
አቅዶ እየሰራ ይገኛል።  

የኢትዮጵያ ብሔራዊ ባንክም  ባህላዊ የወርቅ 
አምራቾችን ለማበረታታት በሚል ባሳለፈው ውሳኔ ካለፈው 
ሰኔ 16 ቀን 2014 አንስቶ ከዓለም ገበያ 35 በመቶ ጭማሪ 
ያለው ዋጋ በመስጠት ወርቅ ሲረከብ ቆይቷል። ባንኩ 
ባህላዊ የወርቅ አምራቾችን ለማበረታታትና ህገወጥ የወርቅ 
ንግድን ለመቆጣጠር ቀደም ሲል የተለያዩ ተግባሮችን 
ሲያከናውን መቆየቱን ጠቅሶ፣ ወቅታዊ ሁኔታዎችን እያየ 
ከወርቅ አምራቾቹ በሚያበረታታ መልኩ ወርቅ ሲገዛ 
መቆየቱን በወቅቱ አስታውሰዋል። ያንን ተከትሎም 
አበረታች ሊባል የሚችል የወርቅ አቅርቦት ወደ ብሔራዊ 
ባንክ ሲገባ እንደነበርም አስታውሰዋል። የወርቅ ምርቱም 
ለውጭ ገበያ ቀርቦ ከአንድ ነጥብ ሁለት ቢሊዮን ዶላር 
በላይ የውጭ ምንዛሬ ማስገኘቱን በወቅቱ መግለጹን ባንኩ 
በወቅቱ የሰጠው መረጃ ያመለክታል።

ይህ በእንዲህ እንዳለ  የኢትዮጵያ ብሔራዊ ባንክ 
ከአነስተኛ ወርቅ አምራቾች ወደ ባንኩ መግባት ያለበት 
ወርቅ መጠን እያሽቆለቆለ መሆኑን በተያዘው 2015  በጀት 
አመት መግለጹ ይታወሳል። ለእዚህ ምክንያቱ የወርቅ 
ህገወጥ ግብይት መሆኑ እየተጠቆመ ነው። የፌዴራል 
መንግይት የተለያዩ አካላትና የክልል አካላትም በወርቅ 
ላይ እየተፈጸመ ያለውን ህገወጥ ግብይት ለማስቆም እየሰሩ 
ያለበት ሁኔታም ይህንኑ ያመለክታል። ከጋምቤላ ክልልና 
ከቤኒሻንጉል ጉሙዝ ክልሎች ያገኘናቸው መረጃዎችም 
በወርቅ ግብይት ላይ ህገወጥ ተግባር እየተፈጸመ መሆኑን 
ያመለክታሉ። 

የቤኒሻንጉል ጉሙዝ ክልል የማእድን ልማት ቢሮ ኃላፊ 
አቶ ካሚል ሀመድ ባለፈው ሳምንት በተለይ ለአዲስ ዘመን 
እንዳሉት፤ ክልሉ ወርቅ ለብሔራዊ ባንክ በማስገባት በኩል 
በኮንትሮባንድ ንግድ የተነሳ ችግር ገጥሞት ቆይቷል።  በክልሉ 

ኃይሉ ሳህለድንግል

የሚመረተው ወርቅና ለብሔራዊ ባንክ ገቢ የሚደረገው 
ወርቅ መጠን ሰፊ ልዩነት እየታየበት ነው። በክልሉ ወርቅ 
በብዛት የሚመረት ቢሆንም፣ እዚህ የሚታየው ቅናሽ ነው 
ብሔራዊ ባንክ ላይ በከፍተኛ ደረጃ ቅናሽ እንዲታይ እያደረገ 
ያለው ሲሉም ኃላፊው አስታውቀዋል። 

 አቶ ካሚል እንዳሉት፤ በኮንትሮባንድ ንግድ ሳቢያ  
ከቤኒሻንጉል ጉሙዝ ክልል ወደ ብሔራዊ ባንክ የሚገባው 
የወርቅ መጠን በጣም ቀንሷል። ይህ ብቻም ሳይሆን 
ከባህላዊ ወርቅ አምራቾች የሚሰበሰበው የወርቅ መጠንም 
በከፍተኛ ሁኔታ ቀንሷል። 

ቀደም ሲል በክልሉ በሳምንት አልገባም ከተባለ  ሰኞ 
ሰኞ ብቻ 10 ኪሎ ወርቅ ለብሔራዊ ባንክ ገቢ ይደረግ 
እንደነበር ኃላፊው አመልክተው፣ በሳምንቱ መጨረሻ 
ላይ ደግሞ ከ20 እስከ ሰላሳ ኪሎ ግራም ይገባ ነበር ሲሉ 
ያስታውሳሉ። ይህ መጠን አንዳንዴ 40 ኪሎ ግራምም 
ይደርስ እንደነበርም ጠቅሰው፣ አሁን ግን ሰኞ ብቻ አስር 
ኪሎ ይገባ የነበረው ወርቅ ወደ ሁለት ኪሎና ሦስት ኪሎ 
ወርዷል። በጣም በሚያሳዝን ሁኔታ አንድ ኪሎ የገባበት 
ጊዜም አለ  ሲሉ ነው ያብራሩት። 

ኃላፊው ክልሉ በተያዘው 2015 በጀት አመትም 34 
ኩንታል ወርቅ ለማምረት ማቅዱን ጠቁመው፣ በዚህ 
ስድስት ወር ወደ 18 ኩንታል ወርቅ ለማምረት ታቅዶ 
አንደነበርም አስታውሰዋል። በዚህ ስድስት ወር ወደ ሦስት 
መቶ ኪሎ ግራም ነው ያገኘነው ይላሉ፤ ይህም በጣም ትንሽ 
መሆኑን ነው ያመለከቱት። 

በጋምቤላ ክልል በግብረ ኃይል እየተከናወነ ያለውን 
የህገወጥ ወርቅ ግብይት ተግባር የመከላከልና መቆጣጠር 
ሥራን ተከትሎ መሻሻሎች እንዳሉ ቢጠቆምም፣ ችግሩ 
አሁንም እንዳለ ነው እየተጠቆመ ያለው። 

በጉዳዩ ላይ ማዕድን ሚኒስቴር ማንኛውም ልዩ አነስተኛ 
የወርቅ አምራች በእጁ ያለውን ወርቅ ወደ ብሔራዊ ባንክ 
እንዲያስገባ አሳስቦ፣ በቀጣይ መንግሥት ጥብቅ ቁጥጥር 
በማድረግ ወርቅ ወደ ብሔራዊ ባንክ በማያስገቡት ላይ ህጋዊ 
እርምጃ እንደሚወሰድ አሳስቦም እንደነበር ከሚኒስቴሩ 
ድረገጽ የተገኘ መረጃ ያመለክታል። ሚኒስቴሩ በፌዴራል 
ማዕድን ሚኒስቴር የሚመራ የተቀናጀ የማዕድን ቁጥጥር 
ኦፕሬሽን ቡድንና በጋምቤላ ክልል በዲማ ወረዳ ከሚገኙ 
ከልዩ አነስተኛ የወርቅ አምራቾች ጋር ውይይት አድርጎም 
እንደነበር መረጃው ይጠቁማል። 

የውይይቱ ዓላማ ህገወጥ የወርቅ ኮንትሮባንድ 
በመቆጣጠር በዲማ ወረዳ የሚመረተው ወርቅ በህጋዊ 
መንገድ ወደ ብሔራዊ ባንክ እንዲገባ ለማስቻል ነው። 
ማዕድን ሚኒስቴር በወርቅ ኮንትሮባንድ ዙሪያ እንደ አገር 
4 ቡድን አደራጅቶ ወርቅ በሚመረትባቸው አካባቢዎች 
ማሰማራቱንና ከዚህ አንዱ ዲማ ወረዳ በመሆኑ ከጥቅምት 
23 ጀምሮ የተላከው ቡድን ሥራውን በመጀመር ያሉትን 
ችግሮች እንደለየ በድረገጹ አመልክቷል። 

በሥፍራው የተሰማራው ቡድን ባደረገው ቁጥጥር 
ከአካባቢው በጥቅምት ወር 2015 ዓ.ም 10 ኪሎግራም፣ 
በኅዳር ወር 2015 ዓ.ም 18 ኪሎግራም ወርቅ ብሔራዊ 

ባንክ እንዲገባ ማድረግ ተችሏል። ከአካባቢው መስከረም 
ወር ላይ ብሔራዊ ባንክ የገባው የወርቅ መጠን ግን ስድስት 
ኪሎግራም ብቻ እንደነበርና ቁጥጥሩ ከተጠናከረ በኋላ 
መጠኑ መጨመሩን መረጃው አስታውሷል። ቡድኑ ባደረገው 
ኦፕሬሽን በኮንትሮባንድ የወርቅ ዝውውር የተጠረጠሩ 
11 ግለሰቦች በህግ ቁጥጥር ስር የዋሉ ሲሆን፣ምርመራ 
እየተደረገባቸውም ይገኛል።

ልማቱ በሚከናወንበት ዲማ ወረዳ ውስጥ ሆነው 
ኃላፊነታቸውን እየተወጡ ካሉት መካከል የጋምቤላ 
ክልል ማዕድን ሀብት ልማት ቢሮ ዋና የሥራ ሂደት 
አቶ ሙድ ሎንግ ባለፈው ታህሳስ አጋማሽ ላይ በተለይ 
ለአዲስ ዘመን እንዳሉት፣ ቀደም ሲል እስከ አንድ መቶ 
ኪሎ ግራም ለብሔራዊ ባንክ ይገባ የነበረው ወርቅ 
እጅግ ነው ያሽቆለቆለው። ይህ የሆነው ወርቅ አምራቾች 
ከአገራዊ ጥቅም ይልቅ ራሳቸውን በማስቀደማቸው ነው። 
ያመረቱትን ወርቅ ለጥቁር ገበያ ነው የሚያቀርቡት። ክፍተቱ 
የተፈጠረው ከቁጥጥርና ክትትል መላላት ነው። 

በፀጥታ ኃይል በመታገዝ ከባለድርሻ አካላት 
ከተውጣጣ ግብረኃይል ጋር ከሦስት ወራት በፊት 
የተጀመረው የተቀናጀና የተጠናከረ የቁጥጥር ሥራ ለውጥ 
ማስገኘቱንም አቶ ሙድ ተናግረዋል።  ከግብረ ኃይሉ ጋር 
የመከላከሉን ሥራ ለመሥራት ከጥቅምት ወር መጨረሻ 
ጀምሮ የወርቅ ልማቱ በሚከናወንበት ዲማ ወረዳ ውስጥ 
የሚገኙት አቶ ሙድ፣ የቁጥጥር ሥራው ከተሰራበት ጊዜ 
ጀምሮ በተከናወነው የቁጥጥር ሥራ ለብሔራዊ ባንክ የገባው 
የወርቅ መጠን ከ10 ኪሎ ግራም ወደ 18 ኪሎግራም ከፍ 
ብሏል። 

የቁጥጥር ሥራውን ለመሥራት የተዋቀረው የግብረ 
ኃይል ቡድን የተጠናከረ ሥራ እንዲሰራ ተጨማሪ 
ጊዜ በስፍራው እንዲቆይ መደረጉንም ተናግረዋል። 
በግብረኃይሉ ህገወጥነትን ለመከላከል የተዘረጋው 
አሰራር በዘላቂነት ለሚወሰደው እርምጃም ጥሩ መፍትሄ 
እንደሚሆን ጠቅሰው፣ ወረዳውና ዘርፉን የሚመራው አካል 
ተቀናጅተው አሰራሩን በማስቀጠል ቁጥጥርና ክትትሉን 
ለማጠናከር ጥረት ይደረጋል ብለዋል። 

የቤኒሻንጉል ጉሙዝ ክልል ማእድን ልማት ቢሮ 
ኃላፊ አቶ  ካሚል ሀመድ፣ በክልሉ በጣም ብዙ ወርቅ 
እንደሚመረት ጠቅሰው፣ ወደ ብሔራዊ ባንክ የሚገባው 
ግን እየቀነሰ ነው ይላሉ።  ለእዚህ ትልቁ ችግር ጥቁር ገበያ 
ነው፤ ድርጊቱ የሚፈጸመው በአገሪቱ ኢኮኖሚ ላይ ችግር 
ለመፍጠር ሆን ተብሎም ሊሆን ይችላል ሲሉም ያብራራሉ።

‹‹ወርቅ የአገር ሀብት ነው፤ ማንም እንደፈለገው 
ብቻውን የሚያድግበት አይደለም›› ያሉት ኃላፊው፣ 
‹‹ቁጥጥር የሚያደርግ ግብረ ኃይል እንደ ክልልም አለ። 
ከፌዴራል አካልም ጋር በቅንጅት እየተሰራ ነው። በዚያ ልክ 
ግን ለውጥ ሊመጣ አልቻለም።›› ሲሉ አስገንዝበዋል።  

 ‹‹እኛ በአካባቢያችን የሚመረተው ወርቅ አገር 
ሊገነባ በሚችል መልኩ መገበያየት አለበት ብለን አቋም 
ይዘን እየሰራን ነው፤ የሚያስፈልገውን ጥበቃና ቁጥጥር 
ለማድረግ፣ እርምጃም ለመውሰድ ዝግጅት ተደርጓል ሲሉ 

ነው እሳቸውም ያመለከቱት። የኮንትሮባንድ መቆጣጠር 
ግብረኃይል በተለይ በወርቅ ላይ እየሰራ መሆኑንም 
አስታውቀዋል።    

እኛም ህገወጥ እና ህጋዊውን ነጋዴ መለየት ላይ ችግር 
እንዳለ ተረድተናል ሲሉም ጠቅሰው፤ ህገወጦች እንደፈለጉ 
የሆኑት በቁጥጥራችን መላላት ነው ብለን አይተናል ሲሉም 
ተናግረዋል።  በደንብ ከተቆጣጠርን ህገወጡ ወደ ህጋዊነት 
የማይመጣበት ምንም ምክንያት አይኖርም ነው ያሉት።  
ይህን ችግር ለመፍታት ሁሉም ዜጋ /በማምረቱም ሆነ 
በግብይቱ የተሰማራም ያልተሰማራም/ የኮንትሮባንድ ንግዱን 
በመከላከልና በመቆጣጠሩ ሥራ መሳተፍ እንደሚኖርበትም 
አስገንዝበዋል። ኮንትሮባንዲስቶችን መቆጣጠር ከቻልን 
እቅዳችንን ማሳካት እንችላለን ሲሉም አመልክተው፣  ወርቅ 
ስላልተመረተ አይደለም ዝቅተኛ አፈጻጸም የተፈጸመው፤ 
በኮንትሮባንድ ንግዱ ሳቢያ ነው ይላሉ።  

የፕላንና ልማት ሚኒስትሯ ዶክተር ፍጹም አስፋ፣ 
የአገር ኢኮኖሚን እየጎዳ የሚገኘውን ህገ-ወጥ የወርቅ 
ንግድን ለመግታት ቅንጅታዊ አሰራር ያስፈልጋል ሲሉ 
አስገንዝበዋል። 

በያዝነው ጥር ወር መጀመሪያ ላይ የፕላንና ልማት 
ሚኒስትር ዶክተር ፍፁም አሰፋ ፣ የማእድን ሚኒስትር 
ዴኤታ አቶ ሚሊዮን ማቲዎስ፣ የቤኒሻንጉል ጉሙዝ ክልል 
ርዕሰ መስተዳድር አቶ አሻድሊ ሃሰን ጨምሮ የፌዴራልና 
የክልሉ ከፍተኛ የሥራ ኃላፊዎች በቤኒሻንጉል ጉሙዝ 
ክልል የወርቅ ማዕድን ልማት ከተመለከቱ በኋላ በዘርፉ 
ተግዳሮትና መፍትሄዎች ዙሪያም መወያየታቸውን የኢዜአ 
ዘገባ ያመልክታል።

በወቅቱም የአገር ኢኮኖሚን እየጎዳ የሚገኘውን ህገ-
ወጥ የወርቅ ንግድ ለመግታት ቅንጅታዊ አሰራር ያስፈልጋል 
ያሉት ሚኒስትሯ፣ ውይይቱም የተጠናከረ ቁጥጥር ለማድረግ 
አቅጣጫ የተቀመጠበት መሆኑን ገልጸዋል። በቀጣይ አንድ 
ወርም በህገ-ወጥ የወርቅ ዝውውር ቁጥጥር ላይ ተጨባጭ 
ለውጥ ማምጣት የሚያስችል መሠረት ተጥሏል ብለዋል።

የኢትዮጵያን የወርቅ አመራረት ከባህላዊ ወደ ዘመናዊ 
ለማሸጋገር እየተሠራ ነው ያሉት የማዕድን ሚኒስትር 
ዴኤታ አቶ ሚሊዮን ማቲዎስም፣ በኢትዮጵያ በየዓመቱ 
ከሚመረተው ወርቅ እስከ 90 በመቶ የሚገኘው ከባህላዊ 
አምራቾች መሆኑን ተናግረዋል። 

ከቅርብ ዓመታት ወዲህ በባህላዊ መንገድ ከሚመረተው 
የወርቅ ምርት ወደ ብሔራዊ ባንክ የሚገባው መጠን እየቀነሰ 
መምጣቱን ሚኒስትር ዴኤታው ጠቅሰው፣ የችግሩ ምንጮች 
ከፍቃድ አሰጣጥ ጀምሮ የሚታዩ ክፍተቶች እንዲሁም ህገ-
ወጥ ወርቅ አምራቾችና አዘዋዋሪዎች ዋነኞቹ እንደሆኑም 
ነው ያመለከቱት።

ይህን ህገወጥነት ለመቆጣጠርም የአገር መከላከያ፣ 
ፌዴራል ፖሊስ፣ የክልል መስተዳድሮችና የጸጥታ አካላት 
እንዲሁም ኅብረተሰቡን ያሳተፈ ኮሚቴ በማቋቋም ወደ 
ሥራ መገባቱን አስረድተዋል።

ችግሩን በዘላቂነት ለመፍታት ሚኒስቴሩ ፖሊሲን 
ከማሻሻል ጀምሮ ከሚመለከታቸው ተቋማትና ባለድርሻ 
አካላት ጋር የጀመራቸው የተቀናጁ ጥረቶች መኖራቸውንም 
ጠቅሰው፣ በተለይም የአገሪቱ የወርቅ ምርት እንዲጨምርና 
ለቁጥጥር በሚመች መልኩ አመራረቱን ከባህላዊ 
ወደ ዘመናዊ ለማሸጋገር በትኩረት እየተሠራ መሆኑን 
አስታውቀዋል።

የጉምሩክ ኮሚሽን ኮሚሽነር ደበሌ ቃበታ በበኩላቸው 
በአገሪቱ ወርቅ በስፋት በሚመረትባቸው አካባቢዎች 
እየተበራከተ ለመጣው ህገ-ወጥ ግብይት ምክንያቱ 
የቁጥጥር ማነስ መሆኑን ጠቅሰው፣ ይህንንም በውይይቱ 
በሚገባ አረጋግጠናል ብለዋል።

"በቅርቡ ስራ እንዲጀምር ያዋቀርነው ኮሚቴም በጋራ 
ከሠራን ህገ-ወጥ የወርቅ ግብይትን በማስቆም ሀብቱ ለሀገር 
ልማት እንዲውል ማድረግ የሚያስችል ውጤት ማምጣት 
እንችላለን"  ነው ያሉት።

የቤኒሻንጉል ጉሙዝ ክልል ማዕድን ሀብት ልማት ቢሮ 
ኃላፊ አቶ ካሚል ሃሚድ፤ በክልሉ ህገ-ወጥ የወርቅ ግብይት 
ለመቆጣጠር የተደረገ ጥረት ቢኖርም ሙሉ በሙሉ ማስቆም 
አለመቻሉን ተናግረዋል።

ይህም የአገር ኢኮኖሚ እንደሚጎዳ ገልጸው፤ በውይይቱ 
የተቀመጠው አቅጣጫ ህገ-ወጥ ወርቅ አምራቾችንና 
አዘዋወሪዎችን ሥርዓት ለማስያዝ አቅጣጫ ያመላከተ 
እንደሆነ አስታውቀዋል።

በቁጥጥር ማነስ የተንሰራፋው 

            ህገወጥ የወርቅ ግብይት

ከቅርብ ዓመታት ወዲህ በባህላዊ መንገድ ከሚመረተው የወርቅ ምርት 
ወደ ብሔራዊ ባንክ የሚገባው መጠን እየቀነሰ መጥቷል፤ የችግሩ 

ምንጮች ከፍቃድ አሰጣጥ ጀምሮ የሚታዩ ክፍተቶች እንዲሁም ህገ-ወጥ 
ወርቅ አምራቾችና አዘዋዋሪዎች ዋነኞቹ  ናቸው 

ዓለም አቀፍ

መዝናኛ

የብዕር ጠብታ 

ፍቅር መልክ ቢኖረው እላለው..እምነት አካል ነፍስ 
ቢኖረው እላለሁ..

   ሁሉም በከዱኝ ሰዓት አብሮኝ የቆመ አንድ ወዳጅ 
አለኝ..ኪም የተባለ። ኪም ሰው አይደለም..ውሻ ነው። 
ከእምነት፣ ከጽናት፣ ከፍቅር ጋር የተበጀ ውሻ። ነፍሴ 
ከነፍሱ ያፈነገጠችበት እለታት የላትም። በጭራዎቹ 
ውዝዋዜ መውደዱን ይነግረኛል።

 ከኪም ጋር ነው የምኖረው። አንድም ቀን ውሻ 
መስሎኝ አያውቅም። እንደታናሽ ወንድም ቆጥሬ ከጎኔ 
እሸጉጠዋለሁ። ዓለምን ለሁለት ዞረናታል። ከኋላዬ ኩስ 
ኩስ እያለ ያልረገጥነው የምድር ዳርቻ የለም። የሆዴን 
እነግረዋለሁ..አይኖቹን ተክሎ ያደምጠኛል። ዓለም 
ባዶነትን በሰጠችኝ ማግስት ጎኔ የነበረው እሱ ነው። 
ሰዎች በራቁኝ ጊዜ፣ ማንም ባልፈለገኝ ጊዜ አብሮኝ እሱ 
ነበር። በጎዳና ተዳዳሪነት ትቦ ውስጥ እና አስፓልት ዳር 
ሳድር ኪም አብሮኝ ነበር። መጽናኛዬ ነው..ከሰው ልጅ 
ያጣሁትን ፍቅርና እምነት ያጎናጸፈኝ።

ከማድርበት የጎዳናው ጥግ ላይ አንድም ቀን 
ፊታቸውን አይቼው የማላውቀው ሲቆጡና ሲነጫነጩ 
ብቻ የምሰማቸው ትልቅ ግቢ ውስጥ የሚኖሩ አንድ 
አሮጊት አሉ። እና እኚህ አሮጊት ኪምን አይወዱትም። 
የዘወትር መነጫነጫቸው ኪም ነው። ‹በሽታዬ የሚነሳው 
ይሄን ውሻ ሳይ ነው ግቢዬ እንዳይገባ› ሲሉ ዘወትር 
እሰማለሁ። ለምን እንደሚጠሉት ግን አላውቅም። ሳት 
ብሎት ግቢያቸው ከገባ ‹‹ይሄን ሰላቢ ጥቁር ውሻ ከግቢዬ 
አባሩልኝ› ሲሉ እንደ እሳቸው ከቤት ወጥተው ለማያውቁ 
የልጅ ልጆቻቸው ትዕዛዝ ይሰጣሉ። ያኔ ኪምን ለመምታት 
የማይወረወር ድንጋይ፣ የማይቅመዘመዝ ቅምዝምዝ 
የለም። እድል በቀናው ተመቶ እድል ባልቀናው ተስቶ ከዛ 
ሁሉ ዱላና ኢላማ አምልጦ እያለከለከ ወደእኔ ይመጣል። 
እጄን ከመላ ጥቁር መልኩ ተለይታ የልብ ቅርጽ የተሰራች 
ግንባሩን እያሻሸሁ አጽናናዋለሁ። ቡቺ ከዛ ቤት ከተባረረ 
በኋላም ግቢው ሰላም አያገኝም። መልኳን የማላውቀው 

በትረ ሙሴ (መልከ ኢትዮጵ) አሮጊት ግሩምሩምታና ዛቻ ይሰማኛል።
‹ይሄ ገፊ ውሻ..ሁለተኛ ዝር እንዳይል እግሩን 

ሰብራችሁ ጣሉልኝ› ሲሉ በምሬት ይናገራሉ። በዛ ቀን 
የማልሰማው የእርግማንና የዛቻ አይነት አልነበረም። 
በነጋታው ያው ነው..ግቢያቸው ውስጥ ኪም ገብቶ 
የአሮጊቷ ምሬት፣ የልጅ ልጆቻቸው ቅምዝምዝ ቆርቆሮ 
አጥራቸው ላይ እያረፈ ይሰማኛል። ብዙ ዱላዎች፣ ብዙ 
ድንጋዮች፣ ብዙ ቅምዝምዞች ወደ ኪም ተነጣጥረው 
ሲመቱትና ሲስቱት አደምጣለሁ። እዛ ግቢ ውስጥ የኪም 
ስቃይ ይሰማኛል። ድንጋይ ሲያርፍበት የሚያወጣው 
የስቃይ ድምጽ ነፍሴን ለሁለት ይተረክካታል።

 በዛ ግቢ ውስጥ የቡቺ ስቃይ የኔ ስቃይ ነበር። 
በር ተዘግቶበት በነዛ ሁሉ ክፉ እጆች ሲቀጠቀጥ የኔ 
ነፍስ ነበር የምትሰቃየው። አስፓልቱ ዳር ሆኜ ኪም 
ላይ የተወረወሩትን፣ የተምዘገዘጉትን፣ የተወነጨፉትን 
ጉልጥምቶች እቆጥራለሁ። አስፓልቱ ዳር ሆኜ ኪም ላይ 
የተነጣጠሩትን፣ የታለሙትን ድንጋዮች አሰላለሁ። ቡቺ 
ላይ ያለሙ እነዛን እጆች፣ ቡቺን የመቱ እነዛን ጎለንጓዮች 
እረግማቸዋለው። ቆርቆሮ አጥራቸው ቡቺን በሳቱ ብዙ 
ድንጋዮች፣ ብዙ ጉልጥምቶች ሲደበደብና ሲያቃስት 
እሰማለሁ። በቆርቆሮው ስቃይ እፎይ እላለሁ..ቡቺን 
ስተው ቆርቆሮው ላይ ባረፉ ድንጋዮች የተመስጌን ጸሎት 
አደርሳለሁ። ያ ሁሉ ድንጋይና ቅምዝምዝ አርፎበት ቢሆን  
ስል ይሰቀጥጠኛል። አጠገቤ ደርሶ የሆነውን እስካይ 
ድረስ ነፍሴ በመከራ ውስጥ ናት። አንዳንድ ቀን በለስ 
አይቀናውም ተመትቶ እያነከሰ አሊያም ደግሞ በደም 
ተጨማልቆ ወደ እኔ ይመጣል። ዛሬም የሆነው ይሄን 
ነበር። ቡቺ ግንባሩ ላይ ተፈንክቶ..እግሩ ተሰብሮ እያነከሰ 
መጣ። ሁሌ እንዲህ ሲሆን በለቅሶ ነው የምቀበለው። 
እዚህ ዓለም ላይ እንደ ኪም ጉዳት የሚጎዳኝና የሚሰብረኝ 
የለም። ኀዘኑ ይጎዳኛል..ህመሙ ያመኛል። ለፍቅር ብቻ 
የተፈጠረች ነፍሱ ፍቅርን በማያውቁ የሰው ልጆች እንዲህ 
መሰቃየቷ ሰው መሆኔን እንድጠላ ያደርገኛል።

ቡቺን ከነደሙ አቅፈዋለሁ። ጉያዬ ውስጥ 
አስገብቼው እንሰቀሰቃለሁ። ምላሱን ጎልጉሎ ይሄ ነው 

በማይባል ስቃይ እያለከለከና እየተንዘፈዘፈ ፊቴ ሳገኘው 
እሰበራለሁ። እየደባበስኩ ላጽናናው እሞክራለሁ። በዛ 
ሁሉ መከራው ውስጥ ጭራውን ይቆላልኛል።

ይሄ ብቻ አይደለም..
ሙሉ ጸጉራቸው ሽበት የወረሰው በምርኩዝ 

የሚሄዱ አንድ አዛውንት እዛ ግቢ አውቃለሁ..መልኳን 
የማላውቀው ሴትዮ ባለቤት ስለመሆናቸው ነጋሪ 
አላሻኝም። እናም እኚህ ሰውዬ ቤታቸው አጠገብ ካለው 
አስፓልት ዳር ስለምንተኛ ግዛታቸውን የቀማናቸው 
ያክል ነው የሚሰማቸው። ሲወጡና ሲገቡ በአይናቸው 
እንደገረመሙን ነው..እኔና ኪምን።

የኪምን ሰባራ እግር አሽቼና አስሬ አዳንኩት። 
የግንባሩ ቁስልም ሻረለት። በዛ ሁሉ ህመሙ ውስጥ 
ለዛች ሴት የሚሆን ጥላቻ አጥቶ ወደ ቤቷ በመሄድ 
ጉልጥምት ሲጥመዘመዝበት ነበር። እግዚአብሄር ውሻን 
ሲፈጥር ከፍቅሩ እኩል፣ ከታማኝነቱ እኩል አንድ ጸጋን 
ሰጥቶታል ብዬ አስባለሁ። እርሱም ‹ቶሎ የሚሽር ቁስልን 
ነው›። ሰውስ ወደ ታማሚ ቤት ለጥየቃ ሄዶ ‹የውሻ ቁስል 
ያርግልህ! አይደል የሚለው? አይ ሰው! ራሱ ጎድቶ..ራሱ 
አቁስሎ የውሻ ቁስል ያርግልህ ሲል መልካም ምኞቱን 
ይገልጻል። እግዚአብሄር በሰው ልጅ ለተናቀው ውሻ 
እንኳንም ይሄን አደረገ እያልኩ ምድር ላይ እስካለሁ ድረስ 
አከብረዋለሁ።

አንድ ቀን ሌላ ሆነ..
ባልተፈጠረ የምለው አንድ ቀን በእኔና በኪም 

መካከል ተፈጠረ።
አንድ ቀን ረፋድ ላይ ኪምን የማትወደውን ሴትዮ 

ቤት ብዙ ውሻዎች ከበውት አየሁ። ምንድነው ስል ልደቷ 
እንደሆነ ሰማሁ። ወዲያው ሰማንያ ስምንት ቁጥር ያለበት 
ቶርታ ኬክ በብዙ ወንድና ሴት ቆነጃጅት ተይዞ ወደ ቤቷ 
ሲገባ አየሁ። ጎዳና እያደርኩ አብልታኝ አታውቅም። 
የእሷ ሰርግ፣ የእሷ ትንሳኤ ለእኔና ለቡቺ ምንም እንደሆነ 
እናውቀዋለን። ረፋድ ላይ ኪምን ከአጠገቤ አጣሁት። 
ቅልውጥና ሄዶ ይሆናል ስል እርግጠኛ ሆንኩ። ብዙ 
ወዳጆቹን አግኝቶ፣ ስጋ እየሸተተው አርፎ  ይቀመጣል 

ማለት ዘበት ነው። ወዳቆሰለችው ሴትዮ ቤት ለቅልውጥና 
እንደሄደ አምኜ ተቀበልኩ።

ውሾች የተጠሩ ይመስል ልደቷ ላይ ብዙ ውሾች 
ተገኝተው ነበር..ኪምን ጨምሮ። በውሻ ተከባ ልደቷን 
እያከበረች ውሻ መጥላቷ አልገባህ አለኝ።  ጎዳና ላይ ሆኜ 
ብዙ እንግዶች ስጦታ እየያዙ ከውጭ ወደ ቤት ሲገቡ 
እመለከታለሁ። ሙዚቃ፣ እልልታ፣ መልካም ምኞት 
ግቢውን ሞልቶታል።

ያን ቀን ከኪም ጋር ሳንገናኝ ቀን ሙሉ ሆነ። ወደ 
ግቢው ጠጋ ብዬ በስጋ ከሚጣሉ ውሾች መካከል ፈለኩት 
የለም።  ማታ ሆነ ኪም አልመጣም። የሚያድረው አድሮ 
የሚወጣው ወጥቶ የሴትዮዋ ቤት ተዘጋ። ኪም ግን 
አሁንም አልነበረም። ይሄድበታል ብዬ ወደማስብበት ቦታ 
ሁሉ ፈለኩት አላገኘሁትም። የምናድርበት ትቦ ውስጥ 
ለመግባት እንዲመቸው የካርቶን መዝጊያውን ገርበብ 
አድርጌ ጠበኩት። እኩለ ለሊት ላይ ገርበብ ባደረኩት 
የካርቶን በር አልፎ እያዘገመ ወዳለሁበት መጣ። 
ያለወትሮው ሌላ ሆኖ ነበር። ጸጉሩ ቆሟል..በአፉ አረፋ 
ይወጣል። እየተንቀጠቀጠ አጠገቤ መጥቶ ቆመ።

የሆነውን ሳላውቅ እንደለመድኩትና እንዳስለመድኩት 
ግንባሩን ዳበስኩት። ጭራውን በቀስታ አንቀሳቀሰልኝ..። 
መቆም ስላልቻለ እያየሁት አጠገቤ ላይ ተኛ። በተኛበት 
ሰውነቱ ተንቀጠቀጠ..አረፋ ደፈቀ። በቃ ኪም ሞተ።

ዓለም በረሳችኝ ጊዜ፣ የሰው ልጅ በናቀኝ ጊዜ ወዳጅ 
የሆነኝ ወንድሜ ጓደኛዬ ተለየኝ..በቃ ልል የምችለው 
ይሄን ብቻ ነው። ኪም ሁሉ ነገሬ ነበር።

………
ከሳምንት በኋላ ፊቷን አይቼው ከማላውቀው ከቡቺ 

ገዳይ አሮጊት ጋር ለመጀመሪያ ጊዜ ተገናኘሁ። ተስፋ 
የቆረጥኩ ሰው አይደለሁ? ሁሉንም ላደርጋት እችል ነበር። 
ግን ኪም ያስተማረኝ ፍቅር ነበርና ተውኳት። ቀይ ናት..
እንደ ባሏ በምርኩዝ የምትሄድ። ውጪውን ቃኝታ ወደ 
ቤቷ ገባች።

የዓለም ማዲያት..ከፍቅር የጎደሉ አንዳንድ ነፍሶች 
ናቸው። ጸዳሏ ደግሞ በፍቅር የሞሉ አንዳንድ ነፍሶች።

የቻይና የሕዝብ ቁጥር ዕድገት በ60 ዓመታት 
ውስጥ ለመጀመሪያ ጊዜ መቀነስ አሳየ

    ከፍቅር የጎደሉ አንዳንድ ነፍሶች

በጋዜጣው ሪፖርተር

በዓለም ከፍተኛው የሕዝብ ብዛት ያላት ቻይና በስልሳ 
ዓመታት ጊዜ ውስጥ ለመጀመሪያ ጊዜ የሕዝብ ቁጥሯ እድገት 
መቀነስ ማሳየቱን ቢቢሲ ዘገበ።

ለቻይና ሕዝብ ቁጥር መቀነስ ምክንያቱ ቀደም ሲል 
ከነበረው በአንድ ሺህ ሰው 7 ነጥብ 52 የአገሪቱ አጠቃላይ 
የወሊድ መጠን ወደ 6 ነጥብ 77 መውረዱን ተከትሎ 
መሆኑን የቻይና ብሔራዊ የስታቲስቲክስ ቢሮ ማስታውቁን 
ቢቢሲ ጥር 11 ባወጣው ዘገባ አስነብቧል።  

የቻይና ሕዝብ በተጠናቀቀው የፈረንጆች ዓመት 1 
ነጥብ 4118 ቢሊዮን የደረሰ ሲሆን፣ ይህ አኃዝም ቀደም ሲል 
ከነበረው 2021 (እ.አ.አ) በ850 ሺህ መቀነስ አሳይቷል።

የቻይና የሕዝብ ብዛት ላለፉት ዓመታት እየቀነሰ 
በመሄዱ የተነሳ ይህንን ክስተት ለመቀልበስ አገሪቱ በነበራት 
ፖሊሲ ላይ ለውጥ ለማድረግ ተገዳለች።

ነገር ግን ቻይና የነበራትን የአንድ ልጅ ፖሊሲን ካስቀረች 
ከሰባት ዓመታት በኋላም የሕዝብ ቁጥሯ ከመጨመር 
ይልቅ በመቀነስ ሂደት ላይ እንደሚገኝ አንድ ባለሥልጣን 
መናገራቸውንም ቢቢሲ አሰነብቧል።

በ2021 (እ.አ.አ) ከአንድ ሺህ ሕዝብ አጠቃላይ የወሊድ 
መጠኗ ወደ 6 ነጥብ 77 ያሽቆለቆለው ቻይና ከሌሎች 
ሀገራት ጋር ስትነጻጸር ከፍተኛ ቅናሽ አሳይቷል።

ከዚህ አንጻር አሜሪካ 11.06፣ ዩናይትድ ኪንግደም 
10.08 የወሊድ መጠን ሲያስመዘግቡ፣ በሕዝብ ብዛት 
የመሪነቱን ቦታ ከቻይና ለመረከብ የተቃረበችው ሕንድ 
ደግሞ ከአንድ ሺህ ሕዝብ 16 ነጥብ 42 ወሊድ አላት።

በቻይና ያለው የወሊድ መጠን ሲቀንስ የሞት መጠን 
ደግሞ ጭማሪ በማሳየት ከአውሮፓውያኑ 1976 (እ.አ.አ) 
ወዲህ ከፍተኛው ሆኖ ተመዝግቧል።

በአስር ዓመት አንድ ጊዜ በሚደረገው የሕዝብ ቆጠራ 
የቻይና ሕዝብ ብዛት በአዝጋሚ ሁኔታ እያደገ መሆኑን 
በዘገባው ተመልክቷል። ይህ ሁኔታም በምጣኔ ሀብት 

እና በጤናው ዘርፍ ላይ ተጽዕኖ ሊኖረው እንደሚችል 
ተገልጿል።

የሕዝብ ቁጥር እድገት መቀነስ እና በእድሜ የገፉ 
ሰዎች መብዛት በቻይና ውስጥ ብቻ ያጋጠመ ሁኔታ ሳይሆን 
በጃፓን፣ በደቡብ ኮሪያንና በመሳሰሉ ሌሎች የምሥራቅ እስያ 
ሀገራትም ተከስቷል።

የኮሮናቫይረስ ክስተት እና የምጣኔ ሀብት መቀዘቀዝ 
በሕዝብ ቁጥር ዕድገት ላይ የታየውን መቀነስ ሊያባብሰው 
እንደሚችልም ባለሙያዎች ይናገራሉ። በቻይና ውስጥ 
እየተስፋፋ ባለው ወረርሽኝ ምክንያት የሞት መጠን 
እንደሚጨምር ይገመታል።

የቻይና የሕዝብ ብዛት ዕድገት በአብዛኛው የተቀረጸው 
እ.አ.አ በ1979 ተግባራዊ በተደረገው እና የሕዝብ ብዛትን 
ለመቆጣጠር በወጣው የአንድ ልጅ ፖሊሲ ነው።

በዚህም መሠረት ቤተሰቦች አንድ ልጅ ብቻ እንዲወልዱ 
የሚገደቡ ሲሆን፣ ይህንን ተላልፈው የተገኙትም ከሥራ 
መባረርን ጨምሮ የተለያዩ ቅጣቶች ሲፈጸሙባቸው 
ቆይቷል።

በዚህም ሳቢያ በታሪክ እና በባሕል ወላጆች ከሴት 
ይልቅ ወንድ ልጅ እንዲኖራቸው በነበራቸው ከፍተኛ ፍላጎት 
የተነሳ የግዳጅ ጽንስ ማቋረጥ ሲፈጸም ነበር። ይህ ደግሞ 
በጾታዎች መካከል የቁጥር ልዩነት እንዲሰፋ አድርጓል።

ነገር ግን የአንድ ልጅ ፖሊሲው በ2016 (እ.አ.አ) እንዲነሳ 
ተደርጎ ጥንዶች ሁለት ልጆች እንዲወልዱ ተፈቅዶላቸዋል።

ከቅርብ ዓመታት ወዲህም የቻይና መንግሥት 
እያሽቆለቆለ ያለውን የሕዝብ ቁጥር ለመግታት የተለያዩ 
የታክስ እና የጤና አገልግሎት ማበረታቻዎችን እየሰጠ 
መሆኑንም ቢቢሲ ጠቅሷል።

ባለፈው ጥቅምት ወር ላይ የቻይናው ፕሬዚዳንት 
ዢ ጂንፒንግ ባደረጉት ንግግር በእድሜ እየገፋ ያለውን 
ሕዝባቸውን ለመተካት የወሊድ መጠንን ከፍ ማድረግ 
ከቀዳሚ አጀንዳዎቻቸው መካከል አንዱና ዋናው መሆኑን 
ገልጸው እንደነበር ቢቢሲ አውስቷል።

በጋዜጣው ሪፖርተር

ታዋቂዋ ወጣት የአካባቢ 
ጥበቃ ተከራካሪ ግሬታ ተንበርግ 
በምዕራባዊ ጀርመን ውስጥ 
በሚገኝ አንድ መንደር አቅራቢያ 
ከተደረገ የተቃውሞ ሰልፍ ጋር 
በተያያዘ በቁጥጥር ስር መዋሏን 
ፖሊስ አስታወቀ።

ስዊዲናዊቷ ግሬታ ከሌሎች 
የአካባቢ ጥበቃ ተሟጋቾች ጋር 
በመሆን ባዶውን የተተወው 
ሉትዘርራዝ የተባለው መንደር፣ 
በአቅራቢያ ላለ የድንጋይ ከሰል ማውጫ ማስፋፊያነት 
እንዲውል እየተካሄደ ያለውን ማፍረስ እንዲቆም 
በተደረገው ተቃውሞ ላይ ነው በፖሊስ የተያዘችው።

ፖሊስ ለቢቢሲ እንደተናገረው ግሬታ የተያዘችው 
ለእስር ሳይሆን ማንነቷን የሚገልጸው መታወቂያዋ 
ከተጣራ በኋላ ትለቀቃለች።

ፖሊስ ለሮይተርስ የዜና ወኪል እንደተናገረው ግሬታ 
ተንበርግ ወደ አንደኛው የማዕድን ማውጫ ተቃርበው 
ከነበሩት የተቃዋሚዎች ቡድን ውስጥ ነበረች።

ግሬታን ጨምሮ በተቃውሞው ወቅት በፖሊስ 
በቁጥጥር ስር የዋሉት የአካባቢ ጥበቃ ተቆርቋሪዎች 
ማንነት ከተጣራ በኋላ ከእስር ይለቀቃሉ ተብሏል።

ግሬታ እና አብረዋት የነበሩት ተቃዋሚዎች 
የተያዙበት የድንጋይ ከሰል የማዕድን ማውጫ ስፍራ 
እየፈረሰ ካለው መንደር ዘጠኝ ኪሎ ሜትር ርቀት ላይ 
የሚገኝ ነው።

ግሬታ በፖሊስ ቁጥጥር ስር ውላ በሦስት የፖሊስ 
መኮንኖች ሸክም ላይ ሆና ፈገግ ብላ ስትወሰድ የሚያሳይ 
በተቃውሞው ስፍራ የተቀረጸ ቪዲዮ ታይቷል።

ስዊዲናዊቷ የአካባቢ ጥበቃ ተከራካሪ ግሬታ 
ተንበርግ ጀርመን ውስጥ ታሰረች

ፖሊስ ለሮይተርስ እንደተናገረው ከግሬታ በተጨማሪ 
አንድ ተቃዋሚ ግለሰብ ወደ ማዕድን ማውጫው ስፍራ 
ዘሎ ገብቷል።

የአካባቢ ጥበቃ ተቆርቋሪዎች ኃይል ለማግኘት 
የድንጋይ ከሰልን መጠቀም ጀርመን በካይ ጋዝን ለመቀነስ 
እያደረገች ያለውን ጥረት ያደናቅፋል ብለው ይከራከራሉ።

ጀርመን በአውሮፓውያኑ 2030 የድንጋይ ከሰልን 
ጥቅም ላይ መዋልን ለማቆም ቃል ገብታ ነበር።

ተቃውሞ በገጠመው የማዕድን ማውጫ 
የሚመረተው ሊግናይት የተባለው የድንጋይ ከሰል ከሌሎቹ 
በበለጠ አካባቢን የሚበክል ሲሆን፣ ከስፍራው በዓመት 
25 ሚሊዮን ቶን ይኸው ማዕድን ይመረትበታል።

የጀርመኗ ሉትዘርራዝ መንደር ለድንጋይ ከሰል ምርት 
ማስፋፊያነት እንዲፈርሱ ከተደረጉት መንደሮች መካከል 
የመጨረሻዋ ይሆናለች ተብሎ ይጠበቃል።

ይህ እርምጃ የተፈጥሮ አካባቢን ይጎዳል በሚል 
የተካሄደውን ተቃውሞ አስተባባሪዎች፣ በተቃውሞው 
ላይ 35,000 የሚደርሱ ሰዎች መሳተፋቸውን ሲገልጹ፣ 
ፖሊስ ግን ቁጥሩን ወደ 15,000 የሚጠጋ ነው ብሏል።

ግሬታ በፖሊሶች ተይዛ

ስፖርት

በኢትዮጵያ ስፖርት ታሪክ ውስጥ ረጅም 
አመታትን ካስቆጠሩ አንጋፋ የስፖርት መድረኮች አንዱ 
በሠራተኞች መካከል የሚካሄደው ውድድር ተጠቃሽ 
ነው። በኢትዮጵያ ሠራተኛ ማህበራት ኮንፌዴሬሽን 
(ኢሰማኮ) አማካኝነት በየአመቱ በሦስት የተለያዩ 
መድረኮች የሚካሄዱ ስፖርታዊ ውድድሮች በርካታ 
ቁጥር ያለው ተሳታፊ የሚያስተናግዱ ናቸው። የበጋ 
ወራት ውድድሮች፣አገር አቀፍ የሠራተኞች ውድድርና 
ዓለም አቀፉን የሠራተኞች ቀን መታሰቢያ (ሜይዴይን) 
አስመልክቶ የሚካሄዱት ሦስት የውድድር መድረኮች 
በተለይም ለሠራተኛው ብዙ ትርጉም ያላቸው፣ እንደ 
አገርም ዘርፈ ብዙ ጥቅም የሚያስገኙ ናቸው። እነዚህ 
የውድድር መድረኮች የተለያዩ ተቋማትና ድርጅቶች 
በሺዎች የሚቆጠሩ ሠራተኞቻቸውን የሚያሳትፉባቸው 
ቢሆኑም የኮቪድ-19 ወረርሽን 2012 መጋቢት ላይ 
ከተከሰተ በኋላ ባለፉት ሦስት አመታት ተቋርጠው 
ቆይተዋል። ይሁን እንጂ ይህ ተወዳጅ የስፖርት መድረክ 
ካለፈው እሁድ ጀምሮ ለስድስት ወራት በሚቆየው በበጋ 
ወራት ውድድር ተመልሷል፡፡ ይህም በሠራተኛው ዘንድ 
ትልቅ መነቃቃትን ፈጥሯል፡፡ 

የሠራተኛው የበጋ ወራት ውድድር በኢትዮጵያ 
ወጣቶች ስፖርት አካዳሚ ወደ ውድድር ሲመለስ 
በመክፈቻ ሥነሥርዓቱ በእግር ኳስና አትሌቲክስ 
እንዲሁም አዝናኝ በሆነው የገመድ ጉተታ ውድድር 
የተለያዩ ፉክክሮች ተደርገዋል፡፡ 

በውድድሩ መክፈቻ ሥነሥርዓት ላይ ተገኝተው 
ንግግር ያደረጉት የኢሠማኮ ምክትል ፕሬዚዳንት አቶ 
አያሌው አህመድ፣ ‹‹ያለፉት ሦስት አመታት ስፖርት 
በተለይም ለእኛ ለሠራተኞች ምን ያህል አቀራራቢ 
እንደነበረና  በኮቪድ-19 ወረርሽን ምክንያት ተራርቀን 
በቆየንባቸው ጊዜያት አለመገናኘትና መራራቅ ምን ያህል 

በበኩላቸው፣ ‹‹በዚህ ዘመን ሠራተኛው በስፖርት 
የሚያደርገው ተሳትፎ ለሚሠራበት ድርጅት ውጤታማነት 
የሚኖረውን አስተዋጽኦ አሰሪዎች በቀላሉ የሚረዱት ነው። 
በመሆኑም ስፖርቱ የሠራተኛውን አንድነትና ለጋራ ጉዳይ 
አብሮ የመቆም ባህሉን ያጠናክራል። በአሰሪና ሠራተኛው 
መካከልም ጥሩ ግንኙነት እንዲዳብር በማድረግ ምርትና 
ምርታማነትን በመጨመር ለኢንዱስትሪ ሰላም መስፈን 
የላቀ አስተዋጽኦ ይኖረዋል›› ያሉ ሲሆን ኢሰማኮም ይህን 
በመገንዘብ በእቅድ ከሚያከናውናቸው ተግባራት አንዱ 
ለሠራተኛው የራሴ የሚለው ስፖርታዊ ውድድሮችን 
ማዘጋጀት መሆኑን ገልፀዋል። በዚህም የበጋ ወራት 
ውድድር፣ ዓለም አቀፍ የሠራተኞች ቀን መታሰቢያ 
የሜይ ዴይ ውድድር እንዲሁም የአገር አቀፍ የሠራተኞች 
ውድድሮችን በስፖርት ኮሚቴው አማካኝነት እያካሄደ 
እንደሚገኝ አስታውሰዋል፡፡ 

ቦጋለ አበበ

እንደሚያረሳሳን በተግባር ያየንበት ጊዜ ነው። የሠራተኛው 
ስፖርታዊ መድረክ ጤናማ፣ ንቁና አምራች ዜጎችን 
ከመፍጠርና ሠራተኛውን እርስበርስ ከማቀራረብ ባለፈ 
ምርጥ የአገር ስፖርተኞች የሚገኙበት መድረክ ነው። 
የሠራተኛው ስፖርት መድረክ በወረርሽኙ ምክንያት 
ተቋርጦ በቆየበት ጊዜ በርካታ ቅን አሰሪዎች የስፖርትን 
ተቋማዊና አገራዊ ፋይዳ ተረድተው ሠራተኞቻቸውን 
በተለያዩ አማራጭ ስፖርታዊ እንቅስቃሴዎች እንዲሳተፉ 
አድርገዋል›› በማለት ለዚህም ምስጋናቸውን አቅርበዋል። 
ስፖርት ተቋማዊና አገራዊ ገጽታን የማስተዋወቅና 
የመገንባት አቅም ያለው መድረክ መሆኑን ሌሎችም 
ተረድተው አርአያቸውን እንደሚከተሉም ያላቸውን 
ተስፋ ገልጸዋል። 

የኢሠማኮ ማህበራዊ ጉዳዮች መምሪያ ኃላፊና 
የስፖርት ኮሚቴ ሰብሳቢ አቶ ፍሰሃፂዮን ቢያድግልኝ 

በሠራተኛው ስፖርት መድረኮች ንቁ ተሳትፎ 
ከሚያደርጉ ተቋማት አንዱ የሆነው የአንበሳ የከተማ 
አውቶቡስ አገልግሎት ድርጅት የሠራተኛ ስፖርት ቡድን 
መሪ አብዱላዚዝ መሐመድ፣ ‹‹የሠራተኛው ስፖርት 
ተቋርጦ በነበረባቸው የመጀመሪያዎቹ አመታት ብዙም 
እንቅስቃሴ አላደረግንም፣ ከ2013 አጋማሽ ጀምሮ ግን 
ባህልና ስፖርት ሚኒስቴር በሚያዘጋጀው ስፖርት 
ለሁሉም እንቅስቃሴ ላይ እየተሳተፍን ነው፣ በሥራ 
ቦታዎችም ሠራተኛው ከስፖርቱ እንዳይርቅ የተለያዩ 
እንቅስቃሴዎችን ስናደርግ ቆይተናል፣ የሠራተኛው 
የስፖርት መድረክ ወደ ውድድር ሲመለስም በአስር 
የስፖርት ዓይነቶች ለመሳተፍ መጥተናል፣ የሠራተኛው 
ስፖርት ሲቋረጥ ሠራተኛው ላይ ብዙ ተጽእኖ ነበረው፣ 
ይህ መድረክ ብዙ ሰዎችን የምናገኝበት ነው፣ ይህም 
የመተዋወቅና ልምድ የመለዋወጥ ባህላችንን ያጎለብታል፣ 
የሠራተኛው ስፖርት ተቋርጦ በመቆየቱ ይህን አሳጥቶናል፣ 
ዛሬ ተመልሶ በመጀመሩ ግን አጥተን የነበረው ነገር 
ዳግም በማግኘታችን ተደስተናል፣ ጥሩ መነቃቃትም 
ፈጥሮብናል፣ ይሄ የውድድር መድረክ ሠራተኛው ብዙ 
ነገር የሚያገኝበት ነው›› በማለት ለአዲስ ዘመን አስተያየት 
ሰጥቷል፡፡  

ስፖርት በመሳተፍ በብሔራዊ  በሠራተኛው ስፖርት 
የሚሳተፈው ሌላኛው ተቋም የቃሊቲ ብረታብረት 
ፋብሪካ የሠራተኞች ስፖርት ማህበር ሰብሳቢ ቶምቴሳ 
አወል በበኩላቸው፣ ‹‹የሠራተኞች ስፖርት ተቋርጦ 
መቆየቱ ትንሽ ጎድቶናል፣ ቡድናችን እንዲሳሳ አድርጓል፣ 
ያምሆኖ በወቅቱ ሥራ አካባቢ እንቅስቃሴዎችን ለማድረግ 
ስንጥር ነበር፣ የሠራተኛው ስፖርት አሁን ወደ ውድድር 
መመለሱ በጣም አስደስቶናል፣ የስፖርት ፍቅር ያላቸው 
ጥሩ አመራሮች ስላሉንም ዘንድሮ የበለጠ ተነቃቅተን 
ጥሩ ተሳትፎ ይኖረናል፣ ድርጅታችን ሠራተኛው 
በስፖርቱ እንዲሳተፍ አስፈላጊውን ሁሉ ድጋፍና ወጪ 
ያደርጋል፣ሠራተኛውም በራሱ መዋጮ ይደጉማል›› 
በማለት አስተያየታቸውን ሰጥተዋል፡፡

የሠራተኛው ስፖርት ወደ ውድድር መመለስ የፈጠረው መነቃቃት

የሠራተኛው የበጋ ወራት ውድድሮች መክፈቻ በደማቅ ትዕይንቶች ታጅቦ ተጀምሯል፣

የጥቁር አንበሳ 2ኛ ደረጃ ት/ቤት በተፈቀደው የ2015 በጀት ዓመት አላቂ የፅሕፈት መሳሪያዎች የደንብ 

ልብስ፣የፅዳት አላቂ እና ቋሚ እቃዎችን ለመግዛት እና የወንዶች ኮትና ሱሪ እና ኮፍያ እና የሴቶች ሙሉ 

ልብስ እና ጋዎን እና ቱታ አወዳድሮ ማሰፋት ይፈልጋል፡፡

በዚህ  መሰረት በጨረታው  ለመካፈል የምትፈልጉ ተጫራቾች የሚከተሉትን ሁኔታዎች በቅድሚያ 

ማሟላት ይኖርባችኋል፡፡

የታደሰ ንግድ ፍቃድ ማቅረብ የሚችሉ፣የንግድ ምዝገባ የምስክር ወረቀት ያላቸው፣ተጨማሪ እሴት ታክስ 

የተመዘገበ፣ በመንግስት ግዥ ኤጀንሲ የንግድ ኤጀንሲ የንግድ ምዝገባ ማስረጃ ያላቸው እና በአቅራቢነት 

ዝርዝር ውስጥ የተመዘገቡ በመንግስት ጨረታ ላይ ለመሳተፍ ጊዜው ያላለፈበት የንግድ ፍቃድ ማቅረብ 

የሚችሉ ከላይ ተመዝጋቢ የሆኑና የግብር ከፋይ መለያ ቁጥር ያላቸው፣የጨረታ ሰነዱን ጥቁር አንበሳ 2ኛ 

ደረጃ ት/ቤት የግዥ ቡድን ቢሮ ቁጥር 11 ማስታወቂያው ከወጣበት ቀን ጀምሮ እስከ አስራ አንደኛው 

የስራ ቀን 2015 ዓ.ም የተዘረዘሩትን መረጃዎች የምታሟሉ ተጫራቾች በስራ ቀን የጨረታ ሰነዱን 

መውሰድ ይችላሉ፡፡ ተጫራቾች አንድ ኮፒ እና ኦርጂናል ጨረታ ሰነድ በማዘጋጀት እና በማሸግ ጥቁር 

አንበሳ 2ኛ ደረጃ ት/ቤት የግዥ ቡድን ለዚሁ ተግባር በተዘጋጀው ሳጥን ውስጥ በ11 ኛው የሥራ ቀን 2015 

ዓ.ም እስከ 4፡00 ድረስ ባለው ጊዜ ማስገባት ይኖርባቸዋል፡፡

ተጫራቾች የጨረታ ማስከበሪያ ዋጋ 1% ሲፒኦ ማስያዝ ይኖርባቸዋል፡፡ ሰርዝ ድልዝ ኖሮት ካልተፈረመ/

በፍሉድ የጠፋ/ ሰነድ ከጨረታው ይሰረዛል፡፡ የተጠቀሱትን እቃዎች ዝርዝር የሚያሳውቅና የግዢን 

መመሪያ የያዘ ሰነድ የማይመለስ ብር 200.00 (ሁለት መቶ ብር) በመክፈል ይህ ጋዜጣ ከወጣበት ቀን 

ጀምሮ ባሉት 10 ተከታታይ የስራ ቀናት ት/ቤቱ ቢሮ ቁጥር 11 ማግኘት ይችላሉ፡፡ ተጫራቾች የጨረታ 

ሰነዶቻቸውን በዝርዝር የተፃፈ ሰነድ ከነ ዋጋው እስከ 11ኛው ቀን ከጠዋቱ 4፡00 ሰዓት ድረስ አስገብተው 

4፡00 ታሽጎ 4፡30 ጥቁር አንበሳ 2ኛ ደረጃ ት/ቤት ፋ/ግ/ን/አስ/ደጋፊ የስራ ሂደት ቢሮ ቁጥር 11 ተጫራቾች 

ወይም ህጋዊ ወኪሎቻቸው በተገኙበት ይከፈታል፡፡ ተጫራቾች ተወዳድሮ ያሸነፉበት እቃ 10%  ለውል 

ማስከበሪያ ሲፒኦ ወይም በት/ቤቱ በካሽ ማስያዝ ይኖርባቸዋል፡፡

ማሳሰቢያ፡- መስሪያ ቤቱ ጨረታውን በሙሉም ሆነ በከፈል የመሰረዝ መብቱ የተጠበቀ ነው፡፡

ለተጨማሪም ማብራሪያ በስልክ ቁጥር 0111262839

በአራዳ ክ/ከተማ ት/ጽ/ቤት የጥቁር አንበሳ 2ኛ ደረጃ ት/ቤት ፈ/ግ/ን/አስ/ደጋፊ የስራ ሂደት

አድራሻ፡-ዋናው ፖስታ ቤት ከፍ ብሎ ትራኮን ህንፃ ፊት ለፊት/ሊሴ/ገ/ማሪያም ት/ቤት ጎን

የጥቁር አንበሳ 2ኛ ደረጃ ት/ቤት

የግዢ ጨረታ ማስታወቂያ
በደ/ብ/ብ/ህ/ክ/መ/ትም/ሥልጠና ቢሮ የዳሎቻ ኮንስትራክሽንና ኢንዱስትሪያል ኮሌጅ በ2015 በጀት ዓመት 
ለቢሮና ለሥልጠና ክፍሎች አገልግሎት ከዚህ በታች የተለያዩ ቋሚና አላቂ ዕቃዎችን ማለትም፡-
•	 የአውቶሞቢል ማቴሪያሎች
•	 ለቧንቧና ለፍሳሽ ሥራዎች የሚያገለግሉ ዕቃዎች
•	 የተለያዩ ብረታ ብረቶችና ላሜራዎች
•	 የኢንፎርሜሽን ቴክኖሎጂ ልዩ ልይ ዕቃዎች እና መለዋወጫዎች
•	 ለህንፃ ኤሌክትሪክ ዝርጋታ የሚያስፈልጉ ልዩ ልዩ የሥልጠና ዕቃዎች እና መለዋወጫዎች
•	 ጋርመንት የሥልጠና ማቴሪያል
•	 የኮንስትራክሽን የተለያዩ ማቴሪያሎች
•	 የቢሮ አላቂ ዕቃዎች/ እስቴሽነሪዎች
•	 የቢሮ ፈርኒቸር
1.	 የዘመኑን ግብር አጠናቀው የከፈሉና የታደሰ የንግድ ፈቃድ ማቅረብ የሚችሉ፡
2.	 የተጨማሪ እሴት ታክስ እና የግብር ከፋይነት መለያ ቁጥር የምዝገባ ሠርተፊኬት የሚያቀርቡ፣
3.	 ከሚያቀርቡት ጠቅላላ ዋጋ የጨረታ ዋስትና/ቢድ ቦንድ/2% በባንክ የተረጋገጠ  ሲ.ፒ.ኦ ማስያዝ የሚችሉ፣
4.	 ተጫራቾች በሚያቀርቡት እያንዳንዱ ሰነድ ላይ ፊርማቸውንና የድርጅቱን ማህተም ማኖር ይጠበቅባቸዋል።
5.	 አሸናፊው ተጫራች  ውል ከገባበት ቀን ጀምሮ ዕቃዎችን በ15 ቀናት ውስጥ ለኮሌጁ ማስረከብ ይጠበቅበታል።
6.	 አሸናፊው ተጫራች  የጠቅላላ ዋጋ 5% /performance/ ያስይዛል፡፡
7.	 ሌሎች በሚያቀርቡት ዋጋ ላይ ተንተርሶ ዋጋ መስጠት አይቻልም፡፡
8.	 ተጫራቾች የኢትዮጵያ ደረጃዎች ኤጀንሲ ያወጣውን ደረጃ መሠረት በማድረግ ባቀረበው የዋጋ ዝርዝር 

ሰነድ ውስጥ የተገለጹ ዕቃዎች/ማሽኖች/ በወጣው ስታንዳርድ መሠረት የማቅረብ ግዴታ አለባቸው፡፡
9.	 ከላይ ከተራ ቁጥር 1-8 የተገለጹትን ማሟላት የሚችሉ ተጫራቾች ሰነዱን ከኮሌጁ ግዥ ፋይናንስና ንብረት 

አስተዳዳር የሥራ ሂደት ቢሮ በመቅረብ ለሰነዱ የማይመለስ ብር 100/ አንድ መቶ ብር/ብቻ በመክፈል 
መግዛት የሚችሉ መሆኑን እያሳወቅን የጨረታ ጋዜጣ ከወጣበት ቀን ጀምሮ ባሉት 15 ተከታታይ ቀናት በኋላ 
ባለው የሥራ ቀን ከጠዋቱ 6፡00 ሰዓት ድረስ በኮሌጁ ግ/ፋ/ን/አስ/ር የሥራ ሂደት ቢሮ ለዚሁ በተዘጋጀው 
የጨረታ ሳጥን ውስጥ ማስገባት ይኖርባቸዋል፡፡

10.	 የጨረታውን ሣጥን ከላይ በተራ ቁጥር 8 ላይ በተገለጸው ዕለት 6፡30 ታሽጎ ከቀኑ 8፡30 ሰዓት መገኘት 
የሚፈልጉ ተጫራቾች ወይም ሕጋዊ ወኪሎቻቸው በተገኙበት ይከፈታል፡፡

ማሳሰቢያ፡-
1.	 ተጫራቾች ያስያዙት ሲ.ፒ.ኦ ካቀረቡት ዋጋ አንሶ ከተገኘ ከጨረታው ይሠረዛሉ፡፡
2.	 የተወዳዳሪዎች ወይም የሕጋዊ ወኪሎቻቸው አለመገኘት የጨረታውን መክፈቻ ቀን አይለውጠውም፡፡
3.	 ኮሌጁ የተሻለ አማራጭ ካገኘ ጨረታውን ሙሉ በሙሉ ወይም በከፊል የመሠረዝ መብቱ የተጠበቀ ነው፡፡
ለበለጠ መረጃ፡- በስልክ ቁጥር /0942477167/0928823101/ ይደውሉ፡፡

የዳሎቻ ኮንስትራክሽንና 
ኢንዱስትሪያል ኮሌጅ

    ግልፅ የጨረታ ማስታወ ቂያ
ጨረታ ቁጥር 02/2015 ዓ.ም

